
Xalq qəzeti
№ 185 (30589) 29 avqust 2024-cü il, cümə axşamı Gündəlik ictimai-siyasi qəzet

Xalqın qəzeti

1919-cu ildən çıxır Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Bu gün “Xalq qəzeti”nin 105 yaşı tamam olur

Azərbaycan–Rusiya: razılaşmalar 
yeni perspektivlər açır

Avqustun 28-də Rusiya Federasiyasının Prezidenti  
Vladimir Putin Azərbaycan Respublikasının Prezidenti 
İlham Əliyevə zəng edib. 

Dövlət başçıları Prezident Vladimir Putinin Azərbaycana dövlət 
səfərinin nəticələrindən məmnunluqlarını ifadə ediblər. Prezidentlər 
səfər çərçivəsində əldə olunmuş razılaşmaların həyata keçirilməsi is-
tiqamətində aparılan fəaliyyətin Azərbaycan ilə Rusiya arasında tərəf-
daşlıq və strate i müttəfiqlik münasibətlərinin daha da güclənməsinə 
xidmət edəcəyinə əminliklərini bildiriblər.  

Telefon söhbəti əsnasında Cənubi Qafqaz regionunda vəziyyət mü-
zakirə olunub. Vladimir Putin Rusiyanın Azərbaycan ilə Ermənistan 
arasında sülh gündəliyinin irəli aparılmasına dəstək verməyə hazır ol-
duğunu deyib. 

Telefon danışığı zamanı Azərbaycan Respublikasının qərb rayon-
ları və Naxçıvan Muxtar Respublikası arasında nəqliyyat dəhlizinin 
açılması ilə bağlı fikir mübadiləsi aparılıb.

Prezidentin Mətbuat Xidməti

“Sea Breeze” istirahət mərkəzində LANDAU Məktəbinin  
və “The Grand” apart hotelinin açılışı

Prezident İlham Əliyev və birin i xanım Mehriban Əliyeva mərasimdə iştirak ediblər
Avqustun 28-də Bakıda 
“Sea Breeze” istirahət 
mərkəzinin ərazisində 
yaradılan “LANDAU 
School” Təhsil Komplek-
sinin məktəbinin və “The 
Grand” apart hotelinin 
açılışı olub. 

Azərbaycan Respublikasının 
Prezidenti İlham Əliyev, birinci 
xanım Mehriban Əliyeva və qızları 
Leyla Əliyeva tədbirdə iştirak edib-
lər. 

“Agalarov Development” şirkə-
tinin təsisçisi Emin Ağalarov Prezi-
dent İlham Əliyevə görülən işlər, o 
cümlədən “Sea Breeze”in əsas la-
yihələri – 231 şagird üçün nəzərdə 
tutulmuş “LANDAU School” Təh-
sil Kompleksinin “Sea Breeze”dəki 
məktəbi və 450 şagird üçün nəzərdə 
tutulmuş “SABAH.school” barədə 
məlumat verdi. 

Bildirildi ki, məktəb binalarında 
kompüter sini əri, psixoloq kabi-
neti, laboratoriyalar, açıq və qapalı 
idman meydançaları var. Təlim Bri-
taniya kurikulumuna uyğun olaraq 
ingilis dilində aparılır. LANDAU 
Məktəb kompleksinin ərazisində 
orta ümumi təhsillə yanaşı, məktə-

bəqədər təhsil üçün ayrıca bina da 
var. Ümumilikdə, təhsil kompleksi 
1100-dən çox şagird üçün nəzərdə 
tutulub. 

Ərazidəki ən böyük apart hotel 
- “The Grand” da istifadəyə verildi. 

Diqqətə çatdırıldı ki, bura il 
boyu yaşamaq və ya kirayə vermək 
üçün nəzərdə tutulmuş 224 mənzil 
və 3 penthausdan ibarətdir. Təmirli 
100 mənzil əşyalarla birlikdə artıq 
satılıb. Apart hotelin ərazisində iki 

hovuz, üç restoran, konfrans zalı, 
butiklər, SPA mərkəzi və qəbul xid-
məti fəaliyyət göstərir.

(ardı 2-ci səhifədə)

Ermənistan üçün 
avrointeqrasiya: mif və reallıq

İrəvan “əkdiyini” axıradək 
biçəcək

Azərbaycan–Türkiyə: 
müştərək hədə ərə 
yönəlik ortaq güc

Torpağın bar-bərəkəti 
kəndə yeni həyat gətirir

Xəzər dərdlər 
dəryasına dönməsin...

Ölkənin ümummilli 
qəzeti, xalqın 

mötəbər söz tribunası

Yeniləşən Azərbaycanın yeni 
məktəbləri sabaha açılan sivil qapıdır

BRICS ölkələri ilə ticarət 
6 milyard dollara çatıb

“Sea Breeze” istirahət mərkəzində LANDAU Məktəbinin  
və “The Grand” apart hotelinin açılışı

(əvvəli 1-ci səhifədə)

Qeyd olundu ki, ekolo i cəhətdən təmiz, 
müasir və memarlıq həlləri baxımından 
texnolo i layihə olan “Sea Breeze” gələcə-
yin şəhəri kimi inkişaf edir. Nəhəng layner 
formasında ilk mənzillərdən ibarət aqman 
daşınmaz əmlak layihəsi olan “Caspian 
Dream Liner” süni adada tikiləcək. Bu nadir 
memarlıq quruluşu sayəsində “Sea Breeze” 
qlobal turizm xəritəsində daha da cəlbedi-
ci məntəqəyə çevriləcək. İrimiqyaslı layihə 
fondunun hazırlanması üzərində bir neçə 
memarlıq bürosu işləyir, o cümlədən dün-

yaşöhrətli memarlar cəlb olunur. Ekspertlər 
kurort şəhərini bu gün dünyada öz ərazisin-
də bu qədər çoxlu sayda daşınmaz əmlakı 
birləşdirən yeganə layihə adlandırırlar.

“Sea Breeze”in beynəlxalq tərəfdaşları 
arasında nüfuzlu, qlobal hotel şəbəkələ-
ri var ki, onlar yaxın illərdə sahildə hotel 
kompleksləri açmağı planlaşdırırlar. 

İl boyu yaşamaq, rahatlıq və yax-
şı istirahət üçün hər cür şərait yaradılan 
“Sea Breeze”də beynəlxalq məktəb və  
LANDAU uşaq bağçası kimi təhsil müəs-
sisələri, tibb ocaqları, biznes mərkəzi və 
tibbi-sağlamlıq kompleksi tikinti mərhələ-

sindədir. Həmçinin ərazidə həm uşaqlar, 
həm də böyüklər üçün ustad dərsləri, mü-
hazirələr və praktik məşğələlərin keçirildiyi 
incəsənət mərkəzi yerləşir. 

Qeyd edək ki, “Sea Breeze” kurort 
şəhəri Xəzər dənizinin sahilində, Bakının 
mərkəzindən 30 dəqiqəlik məsafədə yer-
ləşir. 500 hektar sahədə artıq 1,5 milyon 
kvadratmetrdən çox kommersiya obyekti 
və mənzillərdən ibarət daşınmaz əmlak sa-
tılıb və istifadəyə verilib. İstirahət zonaları, 
parklar və çimərlik üçün 150 hektardan çox 
ərazi ayrılıb. Bu gün daha 1,5 milyon kvad-
ratmetr sahə reallaşdırma mərhələsindədir 

və yaxın vaxtlarda daha 2 milyon kvadrat-
metr sahənin tikintisinə başlanılacaq. Üç il 
ərzində layihənin ümumi sahəsi 5 milyon 
kvadratmetrdən çox təşkil edəcək və 100 
min daşınmaz əmlak obyekti tikilib isti-
fadəyə veriləcək. Sakinlərin və turistlərin 
ümumi sayı 300 min nəfərə çatacaq, iş yer-
lərinin sayı isə 20 minə qədər artacaq. Ha-
zırda burada 6560 nəfər işlə təmin olunub. 
Layihəyə qoyulan investisiyalar 7 milyard 
dollar təşkil edir.

Cari yay mövsümündə akvapark, luna-
park və sirk, həmçinin kurort şəhərciyinin 
yaxınlığında yeni yaradılan pulsuz çimərlik 

zonası da daxil olmaqla, yeni çimərlik zo-
naları açılıb. Həmçinin ərazidə 1 milyona 
yaxın bitki və ağac əkilib. Hazırda yaşıllıq-
ların sahəsi 150 hektara çatır. 

Bu ilin noyabrında ölkəmizin ev sahibli-
yi edəcəyi BMT-nin İqlim Dəyişmələri üzrə 
Çərçivə Konvensiyasının Tərə ər Konfran-
sının 29-cu sessiyası (COP29) çərçivəsində 
“Sea Breeze” landşaft parkının salınması 
təşkil olunacaq – tədbirin qonaqları, Azər-
baycanın və beynəlxalq şirkətlərin rəhbər-
ləri, siyasətçilər və mədəniyyət xadimləri 
ağacların əkilməsində iştirak edəcəklər. 

AZƏRTAC

Naxçıvanda seçki və media mövzusunda seminar
Milli Məclisə seçkilərlə əlaqədar sil-
silə maari əndirmə tədbirləri çərçi-
vəsində Mərkəzi Seçki Komissiyası və 
Medianın İnkişafı Agentliyinin birgə 
təşkilatçılığı ilə Naxçıvanda fəaliyyət 
göstərən media nümayəndələri üçün 
onlayn seminar keçirilib.

Medianın İnkişafı Agentliyinin Nax-
çıvan Regional İdarəsinin müdiri Vəfa 
İsgəndərova qurumun seçki prosesini işıq-
landıran media nümayəndələri ilə interak-
tiv əlaqə saxladığını, onların suallarının 
operativ cavablandırıldığını, ölkəmizə qar-
şı qərəzli və saxta xəbərlərin aşkarlanaraq 
ifşa olunmasının diqqətdə saxlanıldığını 
söyləyib. Mərkəzi Seçki Komissiyasının 
üzvü Hüseyn Paşayev isə qeyd edib ki, me-
dia nümayəndələri sərbəst şəkildə istənilən 
məntəqədə və ya dairədə seçkiləri müşa-
hidəedə bilərlər. O, media təmsilçilərinin 

seçki prosesinin bütün mərhələlərində şəf-
fa ığa nəzarət, seçkinin gedişini və nəti-
cələrini obyektiv işıqlandırmaq öhdəliyini 
xatırladıb.

Seminarın sonunda urnalistlərin sual-
ları cavablandırılıb və onları maraqlandıran 
məsələlərə aydınlıq gətirilib.

Səbuhi HƏSƏNOV

“Xalq qəzeti”nin 105 illiyinə həsr edilmiş sərgi
Mirzə Fətəli Axundov adına Azərbaycan Milli Kitabxanasında “Xalq 
qəzeti”nin 105 illiyinə həsr edilmiş sərgi təşkil edilib. Ekspozisiyada 
nəşrin müxtəlif illərdə işıq üzü görmüş nömrələri, eləcə də “Xalq 
qəzeti”nə həsr edilmiş kitablar nümayiş etdirilir.

Kitabxananın direktoru, professor Kə-
rim Tahirov XQ-ə müsahibəsində bildirib 
ki, “Xalq qəzeti” 1 əsrdən çox tarixə ma-
likdir: “Sovet dövründə də, indi də bu qə-

zet tanınan, seçilən olub. Bu qəzet öz adını 
doğruldub – xalqın taleyində, taleyüklü 
məsələlərdə xidmətləri olub. Azərbaycanın 
ictimai-siyasi həyatına, mədəniyyətinə dair 

maraqlı məqalələrlə çıxış edib. Qəzetin ya-
radıcı kollektivini 105 illik yubiley münasi-
bətilə təbrik edirəm”.

Tələbə Rüfət Əliyev bir əsrdən çox yaşı 
olan nəşrə həsr olunmuş sərginin Azərbay-
canın ictimai-siyasi həyatının müxtəlif as-
pektləri işıqlandıran bir qəzetin fəaliyyəti 
barədə məlumat almaq baxımından faydalı 
olduğunu bildirdi. 

Ziba Hüseynova qeyd etdi ki, “Xalq 
qəzeti”nin müxtəlif sahələrdən hazırladığı 
məqalələr, urnalist araşdırmaları, eləcə də 
nəşrin saytında yerləşdirilən gündəlik ope-
rativ xəbərlər maraqla oxunur. Həmsöhbə-
timiz onu da dedi ki, son illər nəşrin işıq 
üzü görən nömrələrində bir çox diqqətə-
layiq yeniliklər müşahidə olunur. Yaradıcı 
kollektivin fəaliyyətini günün tələbləri sə-
viyyəsində qurması təqdirəlayiqdir. 

Rizvan FİKRƏTO LU
Elşən A ALAR (foto)

X Q

Kənd Təsərrüfatı Nazirliyində təqdimat

Prezident İlham Əliyevin sərəncamına əsasən “Dövlət qulluğunda fərqlən-
məyə görə” medalı ilə təltif olunmuş Kənd Təsərrüfatı Nazirliyinin əmək-
daşlarına medal və vəsiqələr təqdim edilib.

Nazir Məcnun Məmmədov kənd təsər-
rüfatının daha da inkişafı məqsədilə dövlət 
tərəfindən çox böyük dəstək tədbirlərinin 
həyata keçirildiyini bildirib. 

Dövlət qulluqçularının sosial müda-
fiəsinin gücləndirilməsinə ölkə başçısı 
tərəfindən daim böyük qayğı göstərildi-
yi, dövlət qulluğunda səmərəli fəaliyyəti 
ilə seçilən əməkdaşların dəyərləndirildiyi 
diqqətə çatdırılıb. 

Nazirlik sistemində çalışan 9 nəfərin 
dövlət başçısının sərəncamı ilə “Dövlət 
qulluğunda fərqlənməyə görə” medalı ilə 
təltif etdiyini xatırladan nazir göstərdiyi 
yüksək diqqət və qayğıya görə aqrar sek-
torda çalışan insanlar adından Prezident  
İlham Əliyevə minnətdarlığını bildirib.

Sonra təltif edilmiş əməkdaşlara medal 
və vəsiqələr təqdim olunub.

X Q

Mövqelərimiz yenidən atəşə tutuldu
Müdafiə Nazirliyindən XQ-yə bildirilib ki, avqustun 28-i saat 06:45 ra-
dələrində Ermənistan silahlı qüvvələrinin bölmələri Dəvəli rayonunun 
Arazdəyən yaşayış məntəqəsi istiqamətində yerləşən mövqelərindən Azər-
baycan Ordusunun Naxçıvan Muxtar Respublikasının Sədərək rayonu-
nun Heydərabad yaşayış məntəqəsi istiqamətindəki mövqelərini atıcı si-
lahlardan atəşə tutub.

Həmin gün Ermənistan silahlı qüvvələrinin bölmələri saat 18:30-da Paşalı rayonunun 
Sultanbəy yaşayış məntəqəsi istiqamətində yerləşən mövqelərindən ordumuzun Naxçı-
van Muxtar Respublikasının Şahbuz rayonunun Şada yaşayış məntəqəsi istiqamətindəki 
mövqelərini atıcı silahlardan atəşə tutub.

Qeyd olunan istiqamətdə Azərbaycan ordusunun bölmələri adekvat cavab tədbirləri 
görüb.

Mövcudluğunun 150-ci ilinə 40 gün əvvəl qədəm qoymuş Azərbaycan milli 
mətbuatının şanlı və öyünclü tarixinə bu gün 105 illik önəmli bir yubiley 
səhifəsi də yazılır. lkənin ən uzunömürlü gündəlik ictimai-siyasi nəşr olan 
“Xalq qəzeti”nin fəaliyyətinin ikinci əsrində ilk 5 il də tarixə qovuşur.

Əsrdən uzun bir dövrdə, iki 
müxtəlif ictimai sistemdə 
xalqımızın və dövlətçiliyimi-

zin məbtu salnaməsinə çevrilmiş bu rəsmi 
qəzetin 105 yaşının tamam olması yalnız 
media tariximiz üçün deyil, bütövlükdə, 
ölkənin milli-mənəvi dəyərlər çevrəsinin 
önəmli hadisəsidir. 

Tarixinin 72 illik ilk dövründə “Kom-
munist” adı ilə işıq görmüş avanqard nəşr 
özünün ən yaxşı ənənələri üzərində çağdaş 
xalq mətbuatı olmaq amalı ilə 33 ildir ki, 
fəaliyyətini “Xalq qəzeti” adı ilə uğurla 
davam etdirir. 

Dövlət müstəqilliyimizin qəzetin tale-
yində yaratdığı əsaslı dönüş, redaksiyanın 
qarşısında açdığı yeni mərhələ hərtərə i 
yeniləşmə, söz azadlığı anlayışının gerçək-
ləşməsi ilə müşayiət olunub. 1994-cü ildə 
75 illik yubileyi münasibətilə redaksiya 
kollektivinə təbrik məktubunda ümum-
milli lider Heydər Əliyev qəzetin əvvəlki 
dövr fəaliyyətinə yüksək qiymət vermişdi: 
“Xalq qəzeti” mənalı yaradıcılıq yolu keç-
miş, özünəməxsus üslub və sənətkarlıq xü-
susiyyətləri olan nəşrlərimizdəndir. Uzun 
müddət “Kommunist” adı ilə nəşr edilən 

bu qəzet bütün Sövet dövrü ərzində Azər-
baycanın ictimai, iqtisadi və mədəni hə-
yatının güzgüsü olmuşdur. Respublikada 
qəzetçilik ənənələrinin formalaşmasında, 
urnalistikamızın inkişafında “Xalq qəze-

ti”nin xidmətləri xüsusi qeyd olunmalıdır. 
Bugünkü çoxsəsli, rəngarəng Azərbaycan 
mətbuatının bir çox görkəmli nümayən-
dələri bu qəzetin yaradıcılıq məktəbini 
keçmişdir”.

“Xalq qəzeti” əsrdən uzun media ma-
rafonu keçən bir ümummili qəzet kimi 105 
illik yubileyinə tarixi xidmətlərini milli 
maraqlara və dövlətçilik məfkurəsinə yük-
sək peşəkarlıqla xidmət məramını davam 
etdirməklə gəlib. Keçilən tarixi yola günün 
tələb və çağırış meyarları ilə nəzər salan-
da qədirbilən xalqımız “Xalq qəzeti”nin 
Azərbaycanın 105 illik möhtəşəm media 
salnaməsi olduğunu bir daha yəqin edir. 
Bu qənaət qəzetin həqiqi xalq tribunası ol-
maq səlahiyyətini inamla gerçəkləşdirmə-
sinin də təsdiqidir. Redaksiya kollektivi isə 
yeni şəraitdə nəşrinə məsul olduğu qəzetin 
105 yaşının tamam olmasını ölkənin bu 
qocaman media qurumunun tarixinin işıq-
lı məqamlarından doğan iftixar hissi, azad 
sözə sədaqət amalı, ölkəmizin sabahına, 
xalqımızın firavanlığına inam duyğuları ilə 
qarşılayır.

“Xalq qəzeti”nin indiki yubileyi 
ümummedia hadisəsi olduğuna görə bu 
nəşrin milli urnalistikamızın tarixindəki 
mövqeyi və rolu məsələsini də gündəmə 
gətirir. Böyük Həsən bəy Zərdabi demok-
ratik düşüncə tariximizin ən öyünclü sə-
hifələrindən birini təşkil edən milli-məf-
kurəvi fəaliyyətinə “məktəb – mətbuat 
– teatr” triadasını qurub gerçəkləşdirmək-
lə başlamışdı. Milli mətbuatımızın atası, 
görkəmli maarifçi-demokrat mübarizə 
meydanında bu fəaliyyətləri ard-arda de-
yil, məhz yan-yana qoymuşdu. Məktəb 
xalqı savadlandırmaqla mətbuat və teatrın 
inkişafına kömək etməli  mətbuat ictimai 
maari əndirmə ilə təhsil və teatrın meyda-
nını genişləndirməli  teatr isə ictimai möv-
zuları və canlı çıxışları ilə xalqa tərəqqi 
yolunu göstərməli idi. 

Ümummilli nəşr olaraq “Xalq qəzeti”-
nin 105 illik tarixi onun milli maari ən-
dirmədən tutmuş, demokratik inkişafa və 
dövlətçiliyin bərpasına qədər geniş arealda 
xalqın önündə getməsini, sivil inkişafa işıq 
salmasını, milli maraqlara davamlı və sə-

daqətlə xidmət etməsini çağdaş nəsillərə iri 
planda təqdim edir. Bu gün fəxrlə demək 
olar ki, mürəkkəb ictimai-siyasi şəraitdə, 
həmçinin bir müddət “Kommunist” adı 
ilə nəşr olunduğuna baxmayaraq, “Xalq 
qəzeti” Azərbaycanın milli maraqlarına və 
dövlətçilik məfkurəsinə sədaqətlə xidmət 
etmiş mətbuat orqanıdır. 

Media tariximizə yeni baxış “Xalq qə-
zeti”nin varisi olduğu “Kommunist” qəze-
tinin Azərbaycan Xalq Cümhuriyyətinin 
ilk aylarında ərsəyə gəlmiş ilk rəsmi mət-
bu nəşrimiz “Azərbaycan”ın bazasında və 
onun davamı olaraq buraxıldığını aşkara 
çıxarıb. “Kommunist” qəzetinin sovet ide-
ologiyasının sərt tələblərini açıq-gizli şə-
kildə pozaraq milli maraqları üstün tutma-
ğa çalışması da məhz bununla izah olunur. 

Azərbaycan Xalq Cümhuriyyəti-
nin süqutundan sonra onun par-
lamentinin gündəlik qəzetinin 

- ilk rəsmi milli nəşr olmuş “Azərbaycan” 
qəzetinin kollektivi işdə saxlanılmaqla 
(redaktor istisna olmaqla) onun bazasında 
“Kommunist” qəzeti fəaliyyətə başlayıb. 
Hakim kommunist re iminin basqı və qa-
dağalarına baxmayaraq, milli demokratik 

mətbuatımızın yetirmələri, urnalistikamı-
zın sonrakı nəsil davamçıları milli qəzetçi-
lik təcrübəsini, milli dövlətçilik yaddaşının 
qorunması ilə bağlı səyləri bu nəşrin fəa-
liyyətində davam etdirmək üçün nə müm-
kündürsə ediblər. Bu işdə əvvəllər “Azər-
baycan” qəzetində çalışmış, milli məfkurə 
daşıyıcıları olan ziyalılar, publisistlər daha 
fəal rol oynayıblar. 

Xalq Daxili İşlər Komissarı vəzifə-
sində çalışmış Həmid Sultanov 1922-ci il 
martın 2-də “Kommunist” qəzetində Azər-
baycanın sərvətlərinin Rusiyaya daşınıb 
aparılması və əvvəllər bunun müqabilində 
Bakıya ərzaq adı altında boş vaqonlar gəti-
rilməsi barədə yazı çap etdirib. Martın 3-də 
həmin məqaləyə görə Həmid Sultanov 
Azərbaycan Kommunist Partiyası Mərkəzi 
Komitəsinin Siyasi Bürosunun xüsusi icla-
sında vəzifədən azad edilərək həbs olunub. 

Gizli müsavatçı-publisist Mirzəbala 
Məmmədzadə qəzetin bir neçə nömrəsində 
ali təhsilin milliləşdirilməsi mülahizələri 
ilə çıxış etmişdi. Təəssüf ki, “Kommunist” 
qəzetinin bu milli təmayülünü Sergey Ki-
rov, Levon Mirzoyan kimi yad simaların 
rəhbərlik etdikləri, Əliheydər Qarayev 
kimi milli hisslərdən məhrum yerli rəhbər 
kadrlardan dəstək alan Azərbaycan Kom-
munist Partiyasının Mərkəzi Komitəsi 
daim qamçılamışdı. “Kommunist” qəze-
tindəki “millətçilik yuvası”nı dağıtmaq 
üçün dəfələrlə yüksək səviyyədə ciddi təd-
birlər görülmüşdü. 

O dövrdə redaksiyada çalışan milli 
varlığa bağlı ziyalılar qəzetin milli-xəlqi 
istiqamətini qoruyub saxlamaq üçün bütün 
imkanlardan istifadə ediblər. Təəssüf ki, 
1922-ci ildə SSRİ yaradıldıqdan və Nəri-
man Nərimanov Moskvaya aparıldıqdan 
sonra qəzetin nisbi sərbəstliyinə də son 
qoyulub, redaksiya yuxarının direktivləri 
və sərt nəzarəti altında fəaliyyət göstərməli 
olub. 

1924-cü ilin aprelində Mərkəzi Ko-
mitənin ikinci katibi Əyyub Xanbudaqov 
“Kommunist” qəzetində “Milli məsələyə 
dair” məqalə ilə çıxış edərək partiyanın 
milli siyasətini ciddi tənqid edir, milli kadr- 
ların hazırlanmasının qarşısının alındığını, 
yerli kadrların vəzifəyə təyinatında ay-
rı-seçkiliyə yol verildiyini bildirir. Məqalə 
Bakı Partiya Komitəsinin növbəti konfran-
sında müzakirə edilir. Xanbudaqov cəza-
landırılır və Əliheydər Qarayevə tapşırılır 

ki, “Kommunist” qəzetində kök salmış 
millətçilər, sovet hakimiyyətinin düşmən-
ləri aşkar edilərək ifşa olunsun. Nəticədə 
qəzetin redaksiyasında çalışan görkəmli 
ziyalılarımız – Əbdürrəhim bəy Haqver-
diyev, Ağababa Yusifzadə, Cəfər Cabbarlı, 
Mir Seyfəddin Kirmanşahlı kimi qələm 
sahibləri Əliheydər Qarayevin güdazına 
getdilər. Belə faktların sayı-hesabı yoxdur. 

B ütün bunlara baxmayaraq, 
“Kommunist” qəzeti 1920–30-
cu illərdə həyata keçirilən mə-

dəni inqilab, sənayeləşmə, kənd təsərrüfa-
tının kollektivləşdirilməsi proqramlarına 
Azərbaycanda ideya-siyasi təminat yara-
dılmasında, adamların quruculuq işlərinə 
səfərbər edilməsində fəal rol oynayıb. Sa-
vadsızlığın ləğvi, qadın azadlığı kimi hərə-
katlarda da “Kommunist” qəzeti kütlələrə 
dəyişdirici təsir göstərib. 

Qəzet əlifba islahatının həyata keçi-
rilməsində, Şərq xalqlarının və Türkolo i 
qurultayların keçirilməsində informasi-
ya-təbliğat ruporu olmuşdu. Bir sözlə, 
Elmlər Akademiyasının, ədəbi-bədii təş-
kilatların hələ formalaşmadığı o illərdə 
“Kommunist” qəzetinin redaksiyası milli 
elmi-mədəni qüvvələri öz ətrafında top-
layan başlıca mənəvi mərkəz idi. Qəzet, 
eyni zamanda, milli urnalist kadrları ye-
tişdirən, yönləndirən yaradıcılıq məktəbi 
idi. Ümumiyyətlə, uzun onilliklər boyu 
“Kommunist” qəzeti respublikanın ən yax-
şı urnalistlərinin qüvvəsi, təəssübkeş ziya-
lıların fəal iştirakı ilə nəşr edilib. Onun ide-
ya-siyasi və peşəkarlıq səviyyəsi sahə və 
bölgə dövri nəşrləri üçün örnək kimi qəbul 
olunub. Qəzetin həyatındakı bir sıra yeni-
liklər, milli mətbuatımızın ümumi tarixinə 
önəmli fakt və hadisələr kimi daxildir. 

Müasir qəzet üslubu, əsasən, “Kom-
munist” qəzetinin səhifələrində cilalanıb, 
zənginləşib. Ərəb əlifbasından istifadə 
edən ölkələr arasında ilk mexaniki mətn-
yığan linotip maşın 1925-ci ildə ABŞ-da 
“Kommunist” qəzetinin sifarişi ilə hazır-
lanıb. Yaponiya kommunistlərinin lideri 
Sen Katayama o dövrdə SSRİ-yə səfəri za-
manı Bakıya gələrkən redaksiyada olub və 
sonralar qəzetə xaricdən müxbirlik edib. 
Qəzetin Böyük Britaniya üzrə müxbiri Bri-
taniya parlamentinin üzvü Valton Nyubold 
redaksiyaya vaxtaşırı maraqlı məqalələr 
göndərib.

Mətbuat sahəsində çalışan məşhur 
tərcüməçilər uzun illər “Kommunist” 
qəzetində formalaşıblar. Respublikada 
fəhlə-kəndli müxbirlər hərəkatının və 
professional urnalist təhsilinin əsasını qo-
yanların bir qismi də “Kommunist”in təc-
rübəli işçiləri olublar. 

Qəzetə ilk onillikdə redaktorluq etmiş 
Əliheydər Qarayev, Ruhulla Axundov, Bö-
yükağa Talıblı, Ağababa Yusifzadə, Həbib 
Cəbiyev, tanınmış yazarlar Xəlil İbrahim, 
Fərhad Ağazadə, qəzetlə əməkdaşlıq edən 
neçə-neçə yazıçı-şair millətçi damğası ilə 
qətlə yetiriliblər. Qəzetin fəaliyyəti ilə sıx 
bağlı olan Üzeyir Hacıbəyli, Məmməd 
Səid Ordubadi, Səməd Vurğun, Süleyman 
Rüstəm, Rəsul Rza, Mirzə İbrahimov, Mir 
Cəlal, İlyas Əfəndiyev, Nəbi Xəzri, Yusif 
Səmədoğlu kimi yazıçı və şairlər uzun il-
lər qəzetdə dərc olunmuş yazıları ilə mil-
li-mənəvi dəyərlərimizi yaşadıblar, onun 
sağlam yöndə inkişafını təmin ediblər. 

Bu nəsillərin istedadlı nümayəndələri 
II Dünya müharibəsi illərində və sonrakı 
onilliklərdə aktual çıxışları ilə qəzeti xalq 
həyatı ilə yaxınlaşdıraraq onun nüfuzunu 
yüksəldiblər. Əli Vəliyev, Rza Quliyev, 
İsrafil Nəzərov, Ağababa Rzayev, Rəşid 
Mahmudov, Ramiz Əhmədov, Cəmil Əli-
bəyov, Tofiq Rüstəmov kimi yetkin redak-
torların rəhbərliyi ilə milli mətbuatımızın 
ənənələri qəzetin səhifələrində yaşadılıb, 
zənginləşdirilib. 

Bu gərgin yaradıcılıq yolunun 1950– 
1960-cı illərində qəzetin səhifələrində milli 
təmayül yenidən güclənib. Nəşrin professi-
onallığı dünya urnalistikasının yaradıcılıq 
və texniki uğurlarını mənimsəməklə daim 
yüksəlib. Mövzu genişliyi, anr əlvanlığı, 
operativlik, coğrafi əhatə dairəsi “Kom-
munist”i ölkənin lider qəzeti kimi popul-
yarlaşdırıb. Qəzetin ana dilimizə qayğıkeş 
münasibəti, ənənə və novatorluqda nor-
mativliyi və varisliyi əsas götürməsi onu 
mükəmməl bir məktəbə çevirib.

B u qəzetin ilk “azərbaycançı” 
kollektivi və sonrakı dövrdə 
milli təmayülü qoruyub yaşa-

dan yaradıcı heyətləri maarifçi-demokratik 
mətbuatımızın ənənələrini davam etdirdi, 
Azərbaycanın yeni rəsmi mətbuat məktəbi-
ni formalaşdırıb zənginləşdirdi. “Azərbay-
can” qəzetinin milli dövlətçiliyə və xalqa 
xidmət məramı sonrakı 71 ildə redaksiya 
divarları arasında nəsildən-nəsilə ötürül-
dü, yazarların milli varlığımıza bağlılığı 
heç bir zaman qırılmadı. Təsadüfi deyil ki, 
“Kommunist”ə 1937-ci ilədək rəhbərlik 
etmiş redaktorların hamısı “milli təmayülə 
sədaqətə” görə millətçilik damğası ilə rep-
ressiya olundu, redaksiya həmişə ciddi ide-
olo i nəzarət altında saxlandı. 

B elə bir şəraitdə “Kommunist” 
qəzetinin milli-demokratik mət-
buatımızın ənənələrinə daxilən 

sadiq qalan yaradıcı qüvvələri mübarizə-
ni alt qata keçirərək xalq işinə sədaqətlə-
rini iqtisadi quruculuğa, mədəni inqilaba, 
elmin və milli ədəbi-bədii yaradıcılığın 
inkişafına yönəltdilər. Redaksiyanın ideo-
lo i istiqaməti ilə yanaşı davam edən milli 
təmayülə bağlılıq xətti sonrakı nəsillərə 
ötürüldü. Artıq əsrin 50–60-cı illərində 
“Kommunist” qəzeti respublikanın yerli 
maraqlarını ön plana çəkib, mili inkişa-

fa daha böyük maraq və həvəslə xidmət 
göstərib.

Ümummilli lider Heydər Əliyevin 
1969-cu ildə hakimiyyətə gəlişi isə qəzetin 
tarixində milliləşmənin yeni mərhələsini 
açıb. Ötən əsrin 70–80-ci illərində respub-
likada gedən geniş quruculuq və milli-mə-
dəni yüksəliş dövründə qəzetin kollektivi 
Heydər Əliyevin liderlik nümunəsindən 
güc alıb, həmin proseslərin əhatəli xroni-
kasını yaradıb. Müstəqil Azərbaycan döv-
lətinin rəhbəri kimi Heydər Əliyevin indiki 
intibah və tərəqqiyə özül olmuş tarixi fəa-
liyyəti də “Xalq qəzeti”nin tarixində parlaq 
səhifələr yaradıb. 

Qəzet respublikamızda canlı, təcrübi 
urnalistika məktəbi kimi ən yaxşı yazarla-

rın bir neçə nəslini yetişdirib, öz nümunə-
si ilə digər mərkəzi dövri nəşrlərin, bölgə 
mətbuatının lokomotivi rolunu oynayıb 
desəm, yanılmaram. Redaksiyanın divarla-
rı arasında çağdaş urnalistikamız üçün də 
gərəkli olan təcrübə və yaradıcılıq ənənələ-
ri formalaşmışdı. 

Sovet dövründə Azərbaycanın 
“bir nömrəli dövri nəşri” sayılan 
“Kommunist”in yubileyləri “mil-

li mətbuatımızın böyük hadisəsi”, “kom-
munist mətbuatının avanqardı”, “xalq 
tribunasının bayramı” kimi qeyd olunub. 
Qəzetin 1969-cu il sentyabrın 18-də Azər-
baycan Dövlət Akademik Dram Teatrında 
keçirilmiş 50 illik yubiley mərasimində 
sovet dövlətinin yüksək mükafatlarından 
olan Qırmızı Əmək Bayrağı ordenini qəze-
tin bayrağına Azərbaycana yeni rəhbər se-
çilmiş Heydər Əliyev sancıb. Bu mərasim 
həm də respublikanın siyasi tarixinə milli 
gerçəkliyimizin diqqətçəkən hadisələrin-
dən biri kimi daxil olub: yeni respublika 
rəhbəri müxtəlif ölkələrin və xalqların 
təmsilçilərinin iştirak etdiyi yığıncaqda o 
vaxtın mövcud qaydalarına uyğun olaraq 
rus dilində deyil, ana dilimizdə çıxış edib. 

Ulu öndər Heydər Əliyev hakimiyyətə 
gələndən sonra onun himayəsi ilə qəzet 
təkcə həyatın işıqlı tərə ərini deyil, həm də 
cəmiyyətdəki neqativ halları, problemləri 
cəsarətlə açıb göstərməyə başlayıb. 1970– 
1980-ci illərdə “Kommunist”in tira ı 500-
- 600 min nüsxəyə çatıb və qəzet hər evə, 
hər ailəyə, bütün kollektivlərə çatdırılıb.

XX əsrin sonlarında – SSRİ-nin süqutu 
prosesində qəzetin kollektivi milli-azadlıq 
hərəkatını dəstəkləyib, Azərbaycanın ərazi 
bütövlüyü uğrunda mübarizənin önündə 
gedib. Kommunist re iminin son dövründə 
qəzetdə imperiya mərkəzini və onun yer-
li vassallarını razı salmayan, xalqın haqq 
səsini yayan yazılar dərc olunub. 1988-ci 
ildə erməni millətçi-separatçılarının Azər-
baycana ərazi iddiası ilə siyasi-hərbi tə-
cavüzə başlaması, keçmiş SSRİ-nin kom-
munist rəhbərliyinin ermənipərəst Mixail 
Qorbaçovun himayəsi ilə bu ədalətsizliyin 
qarşısını almaması bütün xalqımız kimi, 
“Kommunist” qəzetinin redaksiyasının da 
sovet sisteminə bağlılığını heçə endirib.

 20 Yanvar qırğınından sonra kommu-
nist ideologiyasına xidmətdən rəsmi surət-
də imtina edən yaradıcı heyət qəzetin adını 
dəyişməyə cəhd etsə də, Moskvaya bağlı 
siyasi rəhbərlik və hərbi vəziyyət bu addı-
mı ilyarım ləngidib. 1991-ci ilin yayında 
Sovet imperiyasının və onun kommunist 
re iminin süqutunu həlledici mərhələyə 
yaxınlaşdırmış “QKÇP” olayları zamanı 
qəzet redaksiyasının kollektivi avqustun 
23-də respublikada bundan sonra da 24 
gün mövcud olmuş Azərbaycan Kommu-
nist Partiyasının orqanı olmaqdan imtina 
etdi. Yaradıcı kollektiv nəşrin təsisçiliyini 
öz üzərinə götürdü. 

O vaxtkı baş redaktor Tofiq Rüstəmo-
vun təklifi ilə xalqa və azad sözə xidmət 
məramı ilə 71 il Azərbaycan mətbuatının 
avanqardı olmuş “Kommunist” fəaliyyə-
tini “Xalq qəzeti” adı ilə, müstəqil icti-
mai-siyasi nəşr kimi davam etdirməyi qə-
rara alıb. 1920-ci ilin 28 aprelində xalqdan 
ayrı salınmış ilk dövlət qəzetimizin fəa-
liyyətini davam etdirən bir nəşr, nəhayət, 
“Xalq qəzeti” adı ilə xalqa xidmət amalına 
qovuşub – xalqın qəzeti olub.

Azərbaycanın dövlət müstəqil-
liyinin bərpa edildiyi günlərdə 
xalqla respublika rəhbərliyi 

arasında rəsmi informasiya körpüsü ol-
muş “Xalq qəzeti” sonrakı 2 il yarımda baş 
verən siyasi təbəddülatlar, uğursuzluqlar 
dövründə dövlət suverenliyinə və mətbuat 
azadlığı prinsiplərinə sadiq qalıb. 1993-cü 
ilin böhranlı yayında kollektiv öz mövqe-
yi və qələmi ilə ümummilli lider Heydər  
Əliyevin xilaskarlıq missiyası ilə hakimiy-
yətə qayıdışını təkidlə tələb edən xalqımız-
la bir yerdə olub. 

Yeni mərhələdə qəzetin rəsmi statusu-
nu bərpa etmiş, onun gündəlik fəaliyyəti-
ni davam etdirməsi üçün zəruri tədbirləri 
gerçəkləşdirmiş Ulu öndər 75 yaşlı “Xalq 
qəzeti”nin xalqın söz tribunası, ölkənin 
ictimai rəy ruporu olmaq missiyasını la-
yiqincə yerinə yetirdiyini vurğulayaraq 
bildirmişdi: “Müstəqilliyimizin qazanıl-
masından sonra da “Xalq qəzeti” respub-
likanın ictimai həyatında baş verən ha-
disələrə cəsarətlə müdaxilə etmiş, bir çox 
problemlərin aşkarlanmasında mühüm rol 
oynamışdır. Amansız təcavüzkara qarşı 
apardığımız ədalətli mübarizə qəzetin da-
imi mövzusuna çevrilmişdir. Bu gün qəzet 
müstəqil Azərbaycanda hüquqi və demok-
ratik dövlət quruculuğu işində güclü səfər-
bəredici rol oynayır”.

Qəzetin tarixində yeni məsul mərhələ, 
bax, belə başlaıb. Müstəqil Azərbaycan-
da 1993–1995-ci illərdə həyata keçirilmiş 
tarixi tədbirlərə, ölkənin xaos və böhran-
dan çıxarılması prosesinə fəal informasiya 
dəstəyi vermiş “Xalq qəzeti” Ulu öndərin 
etimad və himayəsi ilə 1995-ci ilin noyab-
rından Azərbaycan Respublikası Prezidenti 
İşlər İdarəsinin və redaksiya kollektivinin 
həmtəsisçiliyi ilə nəşr olunur. Bu statusla 
qəzet yeni fəaliyyətinə ümumxalq səsver-
məsi ilə qəbul olunmuş müstəqil Azərbay-
can Respublikasının Konstitusiyasını çap 
etməklə başladı.

Ümummilli lider o günləri belə sə-
ciyyələndirirdi: “Bu gün qəzet müstəqil 
Azərbaycanda hüquqi və demokratik döv-
lət quruculuğu işində güclü səfərbəredici 
rol oynayır”. Qəzetin son 21 ildəki 7 minə 
yaxın sayı Ulu öndərin layiqli davamçısı 
İlham Əliyevin Azərbaycana rəhbərliyi 
dövründə işıq üzü görüb. Bu mərhələ ölkə-
mizdəki hərtərə i tərəqqinin geniş əks et-
dirilməsi ilə yanaşı, həm də qəzetin özünün 
inkişafında irəliyə doğru yeni addımlarla 
əlamətdardır. Maddi-texniki bazanın, bu-
raxılış texnologiyasının daim yeniləşməsi, 
söz azadlığı prinsipinin ardıcıl bərqərar 
olması qəzetin öz populyarlığını, mötəbər 
media qurumu kimi cəmiyyətdə öncüllü-
yünü qoruyub-saxlamasına təminat yara-
dıb.

Ötən 105 ildə Azərbaycanda baş ver-
miş siyasi, iqtisadi, sosial və mədəni ha-
disələrin davamlı, əhatəli salnaməsi kimi 
“Xalq qəzeti” nadir mətbu tarixi mənbədir. 
Azərbaycan cəmiyyətinin bu qənaəti “Xalq 
qəzeti”nin xalqın qəzeti olmaq etimadını 
və salahiyyətini bütünlüklə doğrultmasının 
göstəricisidir. 

ahir AYDINO LU, 
Əməkdar urnalist

lkənin ümummilli qəzeti, xalqın mötəbər söz tribunası

Xalqa sözlə xidmət 
estafeti

“Xalq qəzeti”nin 105 illik 
fəaliyyəti Azərbaycanın media 
tarixini zənginləşdirmiş və 
şərə əndirmiş yaradıcı bir 
fədakarlıqdır. Əminliklə deyə 
bilərəm ki, Azərbaycanda milli 
mətbuatın formalaşmasında 
və inkişafında “Kommunist” 
qəzetinin və onun xələfi “Xalq 
qəzeti”nin misilsiz xidmətləri 
var. 

Zaman sübut edib ki, mətbuat 
təkcə cəmiyyətin ictimai baxışlarını 
deyil, həm də millətin dilini təkmil-
ləşdirən əvəzsiz kütləvi vasitədir. Bu 
qəzet ümummili söz tribunası olaraq 
ana dilimizin təmizliyinin keşiyində qeyrət və dəyanətlə dayanıb. Azər-
baycanın çox dəyərli ziyalıları – alim, şair və yazıçıları sovet dövründə 
“Kommunist”in səhifərindən xalqa öz sözlərini deyiblər. O dövrün istedad-
lı qələm sahibləri, məşhur urnalistləri imzalarını bu qəzetin səhifələrində 
görməkdən qürur duyublar. 

Sovet quruluşunun ideolo i qadağalarına baxmayaraq, “Kommunist”in 
milli ruhlu vətənpərvər əməkdaşları cəmiyyəti düşündürən və narahat edən 
problemləri cəsarətlə qələmə alıblar. “Xalq qəzeti” öz sələfinin yolunu 
daha peşəkarlıq və əzmlə davam etdirərək dövlətçiliyə xidmət göstərir, 
çağdaş dövrün tələblərini məharətlə cavablandırır. Daim müasirləşən və 
milli-mənəvi dəyərlərimizi fədakarlıqla qoruyan qəzet xalqa sözlə xidmət 
estafetini davam etdirməklə yenə milli mediamızın önündə gedir. 

105 illik yubiley münasibətilə redaksiya kollektivini təbrik edir, qəzetə 
milli mediamızın inkişafı naminə daha böyük uğurlar diləyirəm. 

Kamal ABDULLA,
Azərbaycan Dillər Universitetinin rektoru, 

Xalq yazıçısı

Mənəvi dəyərlərin 
keşikçisi

Bu gün maraqla oxuduğu-
muz “Xalq qəzeti” sovet 
dövrünün partiya orqanı 
olan “Kommunist” qəze-
tinin bazasında yaranıb. 
Bilirik ki, “Kommunist” 
qəzeti tamamilə başqa bir 
yönümdə nəzərdə tutulan, 
yəni başlıca olaraq siyasi 
motivli mövzulara üstünlük 
verən qəzet idi. O qəzet 
kommunizm ideyasını, 
ideologiyasını təbliğ edən 
yüksək tribuna idi. Amma 
obyektivlik naminə deyək 
ki, “Kommunist”in sə-
hifələrində milli məfkurə, 
milli mənlik şüurunun qorunması, mənəviyyat məsələləri 
də vaxtaşırı öz əksini tapırdı. 

“Xalq qəzeti” isə onun bazasında yaradılsa da, tamamilə fərqli epoxa-
nın qəzeti oldu. Qısa zamanda müstəqil Azərbaycanın ən səviyyəli qəzet-
lərindən birinə çevrildi. Bu gün “Xalq qəzeti” fəaliyyəti ilə adına uyğun 
mövqe tutub. Qəzetin gündəlik səhifələrindəki yazılarının mövzusu, məz-
munu xalqın həyatı, duyğu və düşüncələri ilə ciddi bağlıdır. Qəzet çalışır 
ki, müstəqil Azərbaycanda “xalqın qəzeti” imicini doğrultsun. Xalqın arzu 
və istəklərini ifadə etsin, problemlərini öyrənsin və bu problemlərin aradan 
qaldırılması naminə qələmin gücündən layiqincə istifadə etsin. 

“Xalq qəzeti”nin, xüsusən son 2 ildəki fəaliyyətini ayrıca qeyd etmək 
istəyirəm. Operativlik, dünyagörüşü genişliyi, siyasi məsələlərdən tutmuş, 
sadə insanların həyatlarını işıqlandırmağa qədər müxtəlif mövzularla bağlı 
dərin təhlili yazılar, qəzetin yenilik axtarışları dərhal nəzərə çarpır. Misal 
üçün, keçən il Ulu öndər Heydər Əliyevin 100 illik yubileyi ilə bağlı yerli 
və dünya mətbuatında çoxsaylı silsilə materiallar dərc edilirdi. “Xalq qəze-
ti” bu sırada özünün ori inal axtarışları ilə seçilirdi. Qəzetin materiallarında 
yenilik var idi, aktual idi, təkrarçılığa yol verilmirdi, şablonçuluq da yox 
idi. Belə ki, Heydər Əliyevlə işləmiş, onun yanında olmuş insanları axtarıb 
taparaq müsahibələr götürüldü, yeni faktlar ortaya qoyuldu. Bir sözlə, nəşr 
Ümummilli liderin ümumiləşdirilmiş və parlaq obrazını fərqli baxışdan ya-
ratmağa nail oldu.

Oxucu kimi mənim üçün “Xalq qəzeti” ciddi ictimai-siyasi mövzular-
la bərabər, tariximiz, mədəniyyətimiz, ədəbiyyatımız haqqında da maraqlı 
yazılarla çıxış edən mətbuat orqanıdır. Deyilən sözün çəkisi olmalıdır və 
oxucunun mənəvi aləminə təsir edə bilməlidir. “Xalq qəzeti” bunu bacarır. 

Qəzetin bütün əməkdaşlarını 105 illik yubiley münasibətilə ürəkdən 
təbrik edirəm! Bütün qələm dostlarıma yeni-yeni yaradıcılıq uğurları ar-
zulayıram! Arzu edirəm ki, 150 illik yubileyində də 105 illik yubileyində 
olduğu kimi, xalqla bərabər olsun!

ELÇİN ,  
Xalq yazıçısı

Canlı urnalistika 
məktəbi

“Xalq qəzeti” gələcək nəsillərə 
miras qalacaq mənəvi sərvət-
dir. Bunu söyləmək üçün çox-
lu əsaslar var. Bu ümummilli 
nəşr keçmiş sovet hakimiyyə-
ti illərində Azərbaycan ədəbi 
dilinin qorunmasına, milli 
mədəniyyətinizin təbliğinə 
yönələn fədakarlıqlar göstər-
mişdir. 

Qəzet həmin illərdə öz səhifələ-
rində istər ictimai-siyasi, istərsə də 
sosial-iqtisadi sahədəki ciddi əhə-
miyyət daşıyan məsələləri cəsarətlə 
işıqlandırmışdır. Bu dəst-xətt onu ötən əsrin 90-cı illərində də ön plana 
çıxarmışdır. Təsadüfi deyil ki, nəşr hələ SSRİ-nin rəsmən mövcud olduğu 
dövrdə uzun müddət daşıdığı “Kommunist” adından imtina etmiş, xalqın 
qəzetinə çevrilmiş, ümumən milli mədəni qüvvələri öz ətrafında birləşdirən 
mərkəz rolunu oynaması ilə diqqət çəkmişdi.

1919-cu ildən fasiləsiz olaraq fəaliyyət göstərən “Xalq qəzeti” əsl ur-
nalistika məktəbidir. Nəşr bu missiyası ilə peşəni cəmiyyətə üstün şəkildə 
təqdim etmiş, sözün gücünü göstərmişdir. Azərbaycanın neçə-neçə tanın-
mış dövlət və ictimai xadimi, ziyalısı, görkəmli siması ilk addımını məhz 
burada atmışdır. 

Bu günün “Xalq qəzeti” Ulu öndər Heydər Əliyevin ideyalarına,  
Prezident İlham Əliyevin siyasi kursuna sadiq monolit komanda, urnalisti-
kaya qəlbən bağlı olan peşəkar insanların Vətən uğrunda əzmlə çalışdıqları 
mərkəzdir. Nəşr vətəndaş cəmiyyəti, hüquqi dövlət quruculuğunun dərin-
ləşməsində aktiv mövqeyə malikdir. Sevindirici haldır ki, hazırda qəzet 
ənənələrə sadiqlik ruhunu əsas götürərək, müasir dövrün tələbləri ilə uy-
ğunlaşma əzmini göstərir, yeniliklərə can atır və onları uğurla tətbiq edir. 

Bütün bunlar bir daha göstərir ki, “Xalq qəzeti”nin 105 illiyi, bütövlük-
də, ölkə miqyaslı hadisədir. Nəşrin əməksevər kollektivinin hər bir üzvünü 
bu əlamətdar hadisə münasibəti ilə təbrik edir, onlara bitib-tükənməyən 
yaradıcılıq şövqü, möhkəm cansağlığı arzulayıram. Xalqımız əmindir ki, 
“Xalq qəzeti” özünün ideya və prinsiplərinə sadiqlik kursu ilə 105 illik yo-
lun təntənəsini yaradıcılıq ener isinə çevirəcək, özünün şanlı tarixini qarşı-
dakı illərin daha böyük uğurları ilə zənginləşdirəcək.   

Rəşad MƏCİD, 
Azərbaycan Mətbuat Şurasının sədri

Zəngin media xəzinəsi
Hörmətli və doğma “Xalq qəzeti”nin kollektivi, bu gün 
xalqımız sizin yaratdığınız mənəvi irsin zənginliyinə və 
misilsiz dəyərinə bir daha yüksək qiymət verir. Fəaliyyət 
göstərdiyiniz 105 il bütöv bir epoxadır. 

Bu illər ərzində qəzetiniz ölkə 
tarixində bir çox mühüm hadisələrin 
şahidi olub, xalqımızın və ölkəmizin 
tarixini səhifələrində obyektiv əks et-
dirib.  Bu, qəzetin kollektivi ilə bir-
likdə onun oxucularına da tarixi pro-
seslərin bilavasitə iştirakçısı olmaq 
imkanı yaradıb. “Xalq qəzeti” özünün 
bir əsrdən artıq tarixi boyu təkcə res-
publikada baş verənləri izləməyib, 
həm də hər bir hadisəni xalqımızla 
birlikdə yaşayıb.     

Nəşrinizdə Azərbaycan vətəndaş-
ları hakimiyyətin ən mühüm qərarları 
ilə bərabər,  dövlətin xarici və daxili 
siyasəti,  müstəqillik yolunda həyata 
keçirilən strate i layihələri ölkə vətəndaşlarına, paytaxt Bakıdan tutmuş ra-
yonlarda və ucqar kəndlərdə yaşayan insanlara doğru və düzgün çatdırmaq-
da böyük xidmətlər göstərib və bu gün də göstərir. Redaksiyanızda çalışmış 
müxtəlif nəsillərin nümayəndələri  bu 105 il ərzində yüksək peşəkarlıqla-
rını sübut ediblər. Qəzetiniz haqlı olaraq  ölkə miqyasında ən populyar və 
oxunan, xalqın etimadını qazanmış  nəşrlərdən biri olub.

Jurnalistləriniz uzun illər informasiya məkanının önündə gedərək, ya-
radıcılıqlarında Azərbaycanın çoxşaxəli mədəniyyətinin təbliğinə layiqli 
yer ayırıb, onun görkəmli nümayəndələri haqqında materiallar hazırla-
yıb, ölkəmizin mədəni həyatında baş verən hadisələri maraqlı və mənalı 
məqalələr, publisistik yazılarla işıqlandırıb, oxucuları teatr və kino, ədə-
biyyat və musiqi, rəssamlıq və xalq yaradıcılığındakı ən son yeniliklərlə 
tanış edib.

“Xalq qəzeti”nin səhifələrində bir çox görkəmli şairlərin, yazıçıların və 
publisistlərin gözəl əsərləri dərc edilib. Bu, qəzetə böyük nüfuz gətirməklə 
yanaşı, ona oxucuların da inamını və sevgisini qazandırıb. Bu gün sizin 
böyük kollektiviniz peşəkarlığı və urnalistikaya yaradıcı münasibəti ilə öz 
sələ ərinin şərə i ənənələrini uğurla davam etdirir. “Xalq qəzeti” çap mət-
buatının bayraqdarı mövqeyində qalmaq üçün peşəkarlığından və Vətən 
sevgisindən güc alır. Bununla belə, ənənələrə sədaqət müasir tendensiya-
larla ayaqlaşmağa mane olmur: siz onlayn nəşr və televiziya yayımı imkan-
larını fəal şəkildə inkişaf etdirirsiniz, müxtəlif yaş və maraq dairələrindən 
olan auditoriyanı cəlb edirsiniz.

Qəzetinizdə çalışan bütün redaksiya heyətinə təşəkkül tapmağa baş-
layandan özünəməxsusluğunu təsdiq edənə qədər topladıqları zəngin və 
müsbət təcrübənin qorunub saxlanmasını, daha böyük  yaradıcılıq uğurları 
qazanmasını və oxucu auditoriyasını durmadan genişləndirməyi arzulayı-
ram. “Xalq qəzeti” üçün  bu əlamətdar gündə urnalistlərə və bütün kollek-
tivə yeni uğurlar, şəxsi xoşbəxtlik, cansağlığı və firavanlıq diləyirəm. Qələ-
miniz həmişə təmiz və iti, publisistik sözünüz etibarlı və inandırıcı olsun.

Hidayət ORUCOV,
Azərbaycanın dövlət xadimi,  
diplomat və şair-dramaturq

Milli qəzetçiliyimizin 
bayraqdarı

“Xalq qəzeti” xüsusi missiya 
daşıyan gündəlik ictimai-siya-
si mətbu nəşrdir. tən 105 il 
bu missiyanın şərə i və qürur 
dolu mənzərələri ilə zəngindir. 
Nəşr 1919-cu ildə “Kommu-
nist” adlı ilə fəaliyyətə baş-
lamasına baxmayaraq, son-
rakı illərdə xalqımızın köklü 
maraqlarına dərin bağlılığı 
ilə anadilli mətbuatımızın 
maarifçilik və demokratik 
ənənələrinə sadiq qalıb, mil-
li-mənəvi dəyərlərimizin qo-
runub yaşadılmasına xidmət edib. Sovet dövrünün sərt real-
lıqları fonunda belə bir fəaliyyət yurdsevərlik və fədakarlıq 
tələb edirdi. 

“Xalq qəzeti”nin sələfi “Kommunist” qəzeti  partiya təmayüllü mətbuat 
orqanı olub, lakin xalqın milli mənafeyinə xidmət edən yazılara həmişə 
geniş yer verib. Bu mətbu məram 1969-cu ildə Ulu öndər Heydər Əliyevin 
respublikamızda birinci rəhbərliyə başlamasından sonra özünü daha geniş 
miqyasda və parlaq nümunələrdə təcəssüm etdirib. Mətbu sözə müstəsna 
önəm verən dahi şəxsiyyətin yaratdığı yumşalma  şəraitində qəzet dövrün 
antimilli baxış və basqılarından uzaqlaşıb. Bu ona cəmiyyətdə populyarlıq 
qazandırırıb. Nəticədə qəzet və onun milli düşüncəli əməkdaşları ötən əsrin 
80-ci illərində vüsət almış milli azadlıq hərəkatının da ön cərgələrində da-
yandılar və yaradıcı fədakarlıq göstərdilər. 

“Xalq qəzeti” müstəqillik illərində də özünü əsl urnalistika məktəbi, 
ictimai fikir mərkəzi kimi təsdiqləməyi bacardı. Nəşr fəaliyyəti ilə tarixi 
ənənələrini  qorudu, həm də müasir media çağırışlarına fəal cavab verdi. 
Redaksiyanın ötən 105 ildəki fəaliyyətinə nəzər salarkən onun ölkə həyatı-
nın əhatəli və mötəbər salnaməsini yaratdığını görürük. İnanırıq ki, bu mi-
silsiz mətbu qaynaq qarşıdakı illərdə daha da zənginləşəcək. Çünki “Xalq 
qəzeti”nin peşəkar kollektivi  yurdsevərlikdən güc almaqla mənsub olduq-
ları media məktəbinin yeniləşməsinə  töhfələrini gündən-günə artırır. 

Qocaman qəzetin yaradıcı heyətini yubiley münasibətilə səmimi təbrik 
edir, milli mətbuatın bayraqdar nəşrinə məsul və şərə i fəaliyyətində yeni 
uğurlar arzulayıram. 

Əhməd İSMAYILOV,
Azərbaycan Respublikasının 

Medianın İnkişafı Agentliyinin icraçı direktoru

“Xalq qəzeti”nin redaksiyasına
“Xalq qəzeti”nin 105 illik yubileyi münasibətilə başda qə-
zetin baş redaktoru cənab Ə atun Amaşov olmaqla, bütün 
əməkdaşları təbrik edir, işlərində uğurlar arzulayıram. 

İnanıram ki, milli-mənəvi 
dəyərlərə hörmətlə yanaşan “Xalq 
qəzeti” bundan sonra da özünəməx-
susluğu, hərtərə i tərəqqi, müa-
sirləşmə ideyalarının təbliği və 
müstəqil Azərbaycan dövlətinin 

möhkəmlənməsi prosesində yaxın-
dan iştirak edəcək, bu amallar na-
minə çalışacaq. 

Adına sadiq qalan “Xalqın qə-
zeti”ni 105 yaşı münasibətilə  bir 
daha təbrik edir, qəzetin bütün 

əməkdaşlarına yeni yaradıcılıq 
uğurları arzulayıram. İnanıram ki, 
şirkətimizlə uzun illər səmimi mü-
nasibətlərə əsaslanan uğurlu əmək-
daşlıq bundan sonra da davamlı, 
səmərəli və faydalı olacaq.

Elxan BƏŞİROV,
“Mətanət A” Şirkətlər  
Qrupunun Müşahidə  

Şurasının sədri

Cəmiyyəti irəli  
aparan qəzet

Milli oyanış və marifçi-de-
mokratik  ənənələr üzərində 
bir əsrdən artıq yol keşmiş, 
canlı media məktəbi sayılan 
“Xalq qəzeti”nin 105 yaşa 
çatmasını bütün xalqlımız 
kimi, ölkənin elmi-mədəni 
ictimaiyyəti də sevgi-sayğılar-
la qarşılayır, qədirbilənliklə 
qeyd edir. Bu ümummilli 
qəzet ötən dövrlərdə   fərq-
li adlarla, müxtəlif siyasi 
sistemlərdə fəaliyyət göstər-
məsinə baxmayaraq, həmişə 
ölkəmizin və xalqımızın həya-
tını və inkişaf yolunu əks etdirməklə irəliyə doğru təkamül 
proseslərinə öz töhfələrini verib.

“Xalq qəzeti” müstəqillik illərində yeni, daha yüksək missiyalı inkişaf 
mərhələsinə qədəm qoyub. Qəzetin indiki kollektivi mükəmməl bir urna-
listika sənətkarlığı nümunəsi ilə milli qəzetçiliyimizi zənginləşdirir. Aktual 
təhlillərdən ibarət silsilə məqalələri, aydın publisist üslubu, anr müxtəli i-
yi “Xalq qəzeti”ni ölkə mətbuatının ön mövqeyinə çıxarıb.

Azərbaycanın çoxəsrlik dövlətçilik tarixində ən yüksək qələbə olan 
Qarabağın azad edilməsi və Böyük Qayıdış hərəkatına həsr edilmiş pub-
lisistika nümunələri ilə “Xalq qəzeti” yeni tarixi dövrün “Dəmir yumruq”-
la yazılmış müasir “Qarabağnamə”sinin şanlı səhifələrini xalqa çatdırır. 
“Xalq qəzeti”nin Türk dünyası, Qərbi Azərbaycan, Cənubi Azərbaycan, 
milli-mənəvi dəyərlərimizin inkişaf etdirilməsi istiqamətindəki ardıcıl və 
davamlı fəaliyyəti onu azərbaycançılıq idealının əsl publisist tribunasına 
çevirib.

Bu gün “Xalq qəzeti”nin XXI əsrin çağırışlarına uyğun şəkildə özü-
nün müxtəlif təbəqələrdən olan oxucuları süni intellekt, rəqəmsal inkişaf, 
“yaşıl” ener i, smart texnologiyaları, robot dünyası ilə əlaqədar dünyada 
və ölkəmizdə gedən proseslərlə ardıcıl surətdə tanış etməklə böyük maa-
rifçilik işi aparması, intellektual potensialımızın inkişafına xüsusi diqqət 
yetirməsi də yüksək qiymətə layiqdir.

“Xalq qəzeti” ölkəmizin müxtəlif təbəqələrinin maraq dünyasına daxil 
olmuş, mətbuatın və sosial şəbəkələrin geniş vüsət aldığı indiki dövrdə 
oxunan, düşündürən, oxucunun təsəvvürlərini dəyişdirməyi və onu mənəvi 
cəhətdən zənginləşdirməyi bacaran və irəli aparmağa uğurla xidmət edən 
mətbuat orqanı olmaq missiyasını şərə ə və məsuliyyətlə davam etdirmək-
dədir.

Hörmətli baş rerdakror Ə atun Amaşov, əlamətdar yubiley münasibə-
tilə Azərbaycan Milli Elmlər Akademiyasının kollektivi və elmi ictima-
iyyətimiz adından Sizi və “Xalq qəzeti”nin bütün əməkdaşlarını səmimi 
təbrik edirəm. Qəzet kollektivinə müstəqil Azərbaycan dövlətinin daha da 
inkişaf etdirilməsinə xidmət etmək yollarında böyük uğurlar arzulayıram.

İsa HƏBİBBƏYLİ ,
Azərbaycan Milli Elmlər Akademiyasının

prezidenti, akademik



Tələbkar müəllim
Tələbə vaxtımda “Kommunist” qəzetinin sərlövhəsindən 
elanlarına qədər diqqətlə oxuyardım. Oradakı yazıla-
rı müqəddəs, orada yazanları xoşbəxt sayırdım. Arzu 
edərdim ki, mənim də heç olmasa bir neçə sətir yazım bu 
qəzetdə dərc olunaydı. Yazardım, göndərərdim, di gəl ki, 
nəinki yazdığım çap olunmazdı, heç cavab da almazdım   

Mən bu insafsızlığı redaksiya 
işçilərinə yovuşdurmazdım. Gü-
man edirdim ki, məktubum yollar-
da itir, yerinə çatmır. 

Bakıya gəlişimin ilk ilində, 
1932-ci illin əvvəllərində kom-
somolun Mərkəzi Komitəsindən 
məni “Kommunist” qəzetinin re-
daksiyasına göndərdilər: – onlara 
cavan ədəbiyyatçı lazımdır, bir 
oraya gedin. 

Redaksiyada o zamanın qayda-
sı ilə məni danışdırıb yoxlayandan 
sonra “Sabah işə gəl!” – dedilər. 

Bundan böyük xoşbəxtlik olar-
dımı? 

Birinci gün şöbə müdiri mənim 
qabağıma 20-30 məktub tökdü: 

– Müxbirlər yazıb, – dedi. – 
Bunlardan seç, lazımlılarını düzəlt 
mənə ver. 

Məktəbdən, klubdan, divar qə-
zetindən, dram dərnəyindən bəhs 
edən bu məktubların çoxu indi də 
yadımdadır. Biri uzun, biri qısa 
kağızlarda, biri iri, biri xırda xətt 
ilə, biri nəzakətli sözlə, biri az qala 
“müzür ünsürlərə” söyüş sözlərlə 
başlanırdı.

Mən bunların məzmunundan 
lazımi nə varsa götürür, doğran-
mış coğrafiya xəritəsinin ağ üzünə 
yazır, şöbə müdiri üçün hazırlayır-
dım. Şöbə müdiri mənim hazırla-
dıqlarıma baxıb bəyənmədi: 

– Uzun yazmısan! 
– Mən yazmamışam müxbirlər 

yazıblar! 
– Sən onlara baxma, bu on iki 

səhifəlik məktubdan yarım səhifə 
çıxarsan, bəsdir! Faktın özü ki-
fayətdir. Artıq söz yazma! “Ayın 
filanında Gədəbəydə yeni tikilmiş 

klubun rəsmi – guşadı oldu!” – 
Vəssalam! Belə düzəlt!  

Məktublar üzərində mənim çə-
tin işim davam edirdi. 

...Oktyabr ayı, pambıq yığımı-
nın qızğın vaxtı idi. Redaksiyada 
“Yaxşı oçerk uğrunda” müsabiqə 
elan etdilər. Hamı yazdı. Mən də 
birini yazdım. Müsabiqə materi-
alları hələ saf-çürük edilməmiş, 
səhər qəzeti açanda iki sütünda çap 
olunmuş yazımı gördüm: “Qələbə-
nin açarı!” O gün sevincimin həd-
di-hüdudu yox idi. 

Cürətlə deyə bilərəm ki, 
“Kommunist”dən aldığım ilk vər-
dişlər mənim üçün çox faydalı 
təcrübə oldu. Mətbuatda işləmək 
adamın gözünü açır. Sərvaxt öy-
rədir. Müasir həyatı, hadisələri 
diqqətlə və vaxtında izləməyə 
çağırır. Sözə qənaət etməyə, ya-
zının həcminə yox, kəsərinə fikir 
verməyə alışdırır. Bu gün yazılan 
sabah əllərdə oxumağa, qiymət-
lənməyə adamı həvəsləndirir, həm 
də tənqidə qulaq asmağa, oxucu 
səslərini eşitməyə, dünənki səfdən 
uzaqlaşmağa kömək edir. Adamı 
tema məhdudluğundan qurtarır.
Yadımdadır ki, hər səhər “letuç-
ka” deyilən qısa yığıncaqda günün 
proqramı, vəzifəsi “əlüstü” təyin 
olunurdu. Partiya və dövlət qərar-
ları ilə əlaqədar olan bir məsələni 
mətbuat səhifələrində layiqincə 
işıqlandırmaq üçün hamı səfərbər 
kimi birləşib, hərə bir tapşırığı gö-
türüb yerlərə gedirdi. Beş dəqiqə 
sonra redaksiya az qala boşalırdı.

 Səhər qəzet çıxanda, əllərdə 
gəzəndə isə hər kəs orada öz zəh-
mətinin nəticəsini görür, iftixar 

hissi duyurdu. Kollektivizm hissi 
yaxşı təşkil olunmuş qəzet işində 
daha güclü olur, aydın görünür. 

Qəzet işində gördüyüm yaxşı 
cəhətlərdən biri də xalq arasında 
hörmət, nüfuzdur. 

 Bizim xalq elə tərbiyə olun-
muşdur ki, mətbuata, doğrudan da, 
müqəddəs, həqiqət, ədalət carçısı 
kimi baxır. Hara gedirsən, kimlə 
rastlaşırsan, mətbuat nümayəndəsi 
olduğunu biləndə xüsusi hörmət 
görürsən. Adamlar ehtiyac və şi-
kayətlərini birinci növbədə sənə 
deyirlər, sən bunları kommunistə 
layiq qayğı bilirsənsə, diqqətlə 
dinləyir, kömək edirsənsə, onlar 
bunu məhz partiyanın, dövlətin 
köməyi, qayğısı kimi bilir və bun-
da yanılmırlar. 

Qəzet bu müddətdə bir neçə 
nəsil mətbuat, ədəbiyyat xadim-
lərinin tərbiyələnib yetişməsində 
qayğıkeş, tələbkar bir müəllim və-
zifəsini görmüşdür. Güman edirəm 
ki, hörmətli qəzetimiz şərə i mü-
barizə yolunda eyni əzm və inadla 
irəli gedəcəkdir. 

“Kommunist” qəzetinə, onun 
əməkdaşları və müxbirləri ordusu-
na müvə əqiyyət arzu edirəm. 

Mir Cəlal PAŞAYEV,
“Kommunist” qəzeti,

1955-ci il, 20 noyabr №275

M ətbuat ruhum, ömür yolumdur. Ən uzunmüddət-
li əmək fəaliyyətim indiki “Xalq qəzeti” – keçmiş 
“Kommunist” qəzeti redaksiyasında olub. Hələ 

tələbəlik illərimdən bu qəzetdə yazılarım dərc edilirdi. On-
lardan biri barədə: Son kurs tələbəsiydik, Dövlət imtaha-
nı və diplom müdafiəsinə səylə hazırlaşırdıq. Hər birimizə 
ayrıca diplom mövzusu təyin edilmişdi. Bu ərəfədə 1969-cu 
ilin aprelin əvvəlində “Kommunist”də növbəti məqaləm – 
Cəlilabadın üzüm plantasiyalarından yazdığım reporta  
dərc edilmişdi. Həmin gün sevimli müəllimimiz, professor 
Qulu Xəlilov qrupumuza dərs demək üçün auditoriyaya 
daxil oldu. 

Qrupumuzun tələbəsi Rəna 
Həsənovaya, – bu gün “Kommu-
nist” qəzetində yaxşı bir reporta  
çıxıb. “Tənək ağlamasa vaxtında 
zar-zar”, – ondan diplom işində 
istifadə elə, – dedi. (Qulu müəl-
lim bu qızın diplom rəhbəri təsdiq  
olunmuşdu). Başqa bir qrup yol-
daşım Telman Rüstəmov dərhal 
dilləndi: 

– Müəllim, həmin reporta ı elə 
bizim qrup yoldaşımız Rafiq Həsə-
nov yazıb, – deyərək məni göstər-
di. Qulu müəllim mənə əvvəlkin-
dən də mehribanlıqla baxdı.

“Kommunist”də işləmək mə-
nim də arzum idi. Əslində, bu 
arzu hamının ürəyindən keçirdi. 
Ona görə ki, bu Azərbaycan mət-
buatının bayraqdarı idi. Qəzetin 
ideya-siyasi səviyyəsi yüksək idi 
və həftənin altı günü hər dəfə ya-
rım millyon həddində tira la nəşr 
olunurdu. Rəsmi məlumata görə, 
1981-ci ildə SSRİ-i  respublikala-
rında dərc edilən ən yüksək tira lı 
gündəlik qəzetlərin siyahısı belə 
sıralanırdı: Birinci yerdə Kiyevdə 
çıxan “Pravda Ukraina”nın tira ı 
560 min nüsxə idi. İkinci yerdə 
bizim “Kommunist” qəzeti idi, 
gündəlik tira ı 468 min nüsxə ... 
Yerevanda  isə ən çox tira la çap 
olunan ermənicə “Kommunist”qə-
zeti cəmi  52 min nüsxə ilə işıq üzü 
görürdü.

Respublikanın hər tərəfindən, 
keçmiş SSRİ-nin müxtəlif yerlə-
rindən, xarici ölkələrdən qalaq-qa-
laq, on minlərlə məktub alırdı 
“Kommunist”in redaksiyası. Ayrı-
ca müdirin,  əməkdaşlar qrupunun  
çalışdığı Məktublar şöbəsi onları 
diqqətlə araşdırıb-çeşidləyir, ya 
dərc olunmaq üçün şöbələrə gön-
dərir, ya da, əlaqədar təşkilatlara 
ünvanlayırdı.  Əslində, məktub 
axınının belə çox olması insanların 
bu qəzetə inamının göstəricisi idi. 

Məktubların böyük əksəriyyəti 
yerlərdəki haqsızlıqlardan, qanun 
pozuntularından, dolanışıq çətin-
liklərindən, digər mənfi hallardan 
bəhs edirdi. Yəni, şikayətçilərin 
əli hər yerdən üzüləndən sonra, 
məktubla axırıncı ümid yeri kimi 
inandıqları–güvəndikləri “Kom-
munist”ə pənah gətirirdilər. Çünki 
“Kommunist” qəzeti radaksiyasın-
da müraciətlərə diqqət güclü idi. 
Yazılanlara-duruma “hər məktub 
arxasında bir canlı insan durur” 
amalı ilə yanaşılırdı.

Bir qayda olaraq, dövrünün 
müxtəlif olay – gündəmləri, həyati 
əhəmiyyətli qanun və qərarlar bu 
qəzetdə dərc edilir, ümumxalq mü-
zakirəsinə verilirdi. Dövlət idarə-
çiliyinin bir vəsiləsinə çevrilmişdi 
bu mətbu orqan. Hər zaman Azər-
baycanla əlaqədar çoxyönümlü 
məsələlərə dərhal öz münasibətini 
bildirirdi. Milli dilin sa ığı, orfoq-
rafiya qaydalarının tənzimlənməsi, 
bir sıra əcnəbi sözlərin dilimizdə 
qarşılığının mətbuata çıxarılması 
uğrunda mübarizədə öncül mövqe-
də olub. SSRİ-nin son Konstitusi-
yasının layihəsinin müzakirəsində 
Azərbaycan SSR-də dövlət dilinin 
Azərbaycan dili qəbul olunması 
uğrunda öz səhifələrində hərtərə i 
müzakirələr açmışdı.

Bunları yazmaqda məqsədim 
bildirməkdir ki, bu qəzetin adı 
“Kommunist” olsa da, amalı-məs-
ləki azərbaycançılığa, dövlətə, 
xalqa sədaqətlə xidmət idi. Bunu 
belə bir fakt da sübut edir: Qəzetin 
10-dan çox şöbəsindən sənaye, 
tikinti, nəqliyyat, kənd təsərrü-
fatı, elm və təhsil, ədəbiyyat və 
incəsənət, məktublar və kütləvi 
iş, xəbərlər, yerli mətbuat, idman, 
elanlar və sairədən fərqli olaraq 
adını çəkmədiyin təkcə bir şöbə 
partiya məsələlərini işıqlandırırdı. 
Məlun erməni  separatçılarının ha-
ray-qışqırıq salaraq, uydurma “mi-
atsum” iddiaları ilə  haqsız canfə-
şanlığı başlayanda “Kommunist” 
Sov.İKP-nin bütün prinsiplərini  
cəsarətlə ayaqladı. Bakının mərkə-

zində  gurlayan etiraz mitinqlərini 
inad-coşqu ilə müntəzəm işıqlan-
dırmağa girişdi.

Bütün bunlar sübut etdi ki, par-
tiya orqanından daha çox xalqın 
qəzetidir.  Başqa sözlə, “Kommu-
nist”  partiya mətbuatından daha 
üstün olaraq, ictimai-siyasi, kütlə-
vi, belə deyilməsi caizdirsə, xalqın 
qəzeti idi. Heç də təsadüfü  deyil 
ki, “Xalq qəzeti” adı ilə fəaliyyəti-
ni davam etdirdi.

Belə siqlətinə görəydi ki, bu 
qəzeti xalq sevirdi. Onu hər yer-
də gözləyirdilər. Elm-incəsənət 
adamları, şair və yazıçılar, icti-
mai xadimlər, rəhbər vəzifəlilər 
müntəzəm olaraq bu qəzetdə çıxış 
edirdilər. Onun redaksiyasında ça-
lışmaq arzusunda olanlar isə say-
sız-hesabsızdı. Biri də mən idim. 
Amma mən gözləmədiyim halda 
tələbəlik günlərimdən dərhal son-
ra başqa bir redaksiyaya göndəril-
dim. Naxçıvan diyarında, indiki 
Şərur, Sədərək, Kəngərli rayon-
larını əhatə edən regionda rəsmi 
“İşıqlı yol” qəzetinə redaktor təyin 
olundum. Belə təyinat müstəsnə 
haldır. Nə yaxşı ki, 1970-ci ilin 
dekabrında arzum çin oldu. “Kom-
munist” qəzeti redaksiyasında 
rəsmən əməkdaş kimi işə qəbul  
edildim. Bu, belə oldu: Bir neçə 
ərizəmə əsasən “Başqa işə keçmə-
silə əlaqədar olaraq vəzifəsindən 
azad edilsin” adı ilə “İşıqlı yol” 
qəzetinin redaktoru vəzifəsindən 
azad edilib, Bakıya qayıtdım. Ay-
rı-ayrı redaktora müraciətim oldu. 
Hərəsi bir tərzdə şirin vəd verdi. 
“Kommunist”in redaktoru Ağaba-
ba Rzayev isə konkret dedi, – Get 
Bakı şəhərində pasport qeydiy-
yatına düş, gəl səni işə götürüm! 
Bu müşkül işi həll etmək üçün 10 
günə qədər vaxt itirdim. Fəqət, 
Ağababa müəllim sözündən dön-
mədi. “Kommunist” qəzeti redak-
siyasında işə düzəlmək istəyində 
olan çoxsaylı insanların tapşırıq-
lara məhəl qoymadan mənim kimi 
kimsəsizi təmənnasız, tapşırıqsız 
işə qəbul etdi. 

“Kommunist”in başqa bir re-
daktoru Rəşid Mahmudovdan 
da sonsuz qayğı və etimad gör-
müşəm. O, “Kommunist” qəzetinə 
rəhbərliyə başlayanda ilk təşkilatı 
addımlarından biri o oldu ki, heç 
bir tapşırıq, göstəriş, yerliçilik, 
qohumluq münasibətləri olmadan 
məni bir çox əməkdaşdan fərqlən-
dirdi. Qubaya göndərdi – respubli-
kanın şimal rayonları və Sumqayıt 
şəhəri üzrı zona müxbiri təyin etdi. 
Bu hadisədən illərlə öncə Rəşid 
müəllim Azərbaycan KP MK-da 
işləyəndə məni tələbələr arasından 
seçib mətbuat tarixində yeganə 
olaraq birbaşa rayon qəzetinə re-

daktor məsləhət görmüş, buna nail 
olmuşdu. 

Adlarını sadaladığım bu iki 
mahir, fədakar urnalistdən sava-
yı, Cəmil Əlibəyov, Ramiz Əh-
mədov, Tofiq Rüstəmov, onlardan 
illərlə əvvəl İsrafil Nəzərov, Xa-
say Vəzirov, Əli Vəliyev daha bir 
neçə ictimai-siyasi xadim “Kom-
munist”ə cəfakeşlikə redaktorluq 
ediblər. Cəfakeş ifadəsini ona görə 
işlədirəm ki, onlar çətin, risqli olsa 

da, xalq mənafeyini partiya təz-
yiqlərinə qurban vermədən qoruya 
biliblər. İndi dönüb keçmişə nəzər 
salanda aşkar bəllənir ki, məqsə-
di-məramı partiyadan çox doğma 
xalqına xidmət etmək olub bu re-
daktorların. Belələrinin sayəsində 
“Kommunist” qəzeti dövrünün 
çoxyönümlü, mürəkkəb, qalmaqal-
lı, məşəqqətli zamanında millətin 
tərəfində durub, imkanı daxilində 
öz obyektiv, ədalətli sözünü de-
yib. Çarə olmayanda haqsızlıqları 
alqışlamaqdan yan keçməyə yollar 
arayıb. Xəlqilik, Azərbaycan di-
linin sa ığı uğrunda fədakarlıqla 
mübarizə aparıb... Digər mətbuat 
vasitərindən fərqli təşkilatçılq təd-
birləri də keçirib. Onladan birini 
hələ də xatırlayıram

1980-ci illərin ortaları idi. Sa-
atlı rayon mədəniyyət sarayının 
tamaşa  salonu ağzınacan  yerli 
sakinlərlə dolu idi. Onlar buraya 
“Kommunist” qəzetinin  təklifi ilə 
təşkil olunmuş “Açıq qapı” tədbi-
timə cəmlənmişdilər Səhnədə isə  
Respublikanın maarif, səhiyyə, 
kənd təsərrüfatı, əhaliyə məişət 
xidməti, rabitə, avtomobil  nəq-
liyyatı nazirliklərinin, Meliorasiya 
və su təsərrüfatı, arxitektura-layi-
hiləndirmə komitələrinin nazir və 
müavinləri, səlahiyyətli nümayən-
dələri əyləşmişdilər. Sakinlər 
bir-birinin ardıyca söz alıb tənqidi 
fikirlərini, yerlərdəki çətinlikləri, 
istək və arzularını, sosial xidmət-
lərin yaxşılaşdırılması üsullarını 
dilə gətirirdilər. Bakıdan təşrif 
buyurmuş məsul şəxslər hamını 
dinləyir, sadə insanların suallarını 
cavablandırır, özləri üçün qeydlər 
edir, nələrin həyata keçiriləcəyini 
bəyan edirdilər “Kommunist” qə-
zetinin redaktor müavini Rafael 
Nağıyev, şöbə müdiri Həsən Cab-
barzadə və bölgə müxbiri kimi 
mən hər bir çıxışı, fikiri  qeydə 
alırdıq. Sonradan həmin görüşün 
təəsüratını, eləcə də rayon rəhbər-
lərinin fikirlərini konkretləşdirib 
doğma qəzetimiz üçün xüsusi sə-
hifə hazırladıq. Bu görüşdə söy-
lənilənlərin, verilən vədlərin  necə 
icra olunduğunu müntəzəm izlə-
dik. Doğrudur, həmin yığıncaqda 
bəyan edilənlərin hamısına dərhal 
əməl  olunmasa da, bir çoxu real-
laşdı,”Kommunist”in həmin təşəb-
büsü xeyli səmərəli-faydalı oldu.

Nə yaxşı ki, ömrümün bir par-
çası olan bu mübariz qəzeti onun 
bugünki layiqli sələfi  “Xalq qə-
zeti” əvəzlədi və hazırda müstəqil 
dövlətçiliyimizin inkişafına mü-
hüm töhfələr verir.

Rafiq HƏSƏNOV,
“Xalq qəzeti”nin sabiq 

əməkdaşı

Tamara Əliyeva: Jurnalistika mənim 
həm taleyim, həm də məsləkimdir

Müsahibimiz “Kommunist”in keçmiş 
şöbə müdiri, ağbirçək urnalist Tamara 
Əliyevadır

– Tamara xanım, sizi neçə illərdir ki, tanıyıram. 
Fədakar və istedadlı qələm əhli olduğunuzu da 
yaxşı bilirəm. Amma oxucularımız üçün xoş olardı 
ki, barənizdə bioqrafik bilgiləri öz dilinizdən eşit-
sinlər... 

– Böyük məmnuniyyətlə! Mən Bakı Dövlət Uni-
versitetinin İkinci Dünya müharibəsindən sonra açıl-
mış urnalistika şöbəsinin üçüncü buraxılışının mə-
zunu olmuşam. Bu peşəni seçməyim ilə həmişə fəxr 
etmişəm. Əlimi ürəyimin başına qoyub tam səmimiy-
yətlə deyə bilərəm ki, urnalistka həyatda mənim təkcə 
peşəm deyil, həm də məsləyimdir, əqidəmdir. 

Mətbu sözün cəmiyyətdə rolu həmişə böyük olub. 
Böyük Həsən bəy Zərdabi deyirdi ki, qəzetin birinci 
vəzifəsi həqiqəti söyləməkdir. “Kommunist” qəzeti 
məhz bütün fəaliyyəti boyu bu prinsipə əməl edib, 
Azərbaycan xalqının milli-mənəvi, əxlaqi dəyərlərinin 
qorunması, nəsillərdən-nəsillərə keçməsi üçün böyük 
işlər görüb. Dilimizin sa ığının qorunmasında də bu 
qəzetin danılmaz rolu olub. 

Yəni bir əsrdən çox yaşı olan bu qəzet illəri fövtə 
verməyib. Bu, böyük, gərgin əməyin hesabına ərsəyə 
gəlib. Qəzetçilik ağır, çətin və məsuliyyətli sənətdir. 
Burada təkcə istedad azdır, gərək həm də məsuliyyətli 
olmağı bacarasan. Mən redaksiyada bu dediklərimin 
hər zaman şahidi olmuşam. Bu, çox qürur duyulası 
tarixdir! 

– “Kommunist”də əmək fəaliyyətinə başladığı-
nız günləri, ilk qələm təcrübələrinizi,  yəqin ki xa-
tırlayısınız...

– Həmin günlərin hər bir anı gözlərim önündədir. 
Mən doğma qəzetdə 1953-cü ildə ilk ali təhsilli urna-
list qadın kimi fəaliyyətə başlamışam. Çox gənc idim. 
Əlbəttə, çox sevinirdim. Axı o dönəmdə  “Kommu-
nist” qəzetində çalışmaq böyük uğur sayılırdı. 

Qəzetdə ölkənin ən güclü urnalistləri çalışırdı. Bir 
neçəsinin adını xatırlatmasam, olmaz. Qəzetdə Rafa-
el Nağıyev, Firdovsi Zamanov, Sadıq Qarayev, Tofiq 
Həsənov, Əli İldırımoğlu, Əşrəf Hacıyev və başqaları-
nın imzaları ilə dərc olunan yazıların çoxu respublika-
nın ictimai-siyasi, mədəni həyatında bir hadisəyə çev-
rilirdi. Acı təəssüf ki, onların heç biri bu gün həyatda 
yoxdur. Amma hər biri ilə bağlı çoxlu xatirələrim var.   

Mən 35 il fasiləsiz olaraq burada çalışıb, müxtəlif 
şöbələrdə müxbir, müdir vəzifələrini tutmuşam, ay-
rı-ayrı illərdə redaksiyanın partiya və həmkarlar təş-
kilatlarına rəhbərlik etmişəm. Nə gizlədim, özümə və 
başqalarına qarşı tələbkar idim. Eşitdiyimə görə, bə-
ziləri məni sonralar hətta “dəmir ledi”yə bənzədiblər 
(gülür).

– Eşitdiyimə görə, bu gün də əksər qəzetləri 
diqqətlə mütaliə edirsiniz...  

– Allaha min şükür ki, gözlərimin nuru itməyib. 
Ağlım, huşum yerindədir. Oğlum İsgəndər mənə hər 
gün baş çəkməyə gəlir və hər dəfə özü ilə bir neçə 
qəzet gətirir. Təbii ki, qəzetlərlə tanışlığıma doğma 
“Xalq qəzeti”ndən başlayıram. Axı, bu qəzet mənə bir 
köynək daha yaxındır, əzizdir.  

Yeri gəlmişkən, yeni baş redaktor Ə atun Amaşo-

vun rəhbərliyi ilə son vaxtlar qəzetin həm dizaynı, 
həm də məzmunu xeyli dəyişib, yaxşılaşıb. Qəzetdə 
mövzu rəngarəngliyi yaranıb. Bir çox yazıları oxumaq 
mənə xüsusi zövq verir. 

– Tamara xanım, “Xalq qəzeti”nin kollektivi 
tez-tez yada salır...

– Sağ olsunlar. Hər birinizdən yerdən göyə qədər 
razıyam. 2014-cü ildə, yəni 85 yaşım olanda, Mətbuat 
Şurasının Ahıl Jurnalistlər Məclisinin üzvləri bizə qo-
naq gəlmişdilər. Ə atun Amaşov o vaxt Mətbuat Şura-
sının sədri vəzifəsində çalışıırdı. Mənə başçılıq etdiyi 
qurumun adından hədiyyə də gətirmişdi. 

Tanınmış urnalistlər Yusif Kərimov, Telli Əliyeva, 
keçmiş iş yoldaşlarım Rafiq Həsənov, Flora Sadıqova, 
Məzahir Süleymanzadə, Tahir Aydınoğlu, İlqar Musa-
oğlu, Rafiq Salmanov da bizə təşrif buyurmuşdular.  

Yadımdar, bir çox qəzetlər bu barədə yazmışdılar 
ki, ağbirçək urnalist T.Əliyeva həmkarlarını özü dəm-
lədiyi plova qonaq edib. Həqiqəti, olanı yazmışdılar.

– Tamara xanım, ailə üzvlərinizin arasında da-
vamçılarınız varmı? 

– Qızım Mehriban o gün deyirdi ki, ana, sən urna-
listikada bu qədər əmək, can qoymusan, niyə nəvələ-
rindən heç kəs sənin yolunla getməyib? Dedim ki, 
eybi yoxdur, nəticələrimdən kimsə mütləq urnalist 
peşəsini seçəcək! Əsas odur ki, gənclər xalqa, millətə 
yararlı insanlar olsunlar. 

Qəzetlər haqlı olaraq cəmyyətə təlqin edirlər ki. 
hər kəs çalışdığı sahədə yüksək peşəkar olmalıdır. 
Mənə inanın, istedadlı gənc urnalistlərin hər birini 
özümə doğma sayıram. İstedadsız adamları isə bu 
sahəyə buraxmaq olmaz. 

Yeri gəlmişkən, “Kommunist” qəzetində istedadı 
olmayanlar heç vaxt at oynada bilməyiblər! 105 yaşlı 
qocaman qəzetin böyük uğurunun əsas səbəbi məhz 
bu idi!  

– Sizə bir sirr açım, urnalist cameəsi payızda 
sizə qonaq gəlməyə hazırlaşır...

– Çox şad olaram. Qapım da, qəlbim kimi hər bi-
rinizin üzünə açıqdır. Yenidən öz əllərimlə gözəl bir 
plov dəmləyəcəyəm. Əlbəttə, hər şey Allahın lütfün-
dən asılıdır. Sağlıq olsun! 

Söhbəti qələmə aldı: 
Məsaim HACIXANLI,

XQ 

Həyatımın bir parçası

Milli Məclisə seçkilərə 2 gün qaldı
SEÇKİYƏ GƏL, SƏS VER, SEÇİLMİȘLƏRDƏN OL!

Seçki xəbərləri

Səhi əni hazırladı   
İ.HƏSƏNQALA  

XQ

ATƏT müşahidəçiləri Ağcabədidə 
“86 saylı Ağcabədi seçki dairə-

si üzrə qeydiyyatda olan 55 min 
205 seçici 54 seçki məntəqəsində 
səsvermə hüququndan istifadə 
edəcək. Dairə üzrə 8 məntəqədə 
veb-kamera quraşdırılıb. İlk dəfə 
səsvermə hüququndan istifadə 
edəcək gənclərin sayı 833 nəfərdir. 
Dairə üzrə üç seçicimizin yaşı 100-
dən çoxdur”.

Bunu “Seçki 2024” Müstəqil Media 
Mərkəzinə açıqlamasında 86 saylı Ağcabə-
di DSK-nın sədri Famil İsmayılov deyib.

O bildirib ki, ahıl seçicilərin səsvermə 
hüququndan rahat istifadə etmələri üçün 
lazımi addımlar atılır: “Onların sağlamlıq 
vəziyyəti məntəqəyə gəlməyə imkan ver-
mədiyi təqdirdə qanunvericiliyə uyğun 
şəkildə daşınan seçki qutularından istifadə 
ediləcək”.

Dairə üzrə qeydiyyatdan keçmiş 7 na-
mizədin təşviqat kampaniyasına bərabər 
şərait yaradılıb. Bütün məntəqələrdə təş-

viqat lövhələri yerləşdirilib, seçicilərlə gö-
rüş üçün qapalı və açıq yerlər ayrılıb.

“Seçki günü səsvermə prosesini 824 
müşahidəçi izləyəcək. ATƏT-in Demok-

ratik Təsisatlar və İnsan Haqları Bürosu-
nun (DTİHB) müşahidəçiləri dairədə və 
məntəqələrdə seçkiyə hazırlıq prosesini 
izləyiblər”, - deyə DSK sədri qeyd edib.

Qazax urnalist seçkilərin şə af 
keçəcəyinə əmindir

Milli Məclisə keçiriləcək seç-
kilərdə çoxsaylı siyasi partiyanın 
iştirakı Azərbaycanda ədalətli və 
demokratik seçki mühitinin ol-
duğunu təsdiq edən amildir. Na-
mizədlər arasında təcrübəli si-
yasətçilərlə yanaşı, gənclərin də 
sayının çox olması Azərbaycan 
cəmiyyətinin bütövlükdə seçkiyə 
diqqətindən qaynaqlanır. Təbii ki, 
bu da cəmiyyətin seçkilərinin şəf-
fa ığına inamının göstəricisidir”.

Bunu “Seçki 2024” Müstəqil Media 
Mərkəzinə açıqlamasında Qazaxıstan Jur-
nalistlər Birliyinin üzvü Nasixa Qumar-
kızı deyib. Qazaxıstanlı urnalist bildirib 
ki, Azərbaycanda keçiriləcək seçkilərdə 
dünyanın hər yerindən beynəlxalq müşa-
hidəçilərin iştirak etməsi ona olan diqqətin 
göstəricisidir: “Hesab edirəm ki, parlament 
seçkiləri ədalətli və demokratik ənənələrə 
uyğun keçiriləcək”.

N.Qumarkızı Azərbaycanda baş verən 
hadisələri yaxından izlədiyini deyib: 
“Azərbaycan qardaş ölkədir. Qarabağ, 
Şuşa, Xocalı mənə doğmadır. 30 illik işğa-

la son qoyulduğuna görə indi Azərbaycan 
xalqı ilə birlikdə sevinirəm. Azərbaycan 
torpaqları işğaldan azad edildikdən son-
ra yeni tarixi dövrə qədəm qoydu. İndi 
Qarabağı qurmaq, inkişaf etdirmək, azad 
edilmiş ərazilərdə şəhərlərin, rayonların, 

kəndlərin salınması prioritet hədəfdir. Bu 
baxımdan, Milli Məclisə seçkilərdə səsver-
mə prosesinin ilk dəfə azad olunmuş əra-
zilərdə də keçirilməsi, bu ərazilərə seçki 
hüququnun qaytarılması vacibdir”.

Jurnalistlər tərəfsiz olmalıdırlar
“ uşa, Laçın, Xankəndi, Kəlbə ər, 

Zən ilan, elə ə də işğaldan azad olun-
muş di ər ərazilərimiz üzrə deputatlığa 
namizədlər artı  öz seçi iləri ilə doğma 
yurdlarında örüşürlər. 

Torpağı azad olan qarabağlılar azad şə-
kildə öz seçimlərini edəcəklər. Azərbaycan 
ərazi bütövlüyünü tam təmin edəndən son-
ra ilk dəfədir ki, parlament seçkiləri keçi-
rir. Bu, qürurverici tarixi anlardır”.

“Seçki 2024” Müstəqil Media Mərkə-
zinə açıqlamasında Unikal.az saytının baş 
redaktoru, Zaur Əhməd belə deyib.

O, seçki prosesində media nümayən-
dələrinin iştirakı mövzusuna da toxunub: 
“Media haqqında” Qanunda, Seçki Məcəl-
ləsində urnalistlərin hüquqları və səlahiy-
yətləri, seçki prosesini hansı formada işıq-
landırmaları barədə müddəalar var. Media 
bu gün seçki prosesini lazımi formada 
işıqlandırmağa hazırdır. Əsas məqam odur 
ki, media bütün hallarda tərəfsizliyini qo-
rumalıdır”.

Bülletenlərin məntəqələrə  
çatdırılması başa çatıb

Dünən seçki bülletenlərinin dairə seçki komissiyalarından 
məntəqə seçki komissiyalarına verilməsi prosesi başa çatıb.

“Seçki 2024” Müstəqil Media Mərkəzinin məlumatına görə, bu, 
Mərkəzi Seçki Komissiyasının “Azərbaycan Respublikasının Milli Məcli-
sinə növbədənkənar seçkilərin hazırlanıb keçirilməsi üzrə əsas hərəkət və 
tədbirlərin Təqvim planı”nda öz əksini tapıb. Təqvim planına əsasən, pro-
sesin avqustun 29-na qədər həyata keçirilməsi nəzərdə tutulurdu.

Xatırladaq ki, Milli Məclisə seçkilər üzrə seçki bülletenlərinin mətni, 
forması, sayı və hazırlanma qaydasına dair tələblər qanunvericilikdə nəzər-
də tutulmuş müddətdə MSK tərəfindən təsdiq edilib. Avqustun 15-dən eti-
barən seçki bülletenlərinin çapına başlanılıb və 6 milyon 516 min 567 seçki 
bülleteni çap olunub.

Yeni parlamentdən gözləntilər  
daha böyükdür

“Azərbaycan qarşıdakı dövrdə 
yeni parlamentlə daha çox nailiy-
yətlər əldə edə bilər. Bu baxım-
dan formalaşacaq yeni parlament 
Azərbaycanın qazandığı uğurlara 
yeni impuls verəcək. Hesab edirəm 
ki, Azərbaycanda parlament seçkilə-
ri uğurla keçiriləcək və VII çağırış 
Milli Məclis iqtisadi, siyasi, mədəni 
və digər istiqamətlərdə ölkəmizin 
inkişafından öz töhfəsini əsirgəməyə-
cək”.

Bunu “Seçki 2024” Müstəqil Media 
Mərkəzinə açıqlamasında iqtisadçı ekspert 
Eldəniz Əmirov deyib. O, əmin olduğunu 

bildirib ki, yeni formalaşacaq parlament öz 
funksionallığı üzrə ilklərə imza atacaq.

MSK 2 şikayətə baxıb
Milli Məclisə qarşıdan gələn seçkilər-

lə əlaqədar Mərkəzi Seçki Komissiyasının 
iclası keçirilib. “Seçki 2024” Müstəqil Me-
dia Mərkəzi xəbər verir ki, iclasda MSK-
ya daxil olan iki şikayətə baxılıb.

Şikayətlərlə bağlı müvafiq qərarlar qə-
bul olunub və dairə seçki komissiyalarına 
tapşırıqlar verilib.

Siyahıda adınızı tapmasanız...

Səsvermə günü seçicinin adı siyahı-
da olmasa, onun səsvermə hüququ necə 
təmin ediləcək? “Seçki 2024” Müstəqil 
Media Mərkəzi xəbər verir ki, Mərkəzi 
Seçki Komissiyası bu suala Milli Məclisə 
keçiriləcək növbədənkənar seçkilərlə bağ-
lı seçicilərə müraciətində aydınlıq gətirib. 
Müraciətdə deyilir: “Səsvermə günü hər 
hansı bir səbəbdən adınız seçici siyahı-
sında olmadığı halda, müvafiq təsdiqedici 
sənədlə müraciətinizə əsasən qanunverici-
liyin tələblərinə uyğun qaydada adınız aid 
olduğunuz seçki məntəqəsində əlavə se-
çicilər siyahısına daxil edilir və səsvermə 
hüququnuz təmin olunur”. 

Hər şey plana uyğun gedir

“23 saylı Nəsimi–Səbail seçki dairəsi 
38 seçki məntəqəsindən ibarətdir ki, bu 
seçki məntəqələrindən 34-ü Nəsimi rayo-
nunda, 4-ü isə Səbail rayonundadır”. Bunu 
“Seçki 2024” Müstəqil Media Mərkəzinə 
açıqlamasında 23 saylı Nəsimi–Səbail da-
irə seçki komissiyasının sədri Ağabala Qu-
liyev deyib. DSK sədri bildirib ki, məntəqə 
sədrləri və üzvləri üçün keçirilən treninqlər 
başa çatıb: “MSK-nın təqvim planına uy-
ğun olaraq məntəqə seçki komissiyasının 
sədr, katib və üzvləri terninqlərdə iştirak 
ediblər”.

Proses diqqətlə izlənir
“Azərbaycanın demokratik seçki 

ənənələri Milli Məclisə keçiriləcək seç-
kilərin beynəlxalq standartlara uyğun ola-

cağını və digər ölkələr üçün şə af seçki 
nümunəsinə çevriləcəyini deməyə əsas 
verir”. Bunu “Seçki 2024” Müstəqil Me-
dia Mərkəzinə açıqlamasında Krasnoyarsk 
Diyarı Regional Azərbaycan Milli-Mədəni 
Muxtariyyətinin sədr müavini Azər Mus-
tafayev deyib. Diaspor fəalı qeyd edib ki, 
Rusiyada yaşayan azərbaycanlılar seçki 
prosesini yaxından izləyirlər.

Gəncədə 5 gənc  
ad günündə səs verəcək

“40 saylı Gəncə üçüncü seçki dairəsin-
də parlament seçkilərinə hazırlıq prosesi 
təqvim planına uyğun qaydada həyata ke-
çirilir. Səsvermə günü dairə üzrə 42 seçki 
məntəqəsi fəaliyyət göstərəcək. Onlar seç-
kilərə tam hazır vəziyyətdədir. 55 mindən 
artıq seçicimiz var. İlk dəfə səs verəcək se-
çicilərin sayı 350 nəfərdən çoxdur, 5 nəfə-
rin səsvermə hüququ isə seçki günü yara-
nacaq”. Bu barədə "Seçki 2024" Müstəqil 
Media Mərkəzinə açıqlamasında 40 saylı 
Gəncə üçüncü DSK-nın sədri Elbar Əhmə-
dov deyib.

Seçmək hüququ üstün şansdır

“Parlament seçkilərində ilk dəfə səs 
verəcəyim üçün qürur hissi keçirirəm. Bu, 
mənim üçün gələcəyimizə dair qərarlara 
birbaşa təsir etmək şansıdır”. Bu fikirləri 
“Seçki 2024” Müstəqil Media Mərkəzinə 
açıqlamasında sentyabrın 1-də ilk dəfə səs 
verəcək Nəzrin Həsənli bildirib. O əlavə 
edib ki, bir gənc kimi Azərbaycanın inki-
şafına öz töhfəsini vermək istəyir.

Ermənistan üçün avrointeqrasiya: mif və reallıq
a ud örək ə tama a  məntiqindən ill iya bataqlığınadək 

Qərb Ermənistanın illüziya bataqlığındakı yerini daha da möhkəmləndir-
məklə məşğuldur. Bununla bağlı müxtəlif məqamlar var. Onlardan sonun-
cusu Avropa İttifaqı Şurasının atdığı addımdır. Söhbət qurumun rəsmi 
İrəvanla viza re iminin liberallaşdırılması istiqamətində danışıqlara baş-
lamaq qərarından gedir. 

Əslində, bu söz-söhbətlər 2024-cü ilin 
əvvəlindən getməkdədir. Bəzən elə təəs-
sürat yaranırdı ki, Ermənistan tez bir za-
manda Avropa ailəsinin üzvü olacaq. Hətta 
baş nazir Nikol Paşinyan ölkəsinin quruma 
qoşulmasına dair referendum keçirməkdən 
də danışıb. Əlqərəz, indi məlum olur ki, 
hələlik yalnız danışıqlar başlayacaq. Özü 
də kiçik bir məsələ ətrafında. 

Sıravi erməninin baxışlarında ölkəsinin 
Aİ ailəsinin üzvü olması “köhnə qitə”yə 
vizasız gedib-gəlməkdən başqa bir şey de-
yil. Paşinyanın urapatriotları bu məqamı 
gəlişigözəl ifadələrlə nə qədər bəzəsələr 
də, reallıq ortadadır. Görəsən, həmin sıra-
vi erməninin Avropanı gəzmək üçün pulu 
varmı? Əlbəttə ki, yox! Ermənistan ac-ya-
lavac və səfil gündədir. 

Ermənistan vətəndaşına təyyarə bi-
letinə birtəhər pul tapıb Avropanı yavan 
çörək yeyərək gəzmək lazım deyil. Çörək-
dən söz düşmüşkən, hazırda Paşinyan iq-
tidarının erməni xalqını Avropa məkanı 
ilə şirnikləndirməsi Roma satirik şairi 
Yuvelanın məşhur ifadəsini xatırladır. Qə-
dim Romada siyasi hakimiyyəti qazanmaq 
istəyən zümrələr vətəndaşlara pulsuz taxıl, 
habelə bahalı sirk tamaşaları vəd edirdilər. 
Yuvelan isə satirik qələmi ilə bu mənzərəni 
“Çörək və tamaşa” adlandırmış, məsxərə 
predmetinə çevirmişdi. 

Bəli, Paşinyan hakimiyyəti və ona 
yaxın politoloq-ekspert cameəsi Aİ Şura-
sının rəsmi İrəvanla viza re iminin liberal-
laşdırılması ilə bağlı danışıqlara başlamaq 
qərarını Ermənistanın Avropaya inteqra-
siyası istiqamətində böyük addım kimi 
dəyərləndirir. Aydındır ki, bu, birmənalı 
şəkildə siyasi qərardır. Ermənistan heç bir 
parametri ilə Avropa ailəsinin üzvü olmağa 
layiq deyil. Məqsəd isə bəllidir – Ermənis-
tanı Rusiyadan qoparmaq. 

O da görünür ki, Ermənistanı Rusiya-
dan qoparmaq niyyəti ilə edilən gedişlərin 
hamısı sabun köpüyü e ekti verir. Çünki 
Moskvanın malik olduğu böyük bazar-
dan İrəvanın imtinası müqabilində hansı 
dividendlər qazanacağından söz açılmır. 
Ümumən, Qərb iqtisadi inkişafı Rusiyaya 
bağlı olan Ermənistan üçün tutarlı yaşam 
alternativləri təqdim etmir. Bu mənada Aİ 
Şurasının haqqında söz açdığımız qərarı 
da təminat deyil. Hələ danışıqlara başlaya-
caqlarmış. Görəsən, bu, indiyədək niyə ol-
mayıb? Hər şey aydındır və səbəbləri izah 
edəcəyik. 

Əlbəttə, Paşinyanın politoloqları 
məsələyə izah gətirmək üçün müxtəlif ənd-

rəbadi fikirlər tapmağı bacarırlar. Məsələn, 
politoloq Hayk Sukiasyan Aİ Şurasının 
Ermənistanla viza re iminin liberallaşdı-
rılması ilə bağlı danışıqlara başlamaq qə-
rarı barədə söz açarkən bildirib ki, Avropa 
İttifaqının mülki müşahidə missiyasının 
Ermənistanda olması prosesə böyük töhfə 
verib. Absurd olar, ta belə də yox! Axı mə-
lumdur ki, sözügedən missiya Azərbaycan 
– Ermənistan şərti sərhədinin Ermənistan 
tərəfində keşik çəkməkdədir. Onun rəsmi 
açıqlanan fəaliyyəti məlumdur – sərhəd-
də gərginliyin olmasının qarşısını almaq. 
2022-ci ildən bəri müşahidəçilər əllərində 
durbin “pikap” avtomobillərlə şərti sərhə-
din bir başından o biri başına yol getməklə 
məşğul olublar. Onlar hesabatlarında yal-
nız neçə kilometr məsafə qət etdiklərini 
açıqlayıblar, başqa heç nə. Həqiqətən bia-
bırçılıqdır. 

Əslində, real mənzərə belədir: demok-
ratiya adlı məfhum Ermənistana obrazlı 
desək, qapıdan və pəncərədən deyil, ba-
cadan daxil olduğu kimi, Aİ-nin müşahidə 
missiyası da Avropanın bu ölkədəki eyni 
mövcudluq göstəricisidir. Yəni, ortada bö-
yük sistemsizlik var. Ancaq deyilənə görə, 
istənilən vasitə məqsədə bəraət qazandırır. 
Bu gün Aİ-nin mülki müşahidə missiyası 
da Ermənistanın Rusiyadan qoparılması 
yönündəki kortəbii vasitədir. Əlbəttə ki, 
müşahidəçilikdə anti-Azərbaycan məramı-
nı da yaddan çıxarmamalıyıq. 

Əlqərəz, politoloq H.Sukiasyan bildirir 
ki, sən demə, sözügedən missiya üzvləri 
təkcə dövlət sərhədinin ayrı-ayrı sahələ-
rində müşahidə aparmır, həm də Ermənis-
tanın daxili həyatı, demokratikləşməsi ilə 
bağlı proseslərə nəzarət edirlər. “Hesab 
edirəm ki, onların hesabatlarına əsasən Aİ 
ölkəmiz haqqında müsbət rəy formalaş-
dırır”, – deyən politoloq müşahidəçilərin 
qurumun viza liberallaşması ilə bağlı da-
nışıqlara başlamaq qərarına töhfə verdiklə-
rini açıqlasa da, prosesin nə vaxt tam re-
allaşacağından xəbərsizdir, bu barədə heç 
bir ehtimalı yoxdur və ona görə ənənəvi 
“klişeləri” işə salır. 

H.Sukiasyan da Avropa İttifaqı ölkələ-
rinə tez və asanlıqla səfər etməkdən, Avro-
pa mədəniyyəti ilə daha yaxından ünsiyyət 
qurmaqdan dəm vurur. O, öz aləmində, 
məsələyə fundamental məzmun qazandı-
raraq deyir ki, erməni xalqı postsovet re-
allıqlarında yetişib. Amma, guya, bu xalq 
demokratikləşmə xəttini davam etdirsə, 
Avropa mədəniyyətinə yaxın olacaq. Sözü-
gedən xəttin sürətindən danışan politoloq 

Qərbə daha sıx inteqrasiya yönümlü ad-
dımların atılacağına əminliyini vurğulayıb. 

***
Bəli, Ermənistan əhalisi üçün Aİ-yə 

inteqrasiyanın bir təsəvvürü barədə söz 
açdıq. Söhbət “Çörək və tamaşa” mən-
tiqindən gedir. Ancaq digər məqam da var. 
Ondan başlayaq ki, Ermənistanda ölkənin 
Aİ-yə tamhüquqlu üzvlüyü ilə bağlı zən-
gulələr səslənməkdədir. Əlbəttə, bu zaman 
sırf pafoslu cümlələr qurulur. Elementar 
bir cəhət nəzərə alınmır ki, Avropaya in-
teqrasiya baxımından qat-qat irəlidə olan 
Gürcüstanın belə, quruma üzvlüyünə dair 
real perspektivi yoxdur. Halbuki istər ya-
şayış səviyyəsi, istərsə də düşüncə və 
təfəkkür tərzi baxımından sadə gürcü sadə 
ermənidən qat-qat öndədir. Ümumən, 
Gürcüstan Ermənistandan hər sahədə irə-
lidədir. Yəni, Gürcüstan üçün üzvlük hələ-
lik aktual deyilsə, Ermənistan nəyə ümid 
bəsləyir? Bəlkə özünün anti-Rusiya qalası 
olmasına? 

Bəli, baş nazir N.Paşinyan ölkəsinin 
məhz Qərbin anti-Rusiya ritorikasında yer 
almasına siyasi sərmayə yatırır və hərdən 
buna görə avropalıları şanta  etməyi də 
yaddan çıxarmır. Təxminən bu cür: bizi 
saxlamasanız, yenidən Rusiyanın boyun-
duruğuna keçəcəyik. Belə bir durumda 
Qərb Ermənistanın Aİ-yə həqiqi üzvlüyü 
məsələsini tezləşdirməlidir. Ancaq mən-
zərə ilk baxışdan belə görünür. Çünki du-
rumun digər görüntü bucağı var. 

İş ondadır ki, hazırda Avropada qey-
ri-qanuni miqrasiya problemi özünü kəs-
kin şəkildə göstərməkdədir. Xüsusən Af-
rikadan “köhnə qitə”yə böyük axın var 
və hesablamalara görə, bu axın nəinki 
Avropanın iqtisadi, həm də mənəvi dəyər-
lər sistemini çökdürəcək, ümumən axarını 
pozacaq. Ona görə qeyri-qanuni miqrasiya 
ilə mübarizə sahəsində çeşidli proqramlar 
irəli sürülür. Hərçənd, bu proqramların heç 
bir real nəticəsi yoxdur və miqrant axını-
nın qarşısı zorakı üsullarla, diskriminasiya 
yolu ilə alınır. 

Belə bir şəraitdə ac-yalavac ermənilə-
rin Avropaya axınını təsəvvürə gətirək. Er-
mənistanda hazırda 3 milyona yaxın əhali 
var. Heç şübhəsiz, Rusiya ilə yolları ayır-
maq bu sayı bir qədər də artıracaq. Loru 
dildə desək, Moskvanın cavab tədbirləri 
nəticəsində Rusiya bazarlarında ərik sa-
tan ermənilər özlərinə Avropa küçələrində 
piştaxtalar qurmaq barədə düşünəcəklər. 
Görəsən, afrikalıların və asiyalıların əlin-
dən boğaza yığılmış avropalılar belə bir 
ssenariyə hazırdırlarmı? Əlbəttə ki, yox! 

Digər tərəfdən, bu suala da cavab ta-
paq: Ermənistan Avropanın nəyinə la-
zımdır? Yuxarıda da vurğuladığımız bəzi 
məqamlardan belə qənaətə gəlmək müm-
kündür ki, Ermənistan Qərb üçün Cənubi 

Qafqazdakı anti-Rusiya cəbhəsidir. İkinci 
belə bir cəbhə isə yoxdur. Nə Gürcüstan, 
nə də Azərbaycan Qərbin siyasi oyunla-
rında alətə çevrilmək niyyətindədir. O za-
man Aİ ilə əməkdaşlıq və digər yumşaldıcı 
tədbirlər sayəsində ermənilər Avropaya 
doluşacaqlarsa, Ermənistan necə anti-Ru-
siya qalası olacaq? Elementar məntiqlə dü-
şünək: Qalanı müdafiəsi üçün əsgər yox-
dursa, vəziyyət hansı şəkil alacaq? Bəli, bu 
səbəbdən Ermənistanın boşalması Qərbə 
sərf eləməz. 

***
Başqa bir tərəfdən, həmin Qərb üçün 

Azərbaycan amili var. Torpaqlarımız işğal-
da olanda Qərb çalışırdı ki, Cənubi Qafqaz-
da unifikasiya siyasəti həyata keçirsin. Bu 
siyasətin məğzi belə idi ki, regionda 2-ci 
“benilüks” yaradılmalı və üç respublika 
eyni anda Aİ-yə qoşulmalıdır. Mövcud is-
tiqamətdə müxtəlif layihə və proqramlar, o 
cümlədən xalq diplomatiyası işə salınmış-
dı. Lakin ölkəmiz bu gedişatla razılaşmadı. 
Əvvəla, işğal faktorunu unutmaq olmazdı. 
İkincisi, imkan verə bilməzdik ki, unifi-
kasiya Cənubi Qafqazın sərvətlərinin böl-
güsü trayektoriyasındakı bərabərliyə əsas-
lansın. Üçüncüsü, Azərbaycan öz yolunu 
çoxdan müəyyənləşdirmişdi. Dördüncüsü 
isə ölkəmiz hansısa avantüranın alətinə 
çevrilməyi məqbul saymırdı və indi də 
saymır. “Qafqazın benilüksü” ideyası isə 
hələ o zamandan bölgəni anti-Rusiya plas-
darmına çevirmək vasitəsi idi. 

Bəli, Azərbaycan özünün müstəqil si-
yasəti ilə Qərb üçün həm tərəfdaşa, həm 
də problemə çevrilməyə başladı. Ən böyük 
problem isə ölkəmiz öz torpaqlarını işğal-
dan azad edəndə yaşandı. Bu, Qərb aləmi 
üçün gözlənilməz ssenari idi. Regionda 
balans yaratmaq siyasəti aparan Avropa 
və Amerika Ermənistanın rəzil duruma 
düşdüyünü gördü. İndi bütün səylər ölkəni 
məhz həmin durumdan çıxarmağa yönəlib. 

Halbuki, əvvəl 44 günlük müharibəyə rə-
vac verən Ermənistanın qalib gəlməsi və 
Bakını asılı hala gətirməsi planlaşdırılmış-
dı. 

Sözümüz ondadır ki, Qərb Ermənista-
nı Azərbaycana qarşı təzyiq vasitəsi kimi 
görür. Avropa və Amerika hakim siyasi dü-
şüncə tərzi üçün ermənilər sivil olmamalı, 
ancaq döyüşə köklənməli, qonşularla konf-
liktdə yaşamalı bir toplumdur, hətta qövm-
dür. Belə bir qövmün Avropaya axını im-
perialist dairələrin marağında ola bilməz. 
Hər halda, zamanında ermənilərin Cənubi 
Qafqaza köçürülmələri ilə elə-belədən ra-
zılaşmamışdılar. Köçü təşkil edən Rusiya 
olsa da, bu, Qərbin də marağında idi. Axı 
Qərbin 200 illik erməni planı var. Bu pla-
nı quranlar 44 günlük müharibə nəticə-
sində düşüncələrinin də i asa uğradığını 
gördülər. Amma niyyətlərindən geri çəki-
liblərmi? Yox! Ona görə də Ermənistanın 
təhlükəsizliyi məsələsini qaldırır, ölkəni 
silahlandırır, bölgədə balans yaratmaq niy-
yətlərini açıqlayırlar. 

***
Sonda bildirək ki, sadaladığımız 

məqamlara görə Ermənistanın Avropa ailə-
sinin bir üzvü olması və üzvlüyün bütün 
imtiyazlarından faydalanması mümkün-
süzdür. Deməli, fikirlərini təqdim etdiyi-
miz politoloq H.Sukiasyan və onun kimi 
paşinyançı ekspert və politoloqların gə-
lişigözəl ifadələrinin heç bir mənası yox-
dur. Belələrinin istər Rusiyanın retroqrad 
layihələrindən biri olmamağa səsləyən 
çağırışları, istərsə də digər mülahizələri 
Qərbin Cənubi Qafqaz avantürasını leqal-
laşdırmaq cəhdindən başqa bir şey deyil. 
Halbuki, erməni iqtidarı düşünə və ən əsası 
isə sərfəli olanı görə bilər. 

Ə.CAHANGİRO LU  
X Q

Rusiya Prezidenti Vladimir Puti-
nin Bakıya səfərindən 10 gün keçsə də, 
mövzu Ermənistan cəmiyyətinin gün-
dəmindən düşmür. Xüsusilə, Rusiya 
liderinin Moskvaya dönəndən iki gün 
sonra Ermənistan baş naziri Nikol Pa-
şinyana telefon zənginə müxtəlif şərh-
lər və ehtimallarla münasibət bildirilir. 

“Ermənistan baş naziri Nikol Paşinyan 
Azərbaycanın tələbi ilə konstitusiya dəyi-
şikliyinə hazırlaşır. Belə görünür ki, onun 
başqa yolu qalmayıb və Bakının tələbini 
yerinə yetirməyə məcbur olacaq. İndi bunu 
təkcə Ermənistanda deyil, regionda baş 
verənləri izləyən hər kəs anlayır”.

Bunu erməni politoloq Arman Abov-
yan yazır. O, Rusiya Prezidenti Vladimir 
Putinin Azərbaycana dövlət səfərini xatır-
ladaraq qeyd edib ki, Kreml sahibi Bakıda 
Ermənistan–Azərbaycan münasibətlərinin 
mövcud durumunu da müzakirəyə çıxarıb 
və bununla bağlı növbəti dəfə ölkəsinin 
vasitəçilik missiyasını təklif edib. Onun 
sözlərinə görə, Putin Bakıda olarkən bu 
mövzuları Paşinyanla müzakirə edəcəyini 
açıqlamışdı. “Səfərdən bir neçə gün sonra 
Putin–Paşinyan telefon danışığı baş tutdu, 
amma görüşün təfərrüatları və nəticələ-
ri barədə ictimaiyyətə heç nə deyilmədi, 
quru və səssiz rəsmi açıqlama heç nəyi izah 
eləmədi”.

Erməni politoloq onu da vurğulayıb ki, 
ABŞ və Avropa həm Rusiyanın, həm də 
İranın Ermənistana siyasi təsir imkanlarını 
minimuma endirməyi qarşılarına məqsəd 
qoyublar. Onun sözlərinə görə, ilk növbə-
də, Ermənistanın Rusiyanın təsir dairəsin-
dən çıxarılması prioritet elan edilib: “Bu 
gün Ermənistan dövlətində birinci rəhbər-
lərinin iştirakı ilə anti-Rusiya və anti-İran 
əhval-ruhiyyəsini addım-addım gücləndir-
mək siyasəti aparılır. Yəni, heç kimə sirr 
deyil ki, Paşinyan iqtidarı Rusiya amilinin 
ölkədən çıxarılmasına münbit şərait yarat-
maq üçün məqsədyönlü siyasət yürüdür. 
Rusiya sərhədçiləri artıq Zvartnots hava 
limanından çıxıblar. Ermənistanla Azər-
baycan arasındakı sərhədin ən problemli 
hissələrində yerləşən Rusiya hərbçilərinin 
sayı azaldılır”.

Bütün bunları “kollektiv Qərb”in yeni 
Cənubi Qafqaz ssenarisinin tərkib hissə-
si olduğuna diqqəti çəkən erməni ekspert 
Azərbaycanın tələbi əsasında Ermənistanda 
mümkün konstitusiya dəyişikliyinə hazırlıq 
görüldüyünü təsdiqləyir: “Türkiyə və Azər-
baycan İrəvandan konstitusiyanın müvafiq 
müddəalarına yenidən baxılmasını tələb 
edir. Ermənistan hakimiyyəti də dövlətin 

birinci şəxslərinin, xüsusən də birbaşa baş 
nazirin iştirakı ilə bu tələbə uyğun olaraq, 
konstitusiyaya dəyişiklik edilməsi üçün 
ilkin şərtlərin formalaşdırılması prosesinə 
başlayıb”.

   
Əvvəlcə təqdirəlayiq bir faktı qeyd et-

mək lazımdır ki, Ermənistan cəmiyyətin-
də, onun siyasi cəhətdən fəal kəsimində 
Azərbaycanın sülhə mane olan səbəblərin 
aradan qaldırılması ilə bağlı tələbləri daha 
süngü ilə qarşılanmır. Bunsuz sülhün əldə 
olunmasının mümkünsüz olduğunu rəs-
mi İrəvanla yanaşı, müstəqil media və bu 
ölkənin QHT sektoru da qəbul edir. İkinci 
fakt isə odur ki, Ermənistan cəmiyyətində 
Rusiya amili ilə bağlı səngimək bilməyən 
diskussiyalar, sanki, bu ölkənin taleyinin 
bir telefon zəngindən asılı olması təsəvvü-
rünü yaradır. 

Oxuculara xatırladaq ki, Ermənistan 
baş qanununda istinad edilən “Müstəqillik 
aktı”nda Azərbaycan və Türkiyəyə qarşı 
aşkar ərazi iddiaları yer alır. Konkret olaraq 
söhbət Azərbaycanın Qarabağ iqtisadi ra-
yonu və Türkiyənin Şərqi Anadolu vilayə-
tindən gedir. Bakının tələbi ərazi iddiasını 
qanuniləşdirən həmin istinadın Ermənistan 
konstitusiyasından çıxarılmasıdır. Azərbay-
can Prezidentinin xüsusi tapşırıqlar üzrə 
nümayəndəsi Elçin Əmirbəyov müsahibə-
sində bu amilin iki ölkə arasında sülhün 

əldə olunmasına yeganə maneə olduğunu 
söyləmişdi.

Rusiya Prezidenti Vladimir Putinin 
Azərbaycana dövlət səfəri çərçivəsində 
Ermənistan–Azərbaycan münasibətlərini 
müzakirə edərkən növbəti dəfə ölkəsinin 
sülh danışıqlarında vasitəçilik missiyası 
təklifini irəli sürdü. Səfərdən sonra Krem-
lin rəsmi məlumatında qeyd olundu ki, 
Putin Paşinyana Rusiyanın Ermənistan və 
Azərbaycana sülh müqaviləsinin hazır-
lanmasında, sərhədlərin demarkasiyası və 
delimitasiyasında, həmçinin nəqliyyat və 
logistika əlaqələrinin açılmasında yardım 
etməyə hazır olduğunu deyib. Yazımızın 
əvvəlində qeyd etdiyimiz kimi, Ermənis-
tanda bu zənglə bağlı müzakirələr hələ də 
səngimək bilmir. Telefon danışığında başqa 
nələrdən söhbət gedib? Hayların son bir 
həftədə cavab tapmağa çalışdıqları əsas 
sual budur. Bəli, Putinin Bakıya səfərindən 
bir neçə gün sonra onun Paşinyanla tele-
fon danışığı baş tutdu. Həmin danışıqların 
mahiyyətinə varmaq istəyən erməni poli-
toloqları, blogerləri birincisi Bakıda nəyin 
müzakirə olunduğu və bunun nəticəsində 
Ermənistan rəhbərliyi ilə nə barədə söhbət 
aparıldığı barədə ən müxtəlif versiyalar 
üzərində şərh və proqnozlarını sərgiləyirlər. 
Və onların, demək olar ki, bütün paylaşım-
ları sual işarəsi ilə yekunlaşır. Onlardan bir 
qismi iddia edir ki, Paşinyan Putinin sülh 

danışıqlarının Moskvada davam etdirilməsi 
istəyini nəqliyyat və logistika əlaqələrinin 
Rusiyanın iştirakı ilə (Zəngəzur dəhlizinə 
FTX-nin nəzarət etməsi) açılmasını qəbul 
etməyib. Digər qismin ehtimalına görə, 
Paşinyanın bu imtinaları Azərbaycanın ma-
raqları fonunda Rusiya İrəvana yönəlik təz-
yiqlərinin güclənməsi Bakı üçün sərfəlidir. 
Başqa versiyanı irəli sürənlər də var: Bakı 
diplomatik manevrlə məsələni Moskva–
İrəvan müstəvisinə yönəltməyə və bununla 
Rusiyanın Ermənistana daha kəskin cavab-
larına zəmin yaratmağa çalışır. 

   
Sonuncu versiyanı irəli sürənlərlə razı-

laşmamaq olmaz. Axı, doğrudan da, möv-
cud vəziyyətdə qitələrarası nəqliyyat dəh-
lizlərinin Rusiya üçün həyati əhəmiyyətə 
malik olduğunu nəzərə alanda İrəvana təz-
yiqin güclənəcəyi təbii qəbul olunmalıdır. 

Siyasi analitik Asif Nərimanlı hesab 
edir ki, Moskva üçün mövcud vəziyyətdə 
Cənubi Qafqaz həm də nəqliyyat dəhlizləri 
uğrunda mübarizənin getdiyi əsas coğra-
fiyalardan biridir: “Bu bölgədə zəi əmək 
Rusiyanın Şimal–Cənub nəqliyyat dəhli-
zinə problemlər yarada, o cümlədən Orta 

dəhliz üzərindəki mövqelərinə təsir göstərə 
bilər. Hər iki məqam bir-biri ilə sıx bağlıdır. 
Putinin Bakı səfərinin ştrixlərindən biri də 
bu idi. Moskva bölgədə aktivləşən ABŞ-nin 
önünü kəsmək üçün Azərbaycan–Ermənis-
tan danışıqlarında təşəbbüsü yenidən ələ 
almaq istəyir. Çünki regiondankənar qüv-
vələr, əsasən, bu məsələ üzərindən bölgəyə 
müdaxilə edə bilirlər. İndi Moskva təklif 
edir ki, Bakı–İrəvan ikitərə i sülh danı-
şıqları Rusiya platformasında davam etdi-

rilsin. Həmçinin sərhədin delimitasiyası və 
kommunikasiyaların açılması məsələlərin-
də rusların iştirakı qəbul olunsun. Görün-
düyü kimi, rəsmi Bakı Moskva danışıqla-
rına “yox” demədi. Halbuki Azərbaycan 
əvvəldən danışıqların ikitərə i formatına 
üstünlük verir. İrəvanın Moskvanın təkli-
fini qəbul etməyəcəyi aydındır. Birincisi, 
Rusiya masasındakı gündəlik Ermənistanın 
mövcud istəklərinə uyğun gəlmir. İkincisi, 
bölgədə Ermənistan üzərindən möhkəm-
lənən Qərb İrəvana Moskvaya getməyə 
icazə vermir”.

Bu halda Ermənistanın imtina edən 
tərəf kimi Rusiyanın hədəfinə çevrildiyini 
bildirən siyasi ekspert Putinin Paşinyana 
zəngi ilə bağlı rəsmi açıqlamalardan İrəva-
nın Moskvanın istəyini rədd etdiyi qənaəti-
nin yarandığını dedi: “Bu, Rusiyanın Ermə-
nistanla bağlı siyasətinin kəskinləşməsinə 
zəmin yaradacaq. Fikrimizcə, bu, Azərbay-
canın maraqlarına uyğundur. Ermənistanı 
silahlandıran Qərb oyunçularının qarşısına 
Rusiyanın çıxması və Azərbaycanın bu qar-
şıdurmada yer almaması vacib məqamdır”. 

Hesab edirik ki, Rusiya liderinin Bakı 
səfərindən sonra gəldiyi ən önəmli qənaət 
budur: O, Prezident İlham Əliyevlə etdi-
yi müzakirədən əmin oldu ki, Azərbaycan 
yeni müharibə istəmir və Bakı İrəvanla da-
nışıqlar yolu ilə münasibətlərin normallaş-
dırılması və sülh sazişinin imzalanmasının 
tərəfdarıdır.

Moskvanın təklifini Paşinyanın qəbul 
etməyəcəyi əvvəlcədən məlum idi. Axı, 
Paşinyan hər bir vasitə ilə Rusiyadan uzaq-
laşmağa və Qərbə yaxınlaşmağa çalışır. Elə 
bu məqsədlə, o, Zvartnots hava limanından 
Rusiya hərbçilərini çıxartdı. Hətta Zəngə-
zur dəhlizi açılacağı təqdirdə də Paşinyan 
bu dəhlizə nəzarəti Rusiyaya vermək niy-
yətində deyil. Bütün bunlarla yanaşı, Bakı 
onu da yaxşı bilir ki, son vaxtlar Ermənis-
tana Qərbdən silah-sursat daşınır və təlim 
adı ilə hərbiçilər gətirilir. ABŞ-nin yüksək 
rütbəli hərbçisi üçün isə Ermənistanın Mü-
dafiə Nazirliyində xüsusi ofis yaradılıb. 
Aşkar görünən odur ki, Paşinyan komanda-
sının siyasəti Azərbaycanla sülh müqavilə-
sinin imzalanmasını süni şəkildə uzatmaq 
və Hayastanı “Qərb markalı” cəbbəxanaya 
döndərməkdir. Bu zaman həm də bir gözü-
nü Şərqdən, yəni Rusiyadan da çəkmir. Bu 
ikili vurnuxmanın haraya və nə vaxta qədər 
davam edəcəyini isə, deyəsən, Paşinyanın 
heç özü də bilmir.

İmran BƏDİRXANLI  
X Q

Bir telefon zəngindən asılı dövlət
rə anın ərblə usiya arasında urnu ması nə a tadək da am də ək  

1991-ci ildə Sovet İttifaqının da-
ğılması nəticəsində dövlət müstəqilli-
yini bərpa edən Ermənistan həmsər-
həd olduğu Azərbaycan və Türkiyə 
ilə mehriban qonşuluq münasibətləri 
yaratmaq, bunun nəticəsində Cənubi 
Qafqazı sülh, sabitlik və əmin-aman-
lığın mövcud olduğu Baltikyanı böl-
gə kimi yüksək inkişaf etmiş regiona 
çevirmək yerinə qarşıdurma xəttini 
əsas götürdü. Hələ SSRİ dağılmamış 
keçmiş Dağlıq Qarabağ Muxtar Vi-
layətində etnik separatizmə başlayan 
ermənilər vilayətin çoxluq təşkil et-
dikləri yaşayış məskənlərindən azər-
baycanlıları zorla qovub çıxardılar. 
1992-ci ilin yanvarından isə Ermənis-
tan Azərbaycana qarşı genişmiqyaslı 
müharibəyə başladı. Birinci Qarabağ 
müharibəsindəki üstünlük qarşı tərəf-
də eyforiya yaratdı. Ancaq hamıya 
məlumdur ki, Azərbaycan hərtərə i 
güclənərək 27 ildən sonra Ermənista-
nı təslimolma aktını imzalamağa məc-
bur etdi.

İndi isə müstəqillik illərində Ermə-
nistana rəhbərlik edənlər – istər Levon 
Ter-Petrosyan, istər Robert Koçaryan və 
Ser  Sarkisyan, istərsə də Nikol Paşinyan 
yol verdikləri əməllərin cəzasını çək-
məkdədirlər. Məhz onların siyasəti nəti-
cəsində Ermənistan bu gün dünyada iki 
qonşu dövlətlə sərhədləri bağlı olan nadir 
ölkələrdəndir. Sərhədlərin bağlı olması-
nın Hayastana böyük ziyan vurduğu, onu 
iqtisadi inkişafdan geri saldığı heç kəsə 
sirr deyil. “Dənizdən–dənizə böyük Er-
mənistan” quracaqları xəyalı ilə yaşayan-
lar Hayastanı uçurumun kənarına gətirib 
çıxarıblar. Buna baxmayaraq, İrəvan yenə 
də əvvəlki səhvlərdən nəticə çıxarmır, re-
gionda nəqliyyat kommunikasiyalarının 
blokdan çıxarılmasına imkan vermir. Hal-
buki, bu problemin həlli həm də Ermənis-
tanın xeyrinə olardı.

Müstəqillik illərində Ermənistanı tərk 
edənlərin sayında da böyük artım var. 
Haylar, əsasən böyüməkdə olan nəslin nü-
mayəndələri heç bir perspektiv görmədik-
ləri üçün vətəndaşı olduqları ölkəni sürətlə 
tərk edirlər. Ötən il bu vaxtlar Ermənistan 
hakimiyyəti və xaricdəki ermənilər Qara-
bağ erməniləri üçün “humanitar böhran” 
adlı böyük şou kampaniyası aparırdılar. 
Onlar Azəzrbaycanın özünün erməni əsil-
li vətəndaşlarını reinteqrasiya etmək yö-
nündə apardığı siyasəti hər vəchlə “etnik 
təmizləmə” kimi qələmə verməyə çalı-
şırdılar. Ancaq Qarabağdan ermənilərin 
könüllü gedişi ən çox Ermənistan haki-
miyyətinin işinə yaradı. Onlar bununla üz-
ləşdikəri demoqrafik böhranı qismən ara-
dan qaldıra bildilər. Ermənistana “pənah 
gətirmiş” haylar sonradan buranı da tərk 
edərək üçüncü ölkələrə, əsasən Rusiyaya, 

Avropa ölkələrinə, bəziləri isə ABŞ və Ka-
nadaya üz tutdular.

Qeyd edək ki, rəsmi məlumata görə, 
Ermənistan–Azərbaycan sərhədinin uzun-
luğu 1007 kilometrdir. Hayastanın digər 
yerlərində olduğu kimi, ölkəmizlə həm-
sərhəd bölgələrdə yaşayan ermənilərin də 
sosial-iqtisadi vəziyyəti, yumşaq desək, 
ürəkaçan deyil. Bunun da səbəbkarı yenə 
də sərhədlərin açılmasına imkan verməyən 
Ermənistan hakimiyyətidir. Onların əsas-
sız təşvişi, heç nədən hay-küy yaratmaq 
siyasəti nəticəsində sərhədin bağlı qalması 
bölgədə yaşayan ermənilərin maddi rifah 
halına mənfi təsir etməkdədir. Halbuki, 
sərhədlərin açıq olması qarşılıqlı ticarətin 
çiçəklənməsinə gətirib çıxarar ki, bundan 
da hər iki tərəf qazanar.

Ermənistan rəhbərliyinin sülh müqa-
viləsinin imzalanmasına soyuq yanaşması, 
əsassız tələbləri sülh quruculuğuna ma-
neədir. Xarici İşlər naziri Ceyhun Bayra-
movun avqustun 27-də türkiyəli həmkarı 
Hakan Fidanla Ankarada keçirdiyi birgə 
mətbuat konfransı zamanı bildirdiyi kimi, 
Ermənistan konstitusiyasında və bir sıra 
digər normativ hüquqi aktlarında Azərbay-
cana qarşı ərazi iddiaları mövcudluğunu 
saxlayır. Eyni zamanda, bu da sirr deyil 
ki, Ermənistanın Türkiyəyə qarşı da ərazi 
iddiaları mövcuddur. Hazırda sülh sazisi-
nin başa çatdırılması üçün əsas əngəl məhz 
Ermənistan konstitusiyasında ölkələrimizə 
qarşı ərazi iddialarıdır.

Bugünlərdə Ermənistanın Azərbaycan-
la həmsərhəd bölgələrdən əhalinin kütləvi 

köçü ilə bağlı yayılan xəbər bu baxımdan 
diqqəti cəlb edir. Qeyd edilir ki, Hayas-
tanın ölkəmizlə həmsərhəd vilayətlərinin 
– Göyçə, Dilican və Zəngəzurun (haylar 
bu qədim yurd yerlərimizi müvafiq olaraq 
Geqarkunik, Tavuş və Sünik adlandırır-
lar–S.H.) sakinləri kütləvi şəkildə evlərini 
tərk edirlər. Ermənistan statistika komitəsi-
nin məlumatına görə, son 5 ildə bu ərazilər 
40 minə yaxın insanı itirib. Bir çox kəndlər 
tamamilə boşaldılıb. Bildirilir ki, bu axının 
səbəbləri göz önündədir: baş verənlərdən 
dərin məyusluq, sabahkı günlə bağlı qey-
ri-müəyyənlik, təhlükəsizlik narahatlığı, 
yığılmış sosial problemlər...

Gedənlər yaxınlarına etiraf edirlər ki, 
İkinci Qarabağ müharibəsindən sonra sər-
həd bölgələrində qorxu və bədbinlik daha 
da güclənib. Bu isə kütləvi köçə səbəb 
olub. Hələ də bölgədə qalanlar deyirlər ki, 
insanlar müharibədən sonra məyus olduq-
ları üçün gedirlər. Həmçinin, ən zəruri tələ-
bat mallarının daimi çatışmazlığı var.

Statistikaya görə, 2019-cu ilin yayında 
Göyçədə 230 minə yaxın insan yaşayırdı 
ki, onların da əksəriyyəti kəndlərdə məs-
kunlaşmışdı. Lakin koronavirus pandemi-
yası, 44 günlük müharibə və Azərbaycanla 
sərhəddə müntəzəm toqquşmalar vəziyyətə 
əhəmiyyətli dərəcədə təsir edib, vilayətin 
əhalisi 13 min nəfər azalıb.

Əhalisinin sayına görə, vilayətin ən bö-
yük şəhəri olan və hayların “Sevan” adlan-
dırdıqları Göyçə şəhərinin sakinləri qeyd 
edirlər ki, gənclərin əksəriyyəti İrəvana 
köçməyə üstünlük verir, çünki şəhərdə iş 

yeri çox azdır, dövlətə məxsus müəssisələr 
isə ümumiyyətlə, yoxdur. Göyçə, rəsmi 
statistikaya görə, Ermənistanın ən yoxsul 
regionlarından biridir. Burada hər üçüncü 
şəxs yoxsulluq həddində yaşayır və ifrat 
yoxsulluq səviyyəsi ölkə üzrə ən yüksək-
dir. Əhalinin, demək olar ki, 5 faizi gündə 
3 dollar xərcləməyə çətinlik çəkir. Hətta iş 
tapanlar da Ermənistanda ən aşağı maaş 
alırlar.

Vilayət sakinləri “Azadlıq” radiosunun 
erməni xidmətinin (“Azatutyun”) müxbiri 
ilə söhbətlərində həyatın çətinləşməsindən 
şikayət ediblər. İnsanlar getdikcə yoxsul-
laşır, pul çatışmazlığı fəlakətli həddədir, 
yaşamaq, sağ qalmaq ildən-ilə çətinləşir. 
Onların fikrincə, hökumət bu problemləri 
həll etmək iqtidarında deyil.

Göründüyü kimi, erməni xalqı və döv-
ləti vaxtilə başladıqları “miatsum” hərəka-
tının acı “meyvəsini” bu gün dadmaqda, 
necə deyərlər, əkdiklərini biçməkdədirlər. 
Bu gün Ermənistan bölgədə hər şeydən 
məhrum olmuş ölkədir. Onun qeyd etdiyi-
miz kimi, iki qonşu ölkə ilə sərhədlərinin 
bağlı qalması iqtisadiyyatının inkişafını 
tormozlayır, xarici bazarlara çıxış imkan-
larını məhdudlaşdırır. İranla sərhədin Meh-
ri zolağından, əlverişsiz coğrafi relyefdən 
keçməsi, başqa heç bir yerdən gediş-gəlişin 
olmaması da prosesə mənfi təsirini göstər-
məkdədir. Ermənistanın Rusiyaya yolu 
Gürcüstan ərazisindən keçir. Burada isə 
“Yuxarı Lars” adlanan sərhəd nəzarət-bu-
raxılış məntəqəsi qışda çox vaxt bağlı 
olur. Bu baxımdan ölkənin yeganə çıxış 

yolu Azərbaycanla danışıqlar prosesində 
əsassız tələblərdən əl çəkmək, konstitusi-
yasından bizə ərazi iddiaları irəli sürməyə 
haqq qazandıran müddəaları çıxarmaqdır. 
Əks-təqdirdə Ermənistan düşdüyü indiki 
vəziyyətdən çıxa bilməyəcək.

Mövzu üzrə söhbətləşdiyimiz Döv-
lət İdarəçilik Akademiyasının müşavi-
ri, politoloq Zaur Məmmədov bildirdi 

ki, hər bir dövlətin inkişafı və müstəqil 
siyasəti, xalqının firavanlığı üçün onun 
maliyyə-iqtisadi sisteminin dayanıqlığı ən 
vacib amillərdəndir. Bu, həm də dövlətin 
müstəqil siyasət aparması üçün çox əhə-
miyyətlidir.

Onun sözlərinə görə, uzun illər Azər-
baycana qarşı işğalçı siyasət yürüdən Er-
mənistandakı hakimiyyətlər üçün, yəni, 
nə bundan öncəki Qarabağ klanının iqti-
darı dövründə, nə də “liberal” Paşinyanın 
vaxtında xalqın sosial-iqtisadi durumu heç 
vaxt maraqlı olmayıb. Qəsbkarlığı üzün-
dən bütün regional layihələrdən kənarda 
qalan, müstəqillik dövründə heç bir iqti-
sadi-logistik layihələrə qoşula bilməyən 
Ermənistan dövləti dünyadakı erməni di-
asporu və xarici havadarları olmasaydı, 
çoxdan çökmüş olardı: “2024-cü ilin fevral 
ayının sonuna Ermənistanın dövlət borcu 
11 milyard 943 milyon dollar təşkil edib ki, 
bu da ilin əvvəlindəki borcun məbləğindən 
97,5 milyon dollar və ya 0,8 faiz çoxdur. 
Bunu Ermənistan Maliyyə Nazirliyinin 
məlumatları sübut edir. Ümumiyyətlə, bü-
tün mötəbər proqnozlar ölkənin iqtisadi 
vəziyyətinin getdikcə daha da pisləşəcəyi-
ni göstərir. Görünən odur ki, küçə inqilabı 
yolu ilə hakimiyyətə gələn və ermənilərin 
6 il öncə böyük ümidlər bəslədikləri Nikol 
Paşinyan xalqının sosial-iqtisadi, eyni za-
manda demoqrafik problemlərini həll et-
mək əzmində deyil. Tarixi təcrübə göstərir 
ki, sosial narazılıqlar sonda siyasi tələblə-
rin irəli sürülməsinə əsaslar yaradır. Geniş-
lənən xalq etirazları isə ölkənin problem-
lərini həll edə bilməyən hakimiyyətlərin 
devrilməsi ilə nəticələnir”.

Z.Məmmədov qeyd etdi ki, qarşıdan 
etiraz aksiyaları keçirmək üçün əlverişli 
zaman hesab edilən payız ayları gəlir və 
Paşinyan iqtidarı əleyhinə son illərdə ən 
böyük etiraz aksiyaları keçirməyə nail olan 
arxiyepiskop Baqrat Qalstanyan sosial-iq-
tisadi çətinliklər fonunda yaranmış narazı-
lıqdan məharətlə yararlanır. Vəziyyət belə 
davam edərsə, iqtisadi göstəricilərin bütün 
parametrləri üzrə xaricdən asılı olan Er-
mənistanda payızda ciddi çaxnaşmalar baş 
verə bilər.

Səxavət HƏMİD  
X Q

İrəvan “əkdiyini” axıradək biçəcək

Azərbaycan–Türkiyə: müştərək hədə ərə yönəlik ortaq güc
yhun Bayramo akan idan təmasına sö ardı

Azərbaycanın Xarici işlər naziri Ceyhun Bayramovun qardaş Türkiyəyə 
işgüzar səfəri bir çox müşahidəçilərin diqqət mərkəzindədir. Şübhəsiz, buna 
səbəb cənab Bayramovun türkiyəli həmkarı Hakan Fidanla görüşündə 
müzakirə edilən məsələlərin geniş spektridir.

Əvvəlcə, görüş zamanı tərə ərin iki 
ölkə arasında mövcud müttəfiqlik müna-
sibətlərinin siyasi, təhlükəsizlik, müdafiə, 
iqtisadi-ticari, ener i, nəqliyyat-kommuni-
kasiya, humanitar və s. aspektləri nəzərdən 
keçirmələri üzərində dayanaq. Bununla 
bağlı bir çox məqamlar var. Ancaq yazım-
da onların hamısını sadalamaq niyyətindən 
uzağıq. Başlıca nüans budur ki, nazirlər 
Türkiyə və Azərbaycan müttəfiqliyinin 
çoxşaxəli istiqamətlərini regional və bey-
nəlxalq təhlükəsizlik prizmasında gördük-
lərini açıqlayıblar. 

Deməli, C.Bayramovun Türkiyə yol-
çuluğuna, ilk növbədə, məhz bu prizmadan 
yanaşmaq lazımdır. Nəzərə alaq ki, möv-
cud paradiqma bir sıra siyasi müşahidə-
çilərin Rusiya Prezidenti Vladimir Putinin 
ölkəmizə səfəri xüsusunda ortaya atdıqları 
ritorikaya zidd təmayüldür. Onlar Kreml 
rəhbərinin Bakıya gəlişindən ölkəmizin 
Rusiya meyilli xəttinin güclənməsi ilə 
bağlı nəticələr çıxarıblar. Əlbəttə, tələsik 
davranıblar. İstər Prezident İlham Əliyevin 
Özbəkistana, istərsə də indi C.Bayramo-
vun Türkiyəyə səfəri belə baxışları alt-üst 
edir və rəsmi Bakının əvvəlki xəttinin da-
vamlılığı təsəvvürünü möhkəmləndirir. 

Sözügedən xəttə gəldikdə isə ölkəmi-
zin Xarici İşlər Nazirliyinin açıqlamasında 
bildirildiyi kimi, Bayramov–Fidan təma-
sında Azərbaycan və Türkiyəni qardaşlıq 
və dostluq əlaqələrinə əsaslanan strate i 
müttəfiqliyinin inkişafında iki ölkə lider-
ləri arasındakı mövcud siyasi dialoqun, 
onların qarşılıqlı səfər və təmaslarının 
əhəmiyyəti vurğulanıb. Hesab edirik ki, 

indiki məqamda bu vurğulanmanın özü 
ətraf aləmə, kifayət qədər, tutarlı mesa dır. 
Yəni, heç kəs hansısa fərqli düşüncələrə 
dalmasın, Azərbaycan və Türkiyə qardaş-
lığı sarsılmazdır. 

Qeyd edək ki, ölkələrimiz arasında-
kı qardaşlıq münasibətlərinin ən müxtəlif 
cəhətləri, tarixi bağları var. Ancaq müasir 
dövrdə mövcud istiqamətdəki ən mühüm 
vektor müttəfiqlikdir. Bu vektor özünü 
2021-ci il iyunun 15-də imzalanmış “Azər-
baycan Respublikası ilə Türkiyə Respub-
likası arasında müttəfiqlik münasibətləri 
haqqında Şuşa Bəyannaməsi”ndə daha 
bariz şəkildə göstərməkdədir. Nazirlər 
də görüşdə məhz mövcud amilin üzərin-
də dayanıb və bildiriblər ki, sözügedən 
sənəd bir sıra sahələrdə əməkdaşlıq pers-
pektivlərinin inkişafında praktiki nəticələr 
verib. Onlar gedişatdan məmnunluqla-
rını dilə gətiriblər. Yəni, bu, o deməkdir 
ki, müttəfiqlik güc amilinin paylaşılması 
məntiqini əsas götürürsə, Azərbaycan və 
Türkiyə Şuşa Bəyannaməsinə əsaslanaraq, 
güclərinə güc qatıblar. Hesab edirik ki, bu 
da xaricdəki anti-Azərbaycan dairələrə, o 
cümlədən ermənipərəstlərə layiqli mesa  
olmalıdır.

Qüvvət elmdədir, başqa cür heç kəs, 
heç kəsə üstünlük eyləyə bilməz. Dahi Ni-
zaminin bu kəlamı Türkiyə – Azərbaycan 
qardaşlığı və bu qardaşlığın müttəfiqlik 
təntənəsi baxımından aktuallığını qoru-
maqdadır. Deməli, Bakı və Ankara yalnız 
indini deyil, eyni zamanda, gələcəyi nəzər-
də tutur. Hesablayır və ortaq təhsil düşün-
cəsinin inkişafını prioritet seçirlər. Məhz 

bu səbəbdən nazirlər Azərbaycan və Tür-
kiyə liderlərinin ideya müəlli əri olduqları 
Türkiyə–Azərbaycan Universitetindən söz 
açıblar. Onlar ali təhsil ocağına bu il tələ-
bə qəbulunun həyata keçirilməsini, yüksək 
balla tələbələrin qəbulunu məmnunluqla 
qeyd ediblər. Görüşdə həmçinin, univer-
sitetə böyük maraq təqdir olunub, bu ma-
rağın təhsil sahəsində əməkdaşlığa əlavə 
stimul yaradacağı bildirilib.

Vurğuladığımız kimi, Azərbaycan–
Türkiyə qardaşlığı və bu qardaşlığın qar-
şılıqlı əməkdaşlıq vektoru çoxqütblüdür. 
Ölkələrimiz BMT, İslam Əməkdaşlıq Təş-
kilatı, Türk Dövlətləri Təşkilatı, İqtisadi 
Əməkdaşlıq Təşkilatı və s. platformalarda, 
habelə digər regional və beynəlxalq təşki-
latlarla yanaşı, bir sıra çoxtərə i formatlar 
çərçivəsində təmasdadırlar. Əlbəttə, möv-
cud xüsusda Türk Dövlətləri Təşkilatının 
ayrıca yeri və rolu var. Ölkələrimizin xarici 

siyasət rəhbərlərinin görüşündə bu məqa-
mın üzərində də dayanılıb. Heç şübhəsiz, 
məsələyə önəm verilməsinin məğzində 
Prezident İlham Əliyevin TDT-nin qlobal 
güc mərkəzinə çevrilməsinə dair fikrinin 
aktuallığı dayanır. Ona görə də ölkəmiz 
ailə hesab etdiyimiz quruma üzv ölkələrlə 
əməkdaşlığın inkişafını diqqət mərkəzində 
saxlayır. Nəzərə alaq ki, Türkiyə və Azər-
baycan TDT-ni həm də regional platforma 
kimi qəbul edirlər. Nazirlərin vurğuladıq-
ları kimi, üçtərə i və dördtərə i format-
larda əməkdaşlıqla yanaşı, bu platforma 
da sabitlik və təhlükəsizliyə ciddi töhfələr 
verir.

C.Bayramov türkiyəli həmkarı H.Fida-
na, həmçinin Azərbaycanın BMT-nin İqlim 
Dəyişikliyi üzrə Çərçivə Konvensiyasının 
Tərə ər Konfransının 29-cu sessiyasına 
(COP29) sədrlik fəaliyyəti barədə də ətra ı 
bəhs edib. Məlumdur ki, hazırda xaricdəki 

anti-Azərbaycan və ermənipərəst dairələr 
ölkəmizin bu nüfuzlu tədbirə evsahibliyinə 
hesablanmış a iota  qaldırıblar. A iota  
Azərbaycanı mənfi yöndə təqdim etməyə 
yönəlib və həmin təqdimatı “stimullaşdı-
ran” məqamlar var. Ermənistan hakimiyyə-
ti və onun xaricdəki havadarları çalışırlar 
ki, ölkəmiz barədə mənfi beynəlxalq rəy 
formalaşdırmaqla, sülhdən yayınsınlar. Bu 
isə regional təhlükəzlik baxımından yolve-
rilməz tendensiyadır. Görünür, bu səbəb-
dən nazirlər məsələnin müzakirəsinə geniş 
yer veriblər. Daha dəqiq desək, C.Bayra-
mov qarşı tərəfi postmüharibə dövründə 
bölgədə mövcud vəziyyət, regional sülh və 
normallaşma gündəliyinə təhdidlər barədə 
məlumatdırıb. O, Ermənistan konstitusi-
yasında və digər qanunvericilik aktlarında 
Azərbaycanın, eləcə də qardaş Türkiyənin 
ərazi bütövlüyünə davam edən iddiaların, 
habelə Ermənistanın kütləvi hərbiləşmə 
siyasətinin sülh prosesinə əsas hədələr ol-
duğundan söz açıb. Bununla bağlı əlavə 
təfərrüatlar olmasa da, məlumdur ki, möv-
zuya dair fikir mübadiləsinin aparılması 
fiksasiyasız ötüşməyəcək. 

Əlbəttə, nazirlərin təması zamanı 44 
günlük Vətən müharibəsinin yada salın-
ması adi məsələ deyil. Müharibədə Tür-
kiyə tərəfindən Azərbaycana göstərilmiş 
siyasi və mənəvi dəstəyin xatırlanması da 
həmçinin. Nəzərə alaq ki, həmin dəstək 
hazırda özünü Qarabağ bölgəsində davam 
etdirilən yenidənqurma və bərpa işlərində 
göstərməkdədir. O işlərdə ki, qardaş ölkə-
nin aparıcı şirkətlərinin orada böyük rolu 
var və bu missiya yüksək qiymətləndiril-
məkdədir. Deməli, Qarabağa sahiblənmək 
ruhunun müştərək əməli fəaliyyət trayek-
toriyası da aktivliyini saxlamaqdadır.

Ə.RÜS ƏMOV 
X Q

Torpağın bar-bərəkəti kəndə yeni həyat gətirir
 Bu ilin 7 ayında ölkədə 3 milyard 836,8 milyon  

manatlıq bitkiçilk məhsulları yığılıb
lkəmizdə ərzaq təhlükəsizliyinin təmin olunması, daxili bazarın mühüm 

növ kənd təsərrüfatı məhsullarına olan tələbatının ödənilməsi, eləcə də ixrac 
potensialının artırılması məqsədilə əkin sahələri ilbəil genişləndirilir. Dövlət 
Statistika Komitəsinin məlumatına görə, ölkədə bol məhsulun təməli üçün 
ötən ilin payızında ölkənin bütün təsərrüfat kateqoriyaları üzrə 1 milyon 26 
min 252,6 hektar sahədə dən və yaşıl yem əkini aparılıb. Bunun da 995 min 
726,5 hektarı payızlıq və yazlıq dənli və dənli paxlalı bitkilərin (qarğıdalısız) 
payına düşüb. 

Komitənin məlumatına əsasən, 2024-
cü ilin yanvar–iyul ayları üzrə ölkədə 
kənd təsərrüfatının ümumi məhsulunun 
faktiki qiymətlərlə dəyəri 7 milyard 508,2 
milyon manat təşkil edib ki, bunun da 3 
milyard 836,8 milyon manatı bitkiçilk 
məhsullarının payına düşüb. Cari ilin bi-
rinci yarısında əvvəlki ilin müvafiq dövrü 
ilə müqayisədə kənd təsərrüfatı istehsalı 
0,8 faiz, o cümlədən bitkiçilik məhsulları 
üzrə 0,2 faiz artıb.

Artıq ölkənin regionlarında bir sıra 
mühüm növ kənd təsərrüfatı məhsulları-
nın yığımı başa çatıb. Fermerlər və fərdi 
təsərrüfat sahibləri mövsümün əvvəlindən 
nəvaziş göstərib sığal çəkdiyi əkin sahələ-
rindən bol məhsul götürməyə nail olublar. 
Elə buna görədir ki, hazırda məhsulunu 
dükan-bazara, piştaxtalara yollayan fermer 
əməyinin nəticəsindən, ölkədə məhsul bol-
luğuna verdiyi töhfədən məmnundur. 

Son illər dövlətin aqrar sektorun inki-
şafına göstərdiyi hərtərə i diqqət və qay-
ğısı da sahibkarın karına gəlir, onu torpağa 
möhkəm bağlayır. Bu da son nəticədə ölkə-
də kənd təsərrüfatının ümumi məhsulunun 
artmasına səbəb olur. Cari ilin yanvar–iyul 
aylarında ölkə üzrə 965 min 524,7 hektar 
sahənin məhsulu yığılıb. Həmin sahələr-
dən 2 milyon 911 min 299,6 ton bitkiçilik 
məhsulları tədarük edilib. Yeri gəlmişkən, 
hesabat dövründə əkin sahələrində həyata 

keçirilmiş aqrotexniki tədbirlər sayəsində 
torpağın məhsuldarlığı xeyli artıb. Təkcə 
onu qeyd etmək kifayətdir ki, cari ilin 7 
ayının yekunlarına əsasən, əkin sahələrin-
də hektarın məhsuldarlığı 30,2 ton təşkil 
edib. Bu sahədə ən yüksək məhsuldarlıq 
Mil–Muğan (40,8 ton) və Gəncə–Daş-
kəsən (34 ton) iqtisadi rayonlarında qeydə 
alınıb. Ölkə üzrə ən yüksək göstərici isə 
Şirvan–Salyan iqtisadi rayonuna daxil olan 
Hacıqabul rayonunun payına düşüb (51,4 
ton). Bu isə respublika üzrə ümumi göstə-
ricidən 21,2 ton çoxdur.

Mövsüm ərzində 29 min 288,6 hektar 
sahədə dən üçün qarğıdalı əkilib. Yanvar–
iyul aylarında 3 min 980,2 hektar sahədə 
yığım həyata keçirilib və nəticədə, 24 min 
202,8 ton məhsul toplanılıb. Bu sahədə 
hektarın orta məhsuldarlığı isə 60,8 ton 
təşkil edib. Hesabat dövründə ən çox qar-
ğıdalı Mil–Muğan iqtisadi rayonuna daxil 
olan Sabirabadda (10 min 917,5 ton) yığı-
lıb. Sözügedən rayonda hektarın məhsul-
darlığı isə 81,2 sentner təşkil edib ki, bu da 
ölkə üzrə ən yüksək göstərici hesab olunur. 

2024-cü ilin məhsulu üçün 13 min 
878,8 hektar sahədə dən üçün günəbaxan 
əkilib. İlin 7 ayında yığım həyata keçiril-
miş 764,9 hektar sahədən 1845,3 ton məh-
sul əldə edilib. Sahənin orta məhsuldarlığı 
24,1 sentner olub. Bu sahədə ən yüksək 
göstərici isə Mil–Muğan iqtisadi rayonuna 

daxil olan Saatlıda (56,8 sentner) qeydə 
alınıb. 

Son illər ölkədə kartofa tələbatın get-
dikcə artmasına baxmayaraq, əkin sahələ-
rinin azalması müşahidə olunur ki, bu da 
məhsul istehsalının aşağı düşməsi ilə nə-
ticələnir. Dövlət Statistika Komitəsinin 
məlumatına əsasən, bu ilin məhsulu üçün 
46 min 752,1 hektar sahədə kartof əkilib. 
Əkin sahələrinin əvvəlki ilin müvafiq döv-
rü ilə müqayisədə azalmasına baxmayaraq, 
fermerlər bol məhsul yetişdirməyə nail 
olublar. İlin 7 ayında 30 min 160,9 hek-
tar sahədə yığım həyata keçirən təsərrüfat 
sahibləri 598 min 638,4 ton məhsul əldə 
ediblər. Kartofçuluqda hektarın məhsul-
darlığı 198,5 sentner təşkil edib ki, bu da 
əvvəlki ilin müvafiq dövrü ilə müqayisədə 
bir qədər azdır. Hesabat dövründə hektarın 
orta məhsuldarlığı üzrə ən yüksək göstə-
rici Qazax–Tovuz (279,7 sentner) iqtisadi 
rayonunda qeydə alınıb. Bununla yanaşı, 
Lənkəran–Astara (198,6 sentner), Mil–
Muğan (144,3 sentner) və Qarabağ (139,6 
sentner) iqtisadi rayonlarının, eləcə də 
Naxçıvan Muxtar Respublikasının (156,2 
sentner) fermerləri də sahələrdən bol məh-
sul götürüblər. Ölkənin rayonları üzrə bu 
sahədə ən yüksək göstəriciyə isə Gədəbəy 
(305 sentner), Ağstafa (300 sentner), To-
vuz (296,1 sentner) və Cəlilabad (281,9 
sentner) fermerləri imza atıblar. 

Bu ilin əvvəllərində 62 min 546,6 hek-
tar sahədə tərəvəz əkən təsərrüfat sahiblə-
rinin də əməyi öz bəhrəsini verib. Yanvar–
iyul aylarında 48 min 377,9 hektar sahədə 
yığım həyata keçirən fermerlər 1 milyon 
245 min 737,8 ton məhsul toplayıblar. He-
sabat dövrü ərzində tərəvəzçilikdə hektarın 
məhsuldarlığı 257,5 sentner təşkil edib. 
Sözügedən sahədə məhsuldarlıq üzrə ən 
yüksək göstəricilərə Abşeron–Xızı (1910,1 

sentner) və Qazax–Tovuz (421,2 sentner) 
iqtisadi rayonlarının fermerləri nail olub-
lar. 

Dükan-bazarlarda yay mövsümündə 
daha çox tələbat duyulan bostan məhsul-
larının bolluğu da diqqət çəkir. Mövsüm 
ərzində 19 min 360 hektar sahədə bostan 
bitkiləri əkən təsərrüfat sahibləri ilin 7 
ayında 428 min 966,1 ton məhsul yığma-
ğa nail olublar. Bostanlarda hektarın orta 
məhsuldarlığı 253,1 sentner (ötən il 251,2 
sentner) təşkil edib. Bu sahədə ən yüksək 
göstərici isə 358 sentnerlə Mil–Muğan iq-
tisadi rayonunda qeydə alınıb. Yeri gəlmiş-
kən, hər hektardan 406,4 sentner məhsul 
toplayan Sabirabad rayonunun fermerləri 
rekord göstəriciyə nail olublar. 

Ölkə üzrə meyvə və giləmeyvələrin 
ümumi əkin sahələri 229 min 810,8 hektar 
təşkil edir. Cari ilin yanvar-iyul aylarında 
bağlardan 331 min 97,1 ton ton məhsul 
yığılıb. İqtisadi rayonlara gəldikdə isə, bu 
sahədə ən yüksək göstəricilərə Quba–Xaç-
maz (122 min 226,8 ton) və Qazax–Tovuz 
(48 min 917,3 ton) iqtisadi rayonlarının 

təsərrüfat sahibləri imza atıblar. 
Cari ilin 7 ayında ölkə üzrə mövcud 14 

min 958,1 hektarlıq üzüm bağlarından 5 
min 845,1 ton məhsul toplanılıb. Hesabat 
dövründə ən çox məhsul Qazax–Tovuz və 
Quba-Xaçmaz iqtisadi rayonlarının üzüm 
plantasiyalarından əldə edilib.

Ölkənin çayçılıq təsərrüfatlarının cəm-
ləşdiyi Lənkəran–Astara və Şəki–Zaqa-
tala iqtisadi rayonları üzrə mövcud 943,5 
hektar sahədən 773,4 ton yaşıl çay yarpağı 
yığılıb ki, bu da əvvəlki ilin eyni dövrünə 
nisbətən 56,2 ton çoxdur. Yaşıl çay yarpa-
ğının 748,4 tonu Lənkəran–Astara iqtisadi 
rayonunun payına düşüb. Bununla yanaşı, 
hesabat dövründə mövcud 2 min 649 hek-
tarlıq tütün sahələrində də məhsul yığımı 
həyata keçirilib, tədarük məntəqələrinə 
1792,2 ton tütün yarpağı təhvil verilib.

Ölkə üzrə kənd təsərrüfatı məhsulla-
rının yığımı davam edir. Sahələrdə qalan 
məhsulun yığımını optimal müddətdə başa 
çatdırılması üçün isə fermerlər bütün im-
kanları səfərbər ediblər.

Kiçik və orta biznesə dövlət dəstəyi
Bu ilin yanvar-iyun aylarında satış imkanlarını ar-

tırmaq və yeni bazarlara çıxışa dəstək məqsədilə İqtisa-
diyyat Nazirliyinin tabeliyindəki Kiçik və Orta Biznesin 
İnkişafı Agentliyinin (KOBİA) bu istiqamətdə təklif et-
diyi xidmətlərdən 60-a yaxın mikro, kiçik və orta biznes 
(KOB) subyekti faydalanıb. 

Agentliyin təşkilatçılığı 
və ya dəstəyi ilə keçirilmiş 4 
sərgi və yarmarkada 38 KOB 
subyektinin ödənişsiz olaraq 
məhsul və xidmətlərini təqdim 
etməsi üçün xüsusi stend yara-
dılıb. Bu sərgilər çərçivəsində 
KOB-lar məhsullarını geniş 
auditoriyaya təqdim etməklə 
və yeni əməkdaşlıqlar qurmaq-
la satış imkanlarını genişləndi-
riblər. 

Cari ilin ilk yarısında ti-
carət şəbəkələrinə çıxışa 
dəstək mexanizmindən yarar-
lanmaq üçün agentliyə KOB 
subyektlərindən 24 müraciət 
daxil olub ki, onlardan da mü-
vafiq qaydalara uyğun olan 21 
sahibkara dəstək göstərilib. 
Qeyd edək ki, ticarət şəbəkələ-
rinə çıxışa dəstək mexanizmi 
üzrə Bakı şəhərində fəaliyyət 
göstərən ticarət şəbəkələrin-

də 8 satış nöqtəsi yaradılıb. 
Bundan əlavə, ixtisaslaşmış 
sərgi və yarmarkalarda iştirak 
edərək məhsul və xidmətləri-
ni tanıtmaq və satış imkanla-
rını artırmaq istəyən kiçik və 
orta biznes subyektləri mü-
vafiq müraciət formasını dol-
durmaqla elektron qaydada  
KOBİA-ya müraciət edə bilər-
lər. 

Xatırladaq ki, Azərbay-
canda kiçik və orta biznesin 
(KOB) – sahibkarlığın tərəqqi-
si son illərdə sosial-iqtisadi 
inkişaf strategiyasının ən pri-
oritet istiqamətlərdən biri kimi 
daim diqqətdə saxlanılıb, özəl 
bölmənin fəaliyyəti dövlət 
tərəfindən yüksək qiymətlən-
dirilib. Məhz bunun nəticəsidir 
ki, cari ilin ilk yarısında sahib- 
karlar tərəfindən KOB evlə-
rinə daha çox biznes fəaliyyəti 

üçün lazım olan sənədlər, ver-
gi, gömrük məsələləri, eləcə də 
kommunal xidmətlər üçün mü-
raciət olunub və bu stiqamət-
lərdə 208 min 194 xidmət 
göstərilib. Bu xidmətlərin 158 
minə yaxını “Bakı KOB evi”-
nin, 41 mindən çoxu “Yevlax 
KOB evi”nin, 9 mindən çoxu 
isə “Xaçmaz KOB evi”nin pa-
yına düşüb.

KOB evlərində sahibkarla-
ra göstərilmiş xidmətlərin 189 
mindən çoxu dövlət qurum-
ları (“G2B”), 20 minə yaxını 
isə biznes qurumları (“B2B”) 
tərəfindən təqdim edilib. KOB 
evlərinə daha çox yükdaşı-
maları həyata keçirmək üçün 
icazə blankı, fərqlənmə nişanı, 
mənşə sertifikatı, açıq məkan-
da reklam yerləşdirilməsinə 
icazə, fiziki şəxsin vergi uço-
tuna alınması, gömrük, kom-
munal və bank xidmətlərindən 
istifadə üçün müraciət olunub. 
Sahibkarların KOB evlərində 
göstərilən xidmətlərdən məm-
nunluq səviyyəsi 100 faizə 
yaxınlaşıb. 

Yeri gəlmişkən, KOB ev-
lərinin xidmət səviyyəsi daim 
diqqət mərkəzində saxlanılır. 
Buna bariz nümunə olaraq sö-
zügedən mərkəzlərdən istifadə 
edən sahibkarlar artıq ora gəl-
mədən onlayn növbə götürə bi-
lirlər. Belə ki, iş adamı “And-
roid” (“GooglePlay”) və ya 
“İOS” (“AppStore”) əməliyyat 
sistemləri ilə çalışan mobil qur-
ğusuna “KOB növbə” tətbiqini 
yükləməlidir. Bundan sonra 
sahibkar şəxsiyyət vəsiqəsinin 
seriya nömrəsini və FİN kodu-
nu daxil etməklə qeydiyyatdan 
keçə və şəxsi kabinetini yara-
da bilər. Beləliklə, sahibkarlar 
“KOB növbə” tətbiqi vasitəsilə 
KOB evlərinə gəlmədən növbə 

götürə və mərkəzə daha yaxın 
ərazidə olduqda növbəsini ak-
tivləşdirə bilərlər.

Qeyd edək ki, KOB evləri 
Kiçik və Orta Biznesin İnki-
şafı Agentliyinin (KOBİA) 
strukturuna daxil olmaqla sa-
hibkarlara “G2B” və “B2B” 
xidmətlərin göstərildiyi vahid 
məkandır. Hazırda Bakı, Xaç-
maz və Yevlax şəhərlərində 
olmaqla üç KOB evi fəaliyyət 
göstərir. 

Azərbaycanın davamlı iqti-
sadi inkişafının reallaşdırılma-
sında sahibkarlığın, xüsusilə 
kiçik və orta biznesin rolunun 
artırılması dövlət başçısının 
rəhbərliyi ilə həyata keçirilən 
sosial-iqtisadi siyasətin priori-
tet istiqamətlərindəndir. Res-
publikamızda özəl sektorun 
inkişafı sahəsində reallaşdırı-
lan sistemli tədbirlərin davamı 
olaraq dövlətimizin başçısının 
2017-ci il 28 dekabr tarixli fər-
manı ilə İqtisadiyyat Nazirliyi-
nin tabeliyində Kiçik və Orta 
Biznesin İnkişafı Agentliyinin 
yaradılması da bunun bariz ifa-
dəsidir.

Xatırladaq ki, hazır-
da Azərbaycanda fəaliyyət 
göstərən sahibkarlıq subyekt-
lərinin 99,6 faizini kiçik və 
orta biznes subyektləri təşkil 
edir. Həmin qurumların inno-
vativ inkişafının dəstəklənməsi 
strate i fəaliyyət gündəliyinin 
əsas elementlərindən biridir. 
Mikro, kiçik və orta sahibkar-
lıq müasir iqtisadiyyatların 
əsas sütunu və hərəkətveri-
ci qüvvəsi hesab olunur. Bu 
baxımdan, kiçik və orta biznes 
subyektlərinin fəaliyyətinin 
şaxələndirilməsi və innovasiya 
səviyyəsi bütövlükdə ölkənin 
inkişaf göstəricisidir. 

BRICS ölkələri ilə ticarət 6 milyard dollara çatıb
2024-cü ilin yanvar–iyul ayları ərzində Azərbay-

canın BRICS ölkələri ilə ticarət dövriyyəsi 5 milyard 
837,895 milyon ABŞ dolları təşkil edib ki, bu da əvvəlki 
ilin müvafiq dövrü ilə müqayisədə 490,3 milyon dollar 
və ya 9,2 faiz çoxdur.

Dövlət Gömrük Komitə-
sinin məlumatına görə, hesa-
bat dövründə Azərbaycandan 
BRICS ölkələrinə ixrac 1 mil-
yard 283,071 milyon dollar, 
BRICS ölkələrindən idxal isə 
4 milyard 554,824 milyon dol-
lar təşkil edib. Yeri gəlmişkən, 
cari ilin ilk yarısında BRICS 
ölkələri ilə ticarət dövriyyəsi 
Azərbaycanın ümumi ticarət 
dövriyyəsinin 21, 7 faizinə bə-
rabər olub.

Xatırladaq ki, 2006-cı ildə 
Braziliya, Rusiya, Hindistan 
və Çin BRICS qrupunu yara-
dıb. Dörd il sonra Cənubi Af-
rika da ona qoşulduqdan son-
ra, təşkilat BRICS adlanmağa 
başlayıb. Bu ildən Misir, Efio-
piya, İran, Səudiyyə Ərəbistanı 
və Birləşmiş Ərəb Əmirlikləri 
də təşkilata üzv olub. Artıq 
Azərbaycan da BRICS-ə üzv-
lük üçün rəsmi müraciət edib.

Özbəkistanla aqrar sahədə 
əməkdaşlıq genişlənir

zbəkistanın “Tukımachı Sanoat Tekstıl” MMC Azərbaycanda təsis etdi-
yi “TST Textile Group” şirkəti Azərbaycanda pambıqçılıq klasteri layihəsinin 
icrasına başlayıb. Bu məqsədlə şirkətə İmişli rayonunda 5 min hektar torpaq 
sahəsi ayrılıb. Müasir pambıqçılıq təsərrüfatı, pambıq emalı, iplik, toxucu-
luq, tikiş və yağ istehsalı müəssisələrinin daxil olduğu pambıqçılıq klasterinin 
yaradılması layihəsinin ilkin investisiya həcmi, təxminən, 90 milyon manatdır. 

Bununla yanaşı, Füzulidə 100 hektar 
ərazidə “Özbəkistan–Azərbaycan Dostluq 
Bağları” layihəsi icra ediləcək. Özbəkistan 
tərəfindən “Uzgreenagro” LLC (MMC) 
və Azərbaycan “Zəfər Bağları” MMC-nin 
birgə təsis etməyi planlaşdırdığı “Özbəkis-
tan–Azərbaycan Dostluq Bağları” MMC 
tərəfindən həyata keçiriləcək. Layihəyə 
5 milyon manatadək vəsaitin investisiya 
olunması nəzərdə tutulur. Bu vəsaitin 50 
faizini Özbəkistan, 50 faizini isə Azərbay-
can yatıracaq.

Bağda müxtəlif növ meyvə ağacları, o 
cümlədən Özbəkistandan gətirilmə ting-
lərin əkilməsi nəzərdə tutulur. Layihənin 
növbəti mərhələsində bağların genişləndi-
rilməsi və məhsulların dərin emalının qu-
rulması planlaşdırılır. Həmçinin gələcək-

də istehsalatın genişlənməsi çərçivəsində 
digər yeni fəaliyyət sahələri də yaradıla 
bilər. Bağçılıq fəaliyyəti nəticəsində əldə 
olunan məhsulların ilkin olaraq Azərbay-
can və Özbəkistan bazarına çıxarılması, 
daha sonra digər bazarlara birgə ixracı 
planlaşdırılır.

Xarici ticarət dövriyyəmiz  
BMT-də nikbinlik doğurur

2024-cü ildə Azərbaycanın xarici ticarət dövriyyəsinin profisiti 16 milyard 
dolları ötəcək. Bu barədə Birləşmiş Millətlər Təşkilatının (BMT) qlobal iqti-
sadiyyatla bağlı hesabatında bildirilib.

BMT-nin İqtisadi və Sosial Məsələlər 
Departamentinin analitiklərinin proqnozla-
rına görə, bu il üzrə Azərbaycanın ümumi 
ixrac həcmi 33 milyard 899 milyon dollar, 
idxalı isə 17 milyard 278 milyon dollar 
təşkil edəcək. Beləliklə, xarici ticarət ba-
lansında 16 milyard 620 milyon dollarlıq 
profisit yaranacaq.

Xatırladaq ki, Dövlət Gömrük Komitə-
sinin açıqladığı rəqəmlərə əsasən, 2023-cü 
ildə Azərbaycanın xarici ticarət dövriyyə-
sinin müsbət saldosu 16 milyard 613 mil-
yon dollar təşkil edib.

Səhi əni hazırladılar   
Va i  BAYRAMOV, 

Mirbağır YAQUBZADƏ 
 XQ

İnvestorların istiqraz  
borcları ödənilib 

Cari ilin I yarımilində daxili maliyyə bazarında dövlət istiqrazlarının 
yerləşdirilməsindən əldə olunan vəsait hesabına əvvəlki illərdə buraxılmış 
dövlət istiqrazları üzrə vaxtı çatmış 825 milyon manat məbləğində əsas borc 
ödənişləri investorlara geri qaytarılıb.

Maliyyə Nazirliyinin “2024-cü ilin I 
yarımili üzrə Dövlət Borcuna dair Statistik 
Bülleten”inə daha sonra bildirilir ki, hesa-

bat dövründə investorlara 170 milyon ma-
nat məbləğində faiz və diskont ödənişləri 
də həyata keçirilib.

Xəzər dərdlər dəryasına dönməsin...
Azərbay an və Rusiya rəhbərliyi dənizin problemini nəzarətə ötürüb

Avqustun 19-da Rusiya Prezidenti 
Vladimir Putinin ölkəmizə səfəri çərçivə-
sində dövlətimizin başçısı İlham Əliyev 
mətbuata bəyanatında bu məsələyə diqqət 
çəkərək deyib: “Hər iki tərəfi narahat edən 
məsələlər, məhz Xəzərdə ekolo i vəziyyət, 
onun fəlakətli dayazlaşması üzrə fikir mü-
badiləsi apardıq. Danışıqlar apardığımız 
otağın pəncərəsindən Vladimir Vladimi-
roviçə hələ iki il əvvəl suyun altında olan, 
bu gün isə artıq bir metr yuxarıya çıxan 
qayaları göstərdim. Biz bunu Abşeron 
yarımadasının bütün sahili boyu, həm də 
Azərbaycanın bütün sahilyanı ərazilərində 
müşahidə edirik. Mümkün ekolo i fəlakə-
tin qarşısını almaq üçün biz birgə səylərlə 
vəziyyəti təhlil etmək və həm ikitərə i, 
həm də beştərə i formatda həll yollarını 
müəyyənləşdirmək barədə razılığa gəldik. 
Yəni, bu ekolo i fəlakətin meydana çıxma-
sını artıq açıq-aşkar görürük”.

Rusiya lideri isə Həştərxan vilayətinin 
qubernatoru İqor Babuşkin ilə görüşündə 
bu mövzunu Azərbaycana səfəri zamanı 
Prezident İlham Əliyevlə müzakirə etdi-
yini bildirib: “Bu yaxınlarda Azərbaycan-
da idim. Azərbaycan Prezidenti, Xəzə-
rin dayazlaşmasına diqqət çəkdi. İlham  
Əliyev Həştərxan vilayəti ilə qarşılıqlı tə-
sir haqqında çox səmimi danışdı”. V.Putin 
Xəzər dənizinin problemlərinin öyrənilmə-
si, bu istiqamətdə zəruri tədbirlərin görül-
məsinin vacibliyini bildirib. Rusiya rəhbəri 
yaxın gələcəkdə Volqa və Xəzər dənizi re-
gionunda baş verən hadisələrin elmi təh-
lillərinin aparılması barədə göstərişlər də 
verib. 

Qeyd edək ki, dövlətimizin başçısı 
müxtəlif səviyyəli görüşlərdə, toplantı-
larda Xəzər probleminə davamlı olaraq 
toxunub. Belə ki, Prezident İlham Əliyev 
hələ 2022-ci il iyunun 29-da Aşqabadda 
Xəzəryanı Ölkələrin Dövlət Başçılarının 
VI Zirvə Toplantısındakı çıxışında diqqə-
ti bu məsələyə yönəldərək ətraf mühitin 
mövcud vəziyyəti ilə əlaqədar sahilyanı 
dövlətlərin narahatlığına şərik olduğunu, 
Azərbaycanın Xəzərin ekolo i problemlə-
rinin həlli məqsədilə əməkdaşlığa tərəfdar 
çıxdığını, eyni zamanda, dənizin dayazlaş-
ma dinamikasının narahatlıq doğurduğunu 
diqqətə çatdırıb: “Buna görə də nümayəndə 
heyətlərimiz belə ekolo i fəlakətin səbəb-
lərinin aşkar edilməsi və Xəzərin bundan 
sonrakı dayazlaşmasının qarşısını almağa 
yönəlmiş tədbirlərin müəyyənləşdirilməsi 
üçün xüsusi ekspert qruplarının yaradılma-

sı işini davam etdirəcəklər”.
Yeri gəlmişkən, son illər Xəzər də-

nizindən sülh, dostluq və həmrəylik 
məqsədləri naminə birgə istifadə üçün sa-
hilyanı dövlətlər arasında mövcud müqa-
vilə-hüquq bazasının möhkəmləndirilməsi 
istiqamətində xeyli iş görülüb, “Xəzər 
dənizinin hüquqi statusu haqqında” Kon-
vensiya imzalanıb. Xəzəryanı ölkələrin 
qarşısında duran ən mühüm çağırışlardan 
biri olan dənizin dayazlaşması və bunun 
nəticəsində yaranan ekolo i problemlərin 
həlli məqsədilə Prezident İlham Əliyevin 
tövsiyələri daim diqqətdə saxlanılıb, ai-
diyyəti üzrə ekspert qrupunun yaradılması 
yönündə fəaliyyət göstərən mütəxəssis-
lərin müvafiq görüşünün təşkilinə xüsusi 
önəm verilib. Bununla yanaşı, 2022-ci ilin 
oktyabrında Bakıda Xəzərlə bağlı Çərçivə 
Konvensiyasının 6-cı Tərə ər Konfransı 
keçirilib. Ötən il isə paytaxtımızda Çərçi-
və Konvensiyası Katibliyinin fəaliyyətinin 
təşkili ilə bağlı xüsusi ekspert qrupunun ilk 
iclası reallaşdırılıb. 

Ümumilikdə, sözügedən sahə nəzarətə 
alınsa da, hazırda problemlərin miqyası 
getdikcə daha ciddi narahatlıq doğurur. 
Artıq bununla bağlı həyəcan təbili çalan 
mütəxəssislər bildirirlər ki, iqlim dəyişik-
liyi səbəbindən Xəzər dənizinin dayaz-

laşması eyni sürətlə davam edərsə, yaxın 
gələcəkdə sahilyanı ölkələrin sosial-iqtisa-
di problemləri xeyli kəskinləşəcək. Başqa 
sözlə, iqlim dəyişikliyi Xəzərin səviyyə-
sinə birbaşa təsir göstərdiyindən dənizin su 
balansı dəyişir, səviyyənin artıb-azalması 
müşahidə edilir. 

Ekspertlərin fikrincə, dənizin su balan-
sının əsas komponentini çayların axını təş-
kil edir. Təəssüf ki, hazırda Xəzər dənizini 
qidalandıran çaylarda suyun ciddi azalma-
sı nəzərə çarpır. Səbəb isə su hövzələrinə 
düşən yağıntıların səviyyəsinin aşağı düş-
məsi, havanın temperaturunun yüksəlməsi, 
eləcə də Xəzər dənizinin özündən buxar-
lanmanın artmasıdır. Xəzərin səviyyəsinin 
enməsi ilə əlaqədar dəniz faunasının məs-
kunlaşdığı və inkişaf etdiyi şelf zonasının 
sahəsi azalır, hidrotexniki qurğuların, o 
cümlədən limanların istismarında çətinlik-
lər əmələ gəlir. Analo i hallar SOCAR-ın 
dəniz obyektlərində yerləşən istehsalat 
sahələrinin normal re imdə istismarına da 
maneçilik törədir. Bundan əlavə, su səviy-
yəsinin enməsi nəticəsində akvatoriyanın 
dayaz sahələrində mövcud və perspektiv-
də nəzərdə tutulan quyuların istismarında 
problemlər yaranır. 

Son zamanlar gəmilərin hidrotexniki 
qurğulara sərbəst yan alması, həmçinin 
işçilərin və yüklərin təhlükəsiz daşınma-
sı üçün nəzərdə tutulmuş yük və sərnişin 

körpülərinin konstruksiyasına müəyyən 
dəyişikliklər edilməsi zərurətə çevrilib. Ar-
tıq bu istiqamətdə bir sıra təxirəsalınmaz 
tədbirlər həyata keçirilib. Digər tərəfdən, 
dənizin səviyyəsinin enməsi hidrotexniki 
qurğuların yükdaşıyıcı və texnolo i kons-
truksiyalarının, nəql borularının su səthi 
ilə təmas zonalarında kəskin korroziya 
ehtimalını artırır. Bu amil, həmçinin suyun 
şorluğunun daha da yüksəlməsinə səbəb 
olur ki, bu da dəniz suyu istifadə edilən 
texniki və yanğın əleyhinə su xətlərinin 
və avadanlıqların korroziyaya uğramasını 
sürətləndirir. Eyni zamanda, dəniz səviy-
yəsinin enməsi nəticəsində suyun tempera-
turu da qalxır, buxarlanmanın intensivləş-
məsi artır. Nəticədə, dənizdəki istehsalat 
sahələrində uzunmüddətli rütubət yaranır. 
Bu da öz növbəsində işçilərin sağlamlığına 
mənfi təsir edir. 

Son 30 ildə baş verən iqlim dəyişiklik-
ləri də Xəzər dənizinin hövzəsində ciddi 
problemlər yaradıb. Nəticədə, Xəzərin sa-
hilboyu əraziləri kəskin iqlim dəyişmələri, 
dənizin su səviyyəsinin tərəddüdləri, sel 
və quraqlıqların mənfi təsirləri ilə üzləşib 
və bu səbəbdən dənizin səviyyəsinin aşağı 
düşməsi region üçün potensial təhlükəyə 
çevrilib. 

Bu gün Xəzərin dayazlaşması iqlim 

dəyişikliyi ilə bağlıdırsa, onun çirklənməsi 
isə antropogen amillərlə əlaqədardır. Tanrı-
nın region xalqlarına bəxş etdiyi Xəzər adlı 
əvəzsiz nemətə laqeyd münasibət göstəri-
lir, mavi gözlü dəniz insan fəaliyyətinin 
mənfi təzahürlərinə məruz qalır. Müşahi-
dələr göstərir ki, Xəzər dənizi daha çox onu 
qidalandıran Kür və Ural çayları vasitəsilə 
çirkləndirilir. Belə ki, qonşu Gürcüstanın 
Tbilisi və Rustavi şəhərlərindəki sənaye 
müəssisələrinin çirkab suları, həmçinin 
kənd təsərrüfatında işlədilən müxtəlif tok-
siki maddələr Kür çayı vasitəsilə Xəzərə 
axıdılır. Son illər Araz çayına birləşən Ox-
çuçay da Ermənistan tərəfindən ciddi çirk-
lənməyə məruz qalır. Nankor qonşumuzun 
çaya axıtdığı müxtəlif radioaktiv tullantı-
lar Xəzər dənizinə tökülərək böhranı bir 
qədər də dərinləşdirir. Bununla yanaşı, 
Ermənistanın Qacaran şəhərində istismar 
edilən mis-molibden, Əkərək şəhərindəki 
mis-molibden və qızıl yataqlarının tullan-
tıları isə Oxçu, Xarçevan çaylarını çirklən-
dirir. Hər iki çay Arazın qolu olduğu üçün 
Xəzər dənizini, regiondakı torpaq sahələ-
rini və su resurslarını ciddi təhlükə altında 
qoyur. Yeri gəlmişkən, Araz transsərhəd 
çay olduğundan Azərbaycanla yanaşı, qon-
şu İran İslam Respublikasının da ekosiste-
mini, demək olar ki, sıradan çıxarıb. 

Göründüyü kimi, Xəzər hövzəsindəki 
5 (Rusiya, Azərbaycan, Qazaxıstan, İran 
və Türkmənistan) ölkənin ekosistemində 
çirklənmələr baş verir. Bu isə təkcə respub-
likamızın yox, adları çəkilən digər dövlət-
lərin də birgə həll etməli olduğu məsələdir. 
Çünki Xəzəryanı region bu coğrafiyada 
yaranan belə bir ağrılı problemə görə yal-
nız “Xəzər beşliyi”nin – Rusiya, Azərbay-
can, Qazaxıstan, İran və Türkmənistanın 
məsuliyyət daşıdığı ərazi olaraq qalır.

Yeri gəlmişkən, Xəzər dənizinin prob-
lemlərinin həlli istiqamətində indiyədək 
bir sıra zəruri tədbirlər həyata keçirilib. 
Məsələn, BMT-nin Ətraf Mühit Proqramı-
nın və digər beynəlxalq təşkilatların dəstə-
yi ilə Xəzəryanı dövlətlərin mütəxəssisləri 
tərəfindən “Xəzər dənizinin ətraf mühiti-
nin mühafizəsi haqqında Çərçivə Konven-
siyası” hazırlanıb. Konvensiya mətninin 
müzakirələri 1995-ci ildən 2003-cü ilədək 
aparılıb. Sözügedən sənəd 2003-cü il no-
yabrın 4-də Xəzəryanı ölkələr tərəfindən 
imzalanıb.Təsdiq olunduğu şəhərin adı ilə 
“Tehran konvensiyası” kimi tanınan, regi-
onda təbiəti mühafizə şərtlərini və müva-
fiq təşkilati mexanizmi əks etdirən bu ilk 
hüquqi sazişdə öz ifadəsini tapan Xəzərin 
ətraf mühitinin bütün növ mənbələrdən 
çirklənməsinin qarşısının alınması daim 
diqqət mərkəzində saxlanılıb. Konvensi-
yada Xəzər dənizinin biolo i sərvətlərinin 
davamlı və səmərəli istifadəsinə, ətraf mü-
hitə təsirin qiymətləndirilməsinə, ekolo i 
monitorinqə və elmi tədqiqatlara aid müd-
dəalara da xüsusi önəm verilib. Qeyd edək 
ki, “Tehran konvensiyası” 5 Xəzəryanı 
ölkənin hökumətləri tərəfindən ratifikasiya 
olunduqdan sonra 2006-cı il avqustun 12-
də qüvvəyə minib və sonradan bu tarixin 
Xəzər Günü kimi qeyd edilməsinə başla-
nılıb. 

Çərçivə Konvensiyasında adları sada-
lanan dövlətlər tərəfindən dənizin zərərli, 
təhlükəli maddələrlə, tullantılarla çirk-
ləndirilməsinin qarşısının alınması, onun 
biolo i ehtiyatlarının qoruması qarşıya 
mühüm vəzifə kimi qoyulub. Bununla bə-
rabər, həmin sənəddə Xəzərin səviyyəsinin 
dəyişməsi probleminin diqqət mərkəzində 
saxlanılması, məsələnin həlli yollarının 
araşdırılmasının zəruriliyi vurğulanıb. 

Bütün bunlar isə onu göstərir ki, Xəzə-
rin problemlərinin həlli həmin 5 sahilyanı 
ölkənin birgə səyi ilə həll edilməlidir. Hər 
bir Xəzərsahili ölkə dənizə şəxsi yanaşma 
ilə yox, ümumi prizma ilə diqqət yetirmə-
lidir. Əks halda, problemlər daha da də-
rinləşə, nərə balığı ehtiyatı, canlıların rən-
garəngliyi yoxa çıxa, ekosistem tənəzzülə 
uğraya bilər. 

Onu da qeyd edək ki, Xəzər dənizinin 
əsas çirklənmə mənbələri onun hövzə-
sində, sahillərində və akvatoriyalarında 
nəzərə çarpır. Başqa sözlə, həmin sahələr-
də bir çox şəhərlər yerləşir ki, onların səna-
ye müəssisələrinin çirkab suları, habelə də-
niz nəqliyyatından və neft mədənlərindən 
daxil olan müxtəlif çirkləndiricilər Xəzərə 
axıdılır. Bu şəraitin normal məcraya yönəl-
dilməsi üçün Çərçivə Konvensiyasına qo-
şulan ölkələr tərəfindən birgə təxirəsalın-
maz tədbirlər həyata keçirilməlidir. 

Azərbaycanda mövcud ekolo i sistem-
lərin qorunmasına və təbii ehtiyatlardan 
səmərəli istifadə edilməsinə böyük diqqət 
yetirilir. Sosial-iqtisadi inkişafın ekolo i 
baxımdan davamlı olması üçün iqtisa-
di fəaliyyət zamanı meydana çıxan ciddi 
ekolo i problemlərin aradan qaldırmasına, 
onların ətraf mühitə mənfi təsirinin mini-
muma endirilməsinə xüsusi önəm verilir 
və ekolo i vəziyyətin yaxşılaşdırılmasına 
yönələn layihələr, paytaxt ətrafındakı neft 
və çirkab suları ilə çirklənmiş göllərin tə-
mizlənməsi, qurudulması istiqamətdə da-
vamlı layihələr həyata keçirilir. 

Sadalanan ekolo i problemlərin müəy-
yən hissəsi aradan qaldırılsa da, hələ də bu 
sahədə bir sıra çatışmazlıqlar nəzərə çarpır. 
Burada Xəzərin, sahilyanı ərazilərin çirk-
lənməsi, sularda biomüxtəli iyin qorun-
ması ilə bağlı problemlər ciddi narahatlıq 
doğurur. Belə ki, hazırda Xəzər dənizinin 
çirklənməsi daha çox diqqət çəkir ki, bu-
nun da ən əsas səbəbi qurudan daxil olan 
və ya quruda həyata keçirilən fəaliyyət nə-
ticəsində yaranan çirklənmə göstərilir. 

Xəzərin çirklənməsini şərtləndirən 
amillərdən biri də sahilyanı ərazilərdə ya-
şayan insanların dənizə bəslədiyi etinasız 
münasibətlə bağlıdır. Məlum olduğu kimi, 
hazırda Xəzər dənizinin ətrafında dörd mil-

yondan çox insan yaşayır. İnsanlar dənizin 
təmizliyinin qayığısına qalmaq əvəzinə 
çox zaman onu şüurlu şəkildə çirkləndirir-
lər. Bu da Xəzərin ekolo i mühitini, onun 
canlı mühitini ciddi təhlükə ilə üz-üzə qo-
yur. Bununla yanaşı, sənaye obyektlərinin 
75 faizi Xəzər dənizinin sahilində yerləşir 
və həmin obyektlərdən tullantı suları bir-
başa dənizə axıdılır. Bu da Xəzərin canlılar 
aləminə təsir etməklə yanaşı, insanların da 
sağlamlığı üçün ziyanlıdır. 

Mütəxəssislər Yer kürəsində ən böyük 
qapalı su hövzəsi olan Xəzər dənizində 
ekolo i problemlərin azalmaq əvəzinə 
daha da artmasının səbəblərini müxtəlif 
amillərlə izah edirlər. Rusiyanın Dünya 
İqtisadiyyatı və Beynəlxalq Münasibətlər 
İnstitutunun sektor rəhbəri, iqtisadçı-eks-
pert Stanislav Pritçinin sözlərinə görə, 
Xəzər dənizi regionun ümumi ekolo i ob-
yekti olduğundan ətraf ölkələrdən birində 
yaşanan böhran qonşulara da keçir. Bu 
da onların inkişafına mənfi təsir göstərir. 
Neft-qazçıxarma əməliyyatlarına və də-
nizdəki ümumi vəziyyətə səmərəli ekolo i 
nəzarət isə yalnız Xəzəryanı dövlətlərin 
birgə səyi ilə mümkündür. Belə nəzarət 
region dövlətləri tərəfindən yaradılan və 
müvafiq səlahiyyətlərə, xüsusən də birgə 
ekolo i proqramların işlənib hazırlanması 

və həyata keçirilməsi hüququna malik döv-
lətlərarası ekolo i qurum vasitəsilə həyata 
keçirilə bilər.

Xəzər Universiteti Ekolo i Tədqiqatlar 
Mərkəzinin direktoru, coğrafiya üzrə fəl-
səfə doktoru, Ekologiya Nazirliyi yanın-
da İctimai şuranın üzvü Rövşən Abbasov 
bildirir ki, Xəzərin hövzəsi uzun illərdir 
ki, ciddi çirklənməyə məruz qalır. Mosk-
va, Volqoqrad, Saratov, Tbilisi və Yere-
van kimi iri, eləcə də onlarca orta və kiçik 
şəhərlərdə formalaşan çirkab suları birbaşa 
Xəzər dənizinə axıdılır. Çirkləndiricilər də, 
əsasən, Volqa, Ural və kür çayları vasitə-
silə Xəzərə daxil olur. Xəzərin sahillərin-
də yerləşən Bakı, Sumqayıt, Mahaçqala, 
Həştərxan, Türkmənbaşı, Rəşt və Ənzəli 
şəhərlərindən axıdılan tullantı suları da 
dənizin çirkləndirilməsində yaxından işti-
rak edirlər. Bununla yanaşı, 200 ilə yaxın 
bir müddətdə neft hasilatı zamanı ekolo i 
normalara lazımınca əməl edilməməsi sə-
bəbindən dəniz neft tullantılarının güclü 
təsirinə məruz qalıb. 

Onun sözlərinə görə, kənd təsərrüfa-
tında istifadə edilən gübrə və pestisidlər də 
Xəzərin çirklənməsində böyük paya ma-
likdir. Bura, əsasən, azot və fosfat gübrələ-
ri aiddir ki, onlar da çaylar vasitəsilə Xəzər 
dənizinə axıdılır. Bu zərəli maddələr də-
nizdə ekosistem zəncirinə çox mənfi təsir 
göstərir. Göründüyü kimi, Xəzər dənizi 
həm məişət suları, həm neft tullantıları, 
həm də müxtəlif gübrələrlə çirkləndirilir. 
Xəzərə daxil olan çirkləndiricilər onun 
ekosisteminə çox mənfi təsir edir, buradakı 
biolo i resurslar üçün ciddi təhlükə yaradır. 
Bu cür cirklənmələr dəniz suyunda həll ol-
muş oksigeni azaltmaqla canlıların nəfəs 
almasını çətinləşdirir. Təkcə Xəzər sahillə-
rində deyil, uzaqda yerləşən şəhərlərin də 
çirkab suları çaylar vasitəsilə dənizə axır. 

Ekoloq Adil Qəribov isə hesab edir ki, 
Azərbaycanda neft-qaz hasilatı prosesin-
də ən mütərəqqi texnologiyaların tətbiq 
edilməsinə baxmayarq, bəzən qəzalar baş 
verdiyindən neft tullantıları dənizi çirklən-
dirir. Bu isə Xəzərin suyu ilə bərabər, ora-
da yaşayan canlılara, bitkilərə də öz mənfi 
təsirini göstərir. Məsələn, dənizdə olan 
balıqların əksəriyyəti bitkilərlə qidalanır. 
Bitki aləminin sıradan çıxması isə balıq-
ların məhvinə gətirib çıxarır. Şübhəsiz ki, 
bu, Xəzərdə qida zəncirinin qırılması ilə 
nəticələnir. Beləliklə, Xəzərin mikro ora-
sı, faunası zəi əyir, canlı aləmi azalır... 

Ekologiya və Təbii Sərvətlər Nazirliyi-

nin həyata keçirdiyi ekolo i monitorinqlər-
lə təsdiqlənib ki, Xəzərin Azərbaycan 
Respublikasına mənsub olan bölməsində 
və onun sahil zolağında karbohidrogen 
ehtiyatlarının axtarışı, hasilatı və nəqli za-
manı ekolo i tələblərin gözlənilməməsi, bu 
coğrafiyada fəaliyyət göstərən müəssisə və 
təşkilatların, eləcə də üzən vasitələrin də-
nizi çirkləndirməsi onun biolo i ehtiyatla-
rına mənfi təsir göstərir. Beləliklə, dəniz, 
ilk növbədə, 5 Xəzəryanı ölkə tərəfindən 
çirklənməyə məruz qalır. Bu da biomüxtə-
li iyə, inkişafa əngəl törədir. Bunun qar-
şısını almaq üçün yuxarıda vurğulandığı 
kimi, müəyyən konvensiyalar, protokollar 
qəbul olunsa da, hələ ki, diqqətçəkən müs-
bət nəticə nəzərə çarpmır. 

Bu ilin noyabr ayında Azərbaycan 
COP29 mötəbər beynəlxalq tədbirinə ev 
sahibliyi edəcək. Danışıqlar prosesi ilə 
paralel İqlim Fəaliyyəti gündəliyi çərçi-
vəsində Xəzərlə bağlı təşəbbüslər də yer 
alacaq. Bu isə dənizin probleminin yalnız 
milli və regional səviyyədə deyil, həm də 
beynəlxalq miqyasda həlli üçün real zəmin 
yaradacaq.

Va i  BAYRAMOV,  
Mirbağır YAQUBZADƏ  

XQ

Xəzər dənizi planetimizin unikal su hövzəsidir və sahilyanı dövlətlər üçün qlobal əhəmiyyətə və dəyərə malik olan zəngin 
təbii sərvətləri ilə məşhurdur. Hazırda Xəzər regionu son 30 ildə iqlim dəyişikliyi nəticəsində özünü qabarıq büruzə verən 
ekolo i problemlərin mənfi təsiri ilə bağlı bütün sahilyanı dövlətlərdə ciddi narahatlıq keçirir. Bu səbəbdən Azərbaycan 
Xəzəryanı dövlətlərlə dənizin ekolo i problemlərinin həlli üçün əməkdaşlığın genişləndirilməsində maraqlıdır.



Həzin könül pıçıltıları
Mən ömrümdə cəmi 2 Həzi tanımışam. Biri 2 dəfə Sovet İttifaqı Qəhrə-

manı general-mayor Həzi Aslanov olub, onu qiyabi tanıyıb sevmişəm. Biri 
də əyani surətdə tanıdığım söz cəbhəsinin savaşçısı şair Həzi Həsənlidir ki, 
universitetin qiyabi şöbəsində tələbə yoldaşım olub, yaradıcılığına sevgilərlə 
yanaşdığım dostumdur. 

Bir vaxt Həzinin “Siz, ey sevdiklə-
rim...” kitabı haqqında “Həzinin həzin şe-
irləri” adlı qeydlərimi qələmə almışdım. 
İndi isə onun yenicə çapdan çıxmış “Köv-
rək könül pıçıltıları” adlı kitabı qarşımda-
dır. Görürəm ki, elə həmin Həzidir: sözə, 
saza, sənətə sədaqətli, özünə, könlünün söz 
közünə tələbkar. Artırıb ki, əskiltməyib. 

Şeiri saz üstündə yaz,
Açıq qalsın pəncərə...
Həzin-həzin ötər saz,
Yorğun ruhum dincələr.

Belə avtobioqrafik “tablo”nu yalnız 
söz rəssamı olan, süni boyalardan qaçan 
şairlər yarada bilər. Kitabı oxuduqca şairin 
könül pıçıltıları davam edir. Görürsən ki, 
“tablo” sü etlidir: quşlar pəncərədən içəri 
doluşdu, su içdi, dən yedi. Şair quşüzümü 
alıb çay da dəmlədi...

Həzinin şeirlərini oxuyanda, doğrudan 
da, adamın ruhu dincəlir. Onu artıq 45 ildir 
ki, tanıyıram. Jurnalistika fakültəsinə birgə 
daxil olduğumuz vaxtdan. Görüşdüyümüz 
yay və qış sessiyalarında arabir şeirləşər, 
gənclik duyğularımızı paylaşardıq: mən 
idim, o idi, Rasim idi, Nurəddin idi, rəh-
mətliklər İsmayıl və Fəxrəddin idi... Sonra 
həm cismani, həm də yaradıcı baxımdan 
seyrəlməyə başladıq. İndi Həzi kimi sözə, 
poeziyaya vurğun adam azdır. Çünki rəh-
mətlik Məmməd Nazimoğlu demişkən, 
Həzi Həsənli şeirə ana südü kimi baxır və 
ona haram qatmaq niyyəti yoxdur. “Qar-
daşım Həzi Yenisey çöllərindən, Altayın 
ətəklərindən iz alıb gələn bir cığırla yol 
tutub getməkdədir”. 

Bu yaxınlarda dünyasını dəyişmiş filo-
loq İlham Abbasov isə yazıb: “İşıq əlifba-
sı” kitabında Həzi Həsənli Fikrət Mursaqu-
lovun portretini bədii obraz səviyyəsində 
yaratmağa müvə əq olmuşdur. Bunu tə-
min edən birinci amil səmimiliyi, duyğu və 
düşüncələrinin ifadəsində təbiiliyi qoruya 
bilməsidir”.

Həzi təzə kitabını mənə bir ay əvvəl 
hədiyyə edib. Sadəcə, düşündüm ki, qoy, 

təəssüratlarımı doğum günü ərəfəsində 
yazım ki, bu da mənim ona hədiyyəm ol-
sun. Filologiya elmləri doktoru İslam Sa-
dığın kitaba yazdığı “Ön söz”ü, şair-pub-
lisist Əbülfət Mədətoğlunun və Ağacəfər 
Həsənlinin resenziyalarını oxudum, qələm 
dostumun yaradıcılığına yüksək dəyər 
vermələrindən yetərincə məmnun qaldım. 
Ağacəfər doğru yazır ki, hər yaxşı kitabın 
geniş təhlilə, ədəbi tənqidin süzgəcindən 
keçməyə haqqı var, Həzi Həsənlinin yeni 
şeir toplusunun da eləcə. 

Bu kitabdan iki həftə öncə Azər Turan 
“Ədəbiyyat qəzeti”ndə Həzinin bir sə-
hifəlik şeirlərini vermişdi. Onları da ma-
raqla oxuyub xeyli təsirlənmişdim. İndi 
də daha geniş diapazonda şair dostumun 
son yaradıcılıq uğurları ilə tanış oldum. 
Onun aforizm kimi yadda qalan misraları, 
“Xankəndim – Cankəndim” kimi deyim-
ləri az deyil.

Can demişik şəhid verən millətə,
Can dözərmi haqsızlığa, zillətə?
Güvənmişik qanımızda qeyrətə,
And içmişik bu bayrağa, ey Vətən

Böyük Zəfərdən sonra Qarabağa yol-
lanan dostuna şair ismarıclar verməyi də 
özünə borc bilir. Üzünü ona tutub deyir:

Ürəyində Şuşa boyda həsrətin,
Bircə dəfə görmək olsa qismətin,
Xarıbülbül – çiçək bacın, ismətin,
Çiçəklərin üzlərindən öpərsən...
Nə vaxt getsən Qarabağa, birinci
Şəhidlərin izlərindən öpərsən... 

Onun şeirlərinin dili axıcı, sözləri 
canlı, fikirləri aydındır. Kəlmələrin məna 
çalarlarını bütün incəliklərinə qədər bi-
lib, ifadə etməkdə heç bir çətinlik çəkmir. 
Məsələn, bir şeirində rədif kimi götürdüyü 
“düşüncə” sözü bəndlərin sonunda nə az-
nə çox, düz beş mənada işlənib. 

Həzi təbiət aşiqidir. Tez-tez əsrarəngiz 
bölgələrə, uzaq ölkələrə səfərlər edib tə-
biətlə bağrıbadaş olur. Oralarda da şairliyi 
tutur:

Gəlmişəm təbiət səyahətinə,
Tənha ağacların ziyarətinə, – deyir. 

Bəs, niyə tənha ağaclar? Şairə görə, 
çünki onlar qardaşdan, sirdaşdan kimsəsi 
olmayan, ildırım qorxusu olan ağaclardır. 
Amma Həzi bu ağacların təkliyi görk et-
məsini, tərk etməsini də istəmir. Çünki 
“qisməti var qəribin də”. Tənhalar İlahidən 
təklənibsə, şair onların gündoğandan-gün-
batana bakirə duyğularla yüklənməsini 
istəyir.

Şair dostum bədii detallardan yerli-ye-
rində istifadə etməkdə, obrazlarla düşün-
məkdə də mahirdir. Məsələn, “Qatar” şei-
rində həsrəti, görün, necə təsvir edir:

Səni bir yaz günü aparan qatar
Balanı anadan ayırdı, getdi.
Cəhrətək fırlanan o dəmir təkər
Ananı düyçətək əyirdi, getdi...
Sən getdin, o qərib arzularınla
Ananı yaxıla-yaxıla qoydun.
Yaşadı həsrətin, intizarınla,
Şəklini böyüdüb daxıla qoydu...

Həzi Həsənlinin “Kövrək könül pıçıl-
tıları” kitabının da oxucuların könlünə yol 
tapacağına inanırıq.

Əli NƏCƏFXANLI  
XQ

Türkiyə–Azərbaycan  
təhsil qardaşlığı

Son dövrlərdə Azərbaycan və Türkiyə arasında qarşılıqlı əlaqələrin təhsil 
sahəsində də dərinləşdiyi aşkar görünməkdədir. Bu əsasda qardaş Türkiyə-
nin ölkəmizdə təhsil müəssisələri fəaliyyət göstərir, qarşılıqlı təqaüd (burs) 
proqramları tətbiq edilir, professor-müəllim və tələbə mübadilələri həyata 
keçirilir və s. 

Əməkdaşlığın daha da genişlənməsinə 
misal olaraq 2023-cü ilin iyununda Tür-
kiyə Prezidenti Rəcəb Tayyib Ərdoğanın 
ölkəmizə dövlət səfəri zamanı Azərbaycan 
Prezidenti İlham Əliyevlə görüşündən son-
ra ortaq universitet yaradılması barədə an-
laşmanı göstərmək olar. Bu barədə 2024-
cü ilin fevralında ölkəmizin Elm və Təhsil 
Nazirliyi ilə Türkiyənin Ali Təhsil Şurası 
arasında memorandum imzalanıb. 

Artıq təsis edilmiş Türkiyə–Azərbay-
can Universitetinin gözəl perspektivlərinin 
olacağı şübhəsizdir. Yeni ali təhsil oca-
ğı yaxın gələcəkdə bölgədə ən aparıcı ali 
məktəblərdən birinə çevriləcək. Burada, 
əsasən, Türkiyənin aparıcı universitetləri-
nin müxtəlif tədris proqramlarının birləş-
dirilməsi reallaşır. Türkiyə–Azərbaycan 
Universiteti bir növ “çətir universitet” 
funksiyasını yerinə yetirəcək. 

Belə bir müştərək ali təhsil müəssisəsi-
nin yaradılması ideyası hələ 2 il öncə mü-
zakirə edilirdi. Nəhayət, əlaqədar qurumlar 
ideyanı əməli işlə reallaşdırdılar. Ölkəmi-
zin 2024-cü il üzrə dövlət büdcəsindən 
Azərbaycan–Türkiyə Universitetinin fəa-
liyyətinin təmin edilməsi məqsədilə 10 
milyon manat vəsait ayrılıb. Bu il ilk tələ-
bələrini qəbul edəcək universitet, hələlik, 
Xətai rayonunda, Bakı Ali Neft Məktəbi-
nin (BANM) Xocalı prospektində yerləşən 
binasında fəaliyyət göstərir. Universitetin 
inzibati və maliyyə işlərinə cavabdehlik 
Azərbaycanın, akademik məsuliyyət isə 
Türkiyənin üzərində olacaq. Başqa sözlə, 
universitet üçün maddi-texniki tələbləri 
Azərbaycan, akademik məsələləri isə (təh-
sil proqramları, tələbələrin müvə əqiyyət 
səviyyələrinin qiymətləndirilməsi və s.) 
Türkiyə tərəfi təmin edəcək. 

İlkin mərhələdə Türkiyə–Azərbaycan 
Universitetinin 1-ci kursunda kompüter 
mühəndisliyi və sənaye mühəndisliyi fa-
kültələrinin hər birində 30 nəfər, qida mü-
həndisliyi fakültəsində 27 nəfər olmaqla, 
ümumilikdə, 87 tələbə ali təhsil almağa 
başlayacaq. Növbəti hər il üçün qəbul pla-
nında 100–200 əlavə yer nəzərdə tutulur. 
Universitetdə təhsil pulsuzdur. Azərbaycan 
Texniki Universitetinin tərəfdaşlığı ilə fəa-
liyyət göstərəcək müəllim heyəti İstanbul 
Texniki Universiteti, Orta Şərq Texniki 
Universiteti və Hacettepe Universitetindən 
dəvət olunacaq. 

Bu il ali məktəblərə qəbulun nəticəsi 
açıqlananda ilkin gözləntilər özünü doğ-
rultdu – yüksək bal toplamış abituriyentlər 
bu universitetin tələbəsi oldular. Kompüter 
mühəndisliyi fakültəsinə qəbul üçün ən 
yüksək bal 684,9, ən aşağı bal isə 641,6-
dır. Sənaye mühəndisliyi fakültəsi ən yük-
sək bal 663,7, ən aşağı bal isə 544,4 olmaq-
la tələbə qəbul edib. Qida mühəndisliyi 
fakültəsində ən yüksək bal 632,8 olduğu 
halda, bu bölmənin baza balı 452,1 olub.

Türkiyə Ali Təhsil Şurasının sədri Erol 
Özvar mətbuat üçün verdiyi açıqlama-
da bildirib ki, Azərbaycanda beynəlxalq 
əməkdaşlığı daha yüksək səviyyəyə daşı-
yacaq bir ali təhsil müəssisəsi modeli qu-
rulacaq: “Layihənin mühüm xüsusiyyəti 
Türkiyə və Azərbaycanın ən köklü və güc-
lü universitetlərinin proqramlarını bir ara-
ya gətirməkdir. Bu yeni modelə Türkiyənin 
köklü universitetlərinin Ali Təhsil Şurası 
tərəfindən təyin olunacaq (ali təhsilin ilkin 
mərhələsi), bakalavr və magistr proqram-
ları daxil olacaq”. 

Bu fikirdən o qənaət hasil olur ki, yaxın 
gələcəkdə universitetdə tələbə sayının art-
ması ilə yanaşı, həm də magistraturaya 
qəbul həyata keçiriləcək. E.Özvar onu da 
qeyd edib ki, Azərbaycan alimləri ilə təkcə 
bakalavr təhsili sahəsində deyil, layihələr-
də, tədqiqatlarda və kitab nəşri sahələrində 
də birgə işləyəcəklər.

Türkiyə–Azərbaycan Universiteti gələ-
cək nəsillərin vahid milli ruhda yetişmə-
sində mühüm rol oynayacaq. Yeni ali təhsil 
ocağının sayəsində hər iki ölkədən olan 
gənclər həm Türkiyədə, həm də Azərbay-
canda təhsil almaq imkanı əldə edəcəklər. 
İki qardaş ölkə elm və texnologiya sahə-
sində nə qədər güclü olsa, dünya miqyasın-
da bir o qədər sayğılı və qüdrətli olarlar. 

Rizvan FİKRƏ O LU  
XQ“Aktyor” filmi milli-mənəvi aşınmaların bədii ağrısıdır 

Tanınmış re issor Aydın Arslanın ekranlaşdırdığı “Aktyor” filmi mil-
li-mənəvi dəyərlərə sadiqlikdən, insansevərlik və düzlük kimi əxlaq norma-
larından bəhs edir. Yaxın vaxtlarda tamaşaçılara təqdim ediləcək ekran əsəri 
son illər Azərbaycanda bu mövzuda çəkilən ilk bədii filmdir. Re issorun öz 
ssenarisi əsasında ərsəyə gələn filmin sü eti mühafizəkar aktyor Fərhadın hə-
yat hekayəsi üzərində qurulub.

Film barədə XQ-yə məlumat verən 
Aydın Arslan bildirdi:

– Ekran işinin mövzusu bütün zaman-
larda olduğu kimi, bu gün də aktualdır. 
Bu filmdə unudulub aradan getməkdə 
olan bir çox adət-ənənələrimizə, dəyərlə-
rimizə işıq tutmağa çalışmışıq. Ekran işi 
müasir texnologiya və sosial şəbəkələrin 
ailə münasibətlərinə təsirini də əks etdirir. 
Dəyərlərin aşınmasının ağrısı ilə yaşayan 
Fərhad adlı aktyor 20 illik sənət dostuna 
görə onunla birgə teatrdan uzaqlaşıb. Ek-
ran əsərində belə önəmli mətləblərə ay-
dınlıq gətirilib. 

– Çəkilişlər harada aparılıb və nə qə-
dər davam edib?

– Bundan əvvəl çəkdiyim “İlğım” bə-
dii-qısametra lı filmindən sonra prodüser 
Mamed Qurbanov, aktyorlar Tural Əhməd, 
Səmimi Fərhad və Türkay Cəfərovla ko-
manda şəklində işləməyi qərara aldıq. Bu 
ilin yanvar ayında dramatik səpkili “Ak- 
tyor”un çəkilişlərinə başladıq. Çəkiliş başa 
çatsa da, “post-prodakşın” işləri xeyli vaxt 
apardı. Bütün çəkilişləri Bakıda – Təzəba-
zar ətrafında, Keşlə və Günəşlidə aparmı-
şıq. 80 dəqiqəlik ekran əsərinin operatoru 
Anar Dadaşov, bəstəkarı İ ət Əsgərov, rəs-

samı isə Sahib Kərimovdur. Filmin ərsəyə 
gəlməsinə, ümumilikdə, 8 ayadək vaxt sərf 
etmişik. 

– Yaradıcı heyət barədə də məlumat 
verərdiniz.

– Çəkilişlərdə 40-dək insan iştirak 
edib. Onlardan 25-i aktyordur. Film yara-
dıcılığı komanda işidir. Re issorun kimli-
yi nə qədər önəmlidirsə, aktyor heyətinin 
peşəkarlığı da o dərəcədə zəruridir. Ümid 
edirəm ki, film hər cəhətdən səsli-sədalı, 
insanların marağına səbəb olacaq. Ekran 
əsərində əsas rolları aktyorlar Tural Əh-
məd, Səmimi Fərhad, Türkay Cəfərli, Kö-
nül Şahbazova, Manaf Dadaşov, Mamed 
Qurbanov, Elvin Əhmədov, Məhəmməd 
Verdizadə, Tunar Ali və Rəşad İbadov ifa 
ediblər.

– Təqdimat nə vaxt olacaq?
– Avqustun 29-dan etibarən filmin 

kinoteatrlarda nümayişini nəzərdə tutu-
ruq. İlk təqdimat “Sinema park” və “Park 
plyus” şəbəkələrində olacaq. 16 yaşdan 
yuxarı hər kəsin bu filmə baxmaq icazəsi 
var. Film hansısa yerli və ya beynəlxalq 
mükafata iddialı deyil, lakin hər bir azər-
baycanlı öz ailəsi ilə bu filmə baxarsa, bu, 
bizim üçün sevindirici olar. 

– Sizcə mənəvi-əxlaqi mövzulu film 
çəkilişinə maraq niyə azdır?

– Çox təəssüf ki, son illər didaktik 
filmləri tapmaq çətinləşir. Film istehsal-
çıları komedikliyə üstünlük verirlər. Ko-
mediya adı altında küçə lətifələri, gülünc 
hərəkətlər ekranlaşdırılır. Bu filmlər artıq 
kinoteatrları, sosial şəbəkələri “fəth” edib. 
İlqar Nəcəf kimi savadlı re issorların ekran 
işləri kinomərkəzlərdə bir həftə çətinliklə 
qaldığı halda, əttökən filmlər illərlə ekran-
lardan düşmür. Gərək ciddi dəyərlərə, icti-
mai önəmə yeni maraq yaradaq. 

Ceyhun ALI LI 
XQ

Qədim sənətin müasir məkanı 
Dünyada belə qeyri-adi memarlıq nümunələrinə az rast gəlmək olar. Uzaq-

dan baxanda yarıbükülü-yarıaçıq xalça formasında nadir dizaynı ilə diqqət 
çəkən bu binada Azərbaycan Milli Xalça Muzeyi yerləşir. Artıq 10 ildir ki, 
sözügedən ünvan qədim sənətin müasir məkanı kimi tanınır. Əslində, ünvan 
lövhəsi olmasa belə, buranın məhz Xalça Muzeyi olduğu dərhal nəzərə çarpır.

Elə “Qədim sənətin müasir məka-
nı” adlı toplantı da muzeyin yeni binada 
fəaliyyətinin 10 illiyinə həsr olunmuşdu. 
Mədəniyyət Nazirliyi və Azərbaycan Mil-
li Xalça Muzeyinin birgə təşkilatçılığı ilə 
gerçəkləşən mərasimdə tanınmış mədə-
niyyət və incəsənət xadimləri, ictimaiyyət 
təmsilçiləri iştirak edirdilər. 

Əvvəlcə Azərbaycan Milli Xalça Mu-
zeyinin direktoru, Əməkdar mədəniyyət 
işçisi Əminə Məlikova çıxış edərək rəh-
bəri olduğu 67 yaşlı qurumun yeni binada 
ötən müddət ərzində gördüyü işlər, həyata 
keçirdiyi layihələr barədə məlumat verdi. 
O bildirdi ki, Prezident İlham Əliyevin 
sərəncamına əsasən tikilən Milli Xalça 
Muzeyinin binası bu gün, həqiqətən də, 
Bakının ən cazibəli simvollarından birinə 
çevrilib. Birinci vitse-prezident Mehriban 

Əliyevanın ölkənin mədəni irsinin inkişa-
fı və qorunmasında, o cümlədən də milli 
xalça sənətimizin dünyada tanıdılmasında 
göstərdiyi xidmətlər misilsizdir.

Mədəniyyət nazirinin müşaviri Cahan-
gir Səlimxanov Milli Xalça Muzeyinin 
fəaliyyətindən danışdı, atılan addımları 
yüksək qiymətləndirdi. Qeyd etdi ki, hey-
rətamiz memarlıq üslübunda muzeyin ya-

radılması layihəsini Heydər Əliyev Fondu 
və Mədəniyyət Nazirliyi gerçəkləşdiriblər. 
2014-cü il avqustun 26-da Prezident İlham 
Əliyev və Birinci vitse-prezident Mehri-
ban Əliyevanın iştirakı ilə açılışı olan uni-
kal bina ölkəmizdə ən çox ziyarət edilən 
mədəniyyət ocaqlarından biridir.

Sonra nazirlik rəsmisi Milli Xalça 
Muzeyinin kollektivinə Mədəniyyət Na-
zirliyinin fəxri fərmanını təqdim etdi. Ar-
dınca qonaqlar “Xalça mənim üçün...” adlı  
videoçarxa baxdılar. 

Azərbaycan Milli Xalça Muzeyi bina-
sının avstriyalı memarı Frans Yans obyek-
tin ərsəyə gəlməsindən bəhs edərək təcrübə 
və təəssüratlarını bölüşdü. Türkiyəli xalça 
kolleksiyaçısı Hüseyn Konukçu şəxsi sax-
lancından olan “Paşalı” kiliminin doğma 
vətəninə qayıdaraq Xalça Muzeyinin bir 
hissəsinə çevrilməsindən qürur duyduğunu 
bildirdi. “Şıxlı” və “Bəhmənli” xalçalarını 
muzeyə təqdim edən italiyalı kolleksiyaçı 
Mirko Kattai də videomüraciət vasitəsilə 
eyni təəssüratları bölüşdü. 

Tədbir çərçivəsində yubiley ilində öz 
tarixi Vətəninə qaytarılan, muzeyin kollek-
siyasını daha da zənginləşdirən XIX–XX 
əsrlərə aid Şirvanın “Paşalı” kilimi, Qa-
zaxın “Şıxlı”, Qarabağın “Açma-yumma” 
və “Bəhmənli” xalçaları ilk dəfə nümayiş 
etdirildi. Bu milli irs nümunələri müxtəlif 
ölkələrdən olan kolleksiyaçılar – Mətin 
və Hüseyin Konukçular (Türkiyə), Mirko 
Kattai (İtaliya) və Hocat Abasi (Almaniya) 
tərəfindən muzeyə təqdim olunub.

Mərasim tanınmış cazmen, pianoçu, 
Əməkdar artist Emil Əfrasiyabın “Caz 
naxışı” konsert proqramı ilə davam etdi. 

C.BALABƏY  
XQ

Yeni filmlər

“Azərbaycan Hava Yolları” Qapalı Səhmdar Cəmiyyəti 
“ indo s” lisenziyalarının satın alınması üçün açıq tenderi 

həyata keçirmək niyyətindədir.
Bu məqsədlə, "Azərbaycan Hava Yolları" QSC tərəfindən 

iştirakçıların uyğunluğunun əvvəlcədən müəyyənləşdirilməsi 
proseduru elan edilir. Qeyd olunan prosedurdan müvə əqiyyətlə 
keçən iştirakçılar açıq tender prosedurunda iştirak etmək hüququ-
nu qazanaraq tenderin əsas şərtlər toplusunu əldə edə biləcəklər.

“Azərbaycan Hava Yolları” Qapalı Səhmdar Cəmiyyətinin 
“ indo s” lisenziyalarının satın alınması məqsədilə açıq ten-
derdə iştirak etmək niyyətində olan iştirakçılar uyğunluğun əv-
vəlcədən müəyyənləşdirilməsi proseduru üçün i.safarov azal.
az elektron poçt ünvanına yazılı müraciət etməklə prosedurun 
Sənədlər Toplusunu əldə edə bilərlər.

Sənədlər iştirakçıların uyğunluğunun əvvəlcədən müəyyən-
ləşdirilməsi prosedurunun sənədlər toplusunda qeyd olunan qay-
dalara əsasən təqdim edilməlidir. Qeyd olunan qaydalara uyğun 
təqdim edilməyən sənədlər geri qaytarılacaqdır.

Prosedur sənədləri sənədlər toplusuna əsasən hazırlanıb 5 
sentyabr 2024-cü il saat 17. 00 - dək i.safarov azal.az elektron 
poçt ünvanına təqdim edilməlidir.

Prosedur üzrə nümayəndənin əlaqə məlumatları- İlkin 
Səfərov, satınalmalar üzrə mütəxəssis, i.safarov azal.az, iş-
(+99412)4972600 daxili 9917  mobil- (+99410) 510- 00 -06.

 Satınalmalar idarəsi

Fiziki şəxs Gülmalıyev Aslan Məhərrəm oğluna məx-
sus ORİON – 101F seriyalı, 0007547 nömrəli kassa apa-
ratı itdiyi üçün etibarsız sayılır.

Azərbaycan Dövlət İqtisad Universitetinin maliyyə və audit kafedrasının müdiri, pro-
fessor Əvəz Ələkbərov “Azərkəndtikinti” Açıq Səhmdar Cəmiyyətinin sədri, Əməkdar 
mühəndis, Prezident təqaüdçüsü və “Şöhrət” ordenli 

LİTVİN ABASOVUN 

vəfatından kədərləndiyini bildirir və mərhumun ailəsinə dərin hüznlə başsağlığı verir.

Namiq Fərəcov yaxın dostu  

VƏTƏN KƏRİMOVUN 

vəfatından kədərləndiyini bildirir və mərhumun ailəsinə dərin hüznlə başsağlığı verir.

ALLAH RƏHMƏT ELƏSİN

Tikanlıqda şərqi deyən quş...
Günortaya yaxın əmimgildən gəlirdim. Gördüm ki, tikanlıqda şərqi deyən quşlardan 

biri yerdə çırpınır. Ağlıma gələn bu oldu: yəqin, nəsə tutub gizlin yeyir ki, başqa quşlar 
əlindən almasın. Bir az yaxınlaşdım, gördüm yox, məsələ başqadı – quşa nə olubsa, uça 
bilmir. Birtəhər tutdum. Elə hay-küy salırdı ki, gəl görəsən. Dedim, noolub? Qaz deyilsən, 
ördək deyilsən ki, kəsib qızardım. Pişiyin əlinə keçsəydin çoxdan səni içəri ötürmüşdü. 

Quşu yenə buraxdım kolluğa. Bir az getmiş-
dim ki, sanki, mənə dedilər:

– Nooldu, yaralı quşu niyə tikanlığa buraxıb 
gəldin? Başqa vaxt tez-tez humanizmdən dəm vu-
rursan, təbiətə, ekiologiyaya qayğıdan yazırsan. 
Deməli, o yazdıqların hamısı gözə kül üfürmək-
miş...

Qayıtdım geri. Tikanların arasında gəzə-gəzə 
axtarıb gözəlim quşu tapdım. Dedim ki, bilirsən 
səndən ötrü mənə nələr dedilər? Gəl, gedək. Qu-
tuya qoyanda gördüm ki, qanadının biri yaralanıb. 
Əvvəlcə su verdim, sonra çörək doğrayıb tökdüm 
qabağına. Ancaq (məncə, ya arıqıran, ya da mu-
radquşudu) quş nə su içdi, nə də çörək yedi. Elə 
məzlum-məzlum baxdı... Dedim, bəlkə, toyuq əti 
verim. Onu da yemədi. Yaxşı pomidor-yumurta 
bişirmişdim, bir-iki tikə atdım, onu da yemədi. 
Sonra gedib qardaşımgildən arpa, buğda gətirib 
qarşısına səpdim. Heç baxmadı da. Dedim, ay quş, 
mən səninçin nə edim, arını hardan tutum gətirim? 
Ye ki, güclənəsən, sağalasan. Mən də tək adamam, 
özümə güclə baxıram. 

Nəhayət, kəndimizdə bir baytar var, ona zəng 
elədim. Dedim ki, bəs, belə-belə... Bildirdi ki, 
müəllim, mənim quşlarla işim yoxdu, mən inəyə, 
camışa baxıram. Özü də indi bir deputatın ferma-
sında vaksinasiya aparıram, işi buraxıb gələ bil-
mərəm. Hirslənib dedim ki, sən Hippokrat andı 
içməmisən? Dedi, Vavilov andı içmişəm. Bilsəy-
dim, heç o andı da içməzdim....

İstədim onu da söyüm, Vavilovu da, özümü 
güclə saxladım...

Arada Ekologiya və Təbii Sərvətlər Nazirliyi-
nin qaynar xəttinə zəng elədim. Nə illah elədim, 
cavab verən olmadı.

İncəvara, axşamüstü quşun halı yaxşılaşdı. 
Qanadını qaldırıb üstünə qoya bildi. Tikanlıqda-
kı quşların səslərini eşidib havalanmaq istəyirdi. 
Amma nə qədər cəhd eləsə də, uça bilmədi.

İndi quş qalıb əlimdə. Qanadı nə vaxt sağala-
caq, sağalsa da, uça biləcəkmi?

Hər halda, qulaq yoldaşıdı.
Allah heç kəsi qolsuz, qanadsız eləməsin!

Səməd MƏLİKZADƏ

“Qarabağ” yoluna Avropa 
Liqasında davam edəcək

“Qarabağ” UEFA Çempionlar Liqasının pley-off 
mərhələsində cavab oyununa çıxıb.

Ağdam təmsilçisi Zaqrebdə 0:3 hesabı ilə uduzduğu Xorvati-
ya çempionu “Dinamo”nu qəbul edib. “Qarabağ” bu böyük fərqi 
aradan qaldırmaqla azarkeşlərini sevindirməyə çalışsa da, səy-
ləri nəticəsiz qalıb. 0:2 hesabı ilə uduzan çempionumuz Avropa 
Liqasında mübarizəni davam etdirəcək.

Qeyd edək ki, Çempionlar Liqasının əsas mərhələsinin püşkü 
bu gün, Avropa Liqasında isə avqustun 30-da atılacaq.

Parataekvondoçumuz 
yarışdan kənarda qaldı

Azərbaycan parataekvondoçusu Röyalə Fətəliyeva 
“Paris-2024” Yay Paralimpiya Oyunlarında çıxış 
edə bilməyəcək.

K44 kateqoriyası üzrə 52 kiloqram çəki dərəcəsində müba-
rizə aparan idmançı zədə səbəbindən yarışdan kənarda qalıb.

Qeyd edək ki, paralimpiyaçılarımız bu gün mübarizəyə baş-
layırlar. 

Parisdə növbəti oğurluq
Beynəlxalq Paralimpiya Komitəsinin prezidenti 
Endryu Parsonsun Parisdə avtomobilinin tədbir 
üçün akkreditasiyası kartı oğurlanıb.

Hadisədən sonra “Paris–2024” avtomobillərinə məsul şəxs 
polis bölməsinə şikayət edib.

Bu vəsiqə bütün Paralimpiya obyektlərinə girişə və təhlükə-
sizlik yoxlamalarından keçməyə imkan verir. Kart oyunlar zama-
nı cəmi 20 nəfərə paylanılıb.

L.QURBANOVA  
XQ

“AZİNŞAAT SERVİS “ASC 
səhmdarlarının nəzərinə!
15 oktyabr 2024-cü il saat 11.00-da “Azinşaat 

Servis” ASC səhmdarlarının növbədənkənar ümu-
mi yığıncağı keçiriləcəkdir.

Gündəlikdəki məsələlər:
1. Cəmiyyətin icra orqanının – ASC sədrinin 

seçilməsi.
2. Cəmiyyəətin direktorlar (müşahidə) şurasının 

sədr və üzvlərinin seçilməsi.
Telefon- (012) 567-20-12.
Ünvan- Bakı şəhəri, Keşlə qəsəbəsi, 4-cü Kön-

dələn küçəsi 1.
“Azinşaat Servis” ASC

Paralimpiyaçılarımız mübarizəyə 
başlayırlar

Bu gün, yəni yarışın ilk günündə para-
taekvondoçumuz Sabir Zeynalov dayanq 
üzərinə çıxacaq. O, K44 kateqoriyasında 
58 kiloqram çəki dərəcəsində mübarizə 
aparacaq. Paraüzgüçümüz Könül Süley-
manova isə S2 kateqoriyasında 100 metr 
məsafə üzrə arxası üstə üzmə yarışlarına 
qatılacaq. Daha bir təmsilçimiz Cahan 
Musayev isə parakamandan oxatma üzrə 
yarışda mübarizə aparacaq. Hər 3 təmsil-
çimiz çıxışa təsnifat mərhələsindən başla-
yacaq. 

Dünya Taekvondo Federasiyasının preziden-
ti Çunqvon Ço oyunlar ərəfəsində fikirlərini bö-
lüşərkən Bakıda keçirilən parataekvondo üzrə ilk 
dünya çempionatını xatırlayıb:

– İnanıram ki, 2019-cu ildə Bakıda keçirilən 
parataekvondo üzrə ilk Dünya çempionatını hamı-
nız xatırlayırsınız. Mundiala 15 ölkənin komandası 
gəlmişdi. Biz onların sayını artırmaq üçün çox iş 
görmüşük. Parataekvondo 3 il əvvəl Tokioda keçi-
rilən oyunlarda debüt etdi. Yaponiyada 38 ölkədən 
idmançılar iştirak edirdilər. Paris Olimpiadasında 
isə 52 ölkədən, ümumilikdə 121 iştirakçı medallar 
uğrunda yarışacaq.

Ümumilikdə isə komandamızın heyətində 19 
idmançı 7 növdə mübarizə aparacaq. Azərbaycan 
yığmasını Paralimpiadada Sabir Zeynalovla (58 
kq) yanaşı, İmaməddin Xəlilov (70 kq) və Əbül-
fəz Abuzərli (80 kq) təmsil edəcəklər. Paraatletika 
üzrə Rüfət Rəfiyev (F36), Oloxan Musayev (hər 
2-si nüvə itələmə, F55), Səid Nəcəfzadə (T12), 

Orxan Aslanov (hər 2-si uzunluğa tullanma, T13), 
Lamiyə Vəliyeva (100 və 400 metr məsafəyə qa-
çış) güclərini sınayacaqlar. 

Paraüzgüçülükdə Könül Süleymanova (50 və 
100 metr məsafələrə arxası üstə üzmə, S2), Raman 
Salei (50 və 100 metr məsafələrə sərbəst üsulla 
üzmə, S12)

Vəli İsrafilov (100 metr məsafəyə brass üsulu 
ilə üzmə, SB13) medallar qazanmağa çalışacaqlar. 
Paracüdo üzrə Dürsədəf Kərimova (+70 kq, J2)

Xatirə İsmiyeva (+70 kq, J1), İlham Zəki-
yev (+90 kq, J1) Paris tatamisini fəth etməyə səy 
göstərəcəklər. Kamran Zeynalov, Aybəniz Baba-

yeva paraatıcılıq, Cahan Musayev parakamandan 
oxatmada, Ceyhun Mahmudov (54 kq) parapauer-
liftinq üzrə bacarıqlarını nümayiş etdirəcəklər. 

Beləliklə, komandamız ötən yarışlarda olduğu 
kimi, XVII Paralimpiya Yay Oyunlarında da öz 
potensialından maksimum istifadə edib, yüksək 
nəticə qazanmaq əzmindədir. 

Qeyd edək ki, Azərbaycan komandası bir neçə 
gün bundan əvvəl başa çatmış Paris Yay Olimpiya 
Oyunlarında 2-si qızıl olmaqla 7 medal qazanıb. 

Leyla QURBANOVA 
XQ

Avokado ye – sağlamam de
Yeni araşdırma, hər gün bir avokado yeməyin yuxu və qi-

dalanma keyfiyyətini yaxşılaşdırdığını üzə çıxarıb. Bu barədə 
“Penn State” Universitetinin tədqiqatçısı doktor Janhavi Da-
mani bildirib. “Əvvəlki araşdırmalardan bilirik ki, avokado 
istehlakı ürək-damar xəstəlikləri riskini azaldır”, – deyə tə-
dqiqatçı qeyd edib.

 Onun sözlərinə görə, bu yaxınlarda Çikaqoda keçirilən konfrans-
da təqdim edilən araşdırma avokado ilə bağlı əvvəlki tədqiqatlara 
əsaslanıb. Burada meyvənin bədən çəkisinə mənfi təsir etmədən ümu-
mi xolesterini və LDL-C-ni azaltmaqla ürək-damar risk faktorlarını 
yaxşılaşdıra biləcəyi göstərilir.

 Cari araşdırma üçün tədqiqatçılar bir qrupa 6 ay ərzində gündə bir 
ədəd avokado yeməyi tapşırıb. Digər qrupun üzvləri tipik pəhrizlərinə 
davam edərkən ayda ikidən az avokado yeyiblər. 1000-dən çox işti-
rakçını əhatə edən araşdırma zamanı iştrikaçıların pəhriz keyfiyyəti, 
qan şəkəri, qan təzyiqi, BMI, qan lipidləri, fiziki fəaliyyət və yuxu 
sağlamlığı da qiymətləndirilib.

 Avokado istehlak etməyənlərdə ürək-damar sağlamlığı ilə bağlı 
balların azaldığını, lakin bu tendensiyanın avokado yeyənlərdə baş 
vermədiyi anlaşılıb. Hər gün avokado istehlak edən insanların yuxu 
keyfiyyəti və xolesterol səviyyələri yaxşılaşıb.

 Araşdırmanın müəyyən qidalar ilə ürək-damar sağlamlığı arasın-
dakı əlaqəyə dair əlavə tədqiqatlara səbəb olacağı düşünülür.

Z.HÜSEYNLİ 
XQ

Aranda günəşli, dağlarda yağış və duman
Ekologiya və Təbii Sərvətlər Nazirliyi Milli Hidrometeorologiya Xidmətinin ver-

diyi məlumata əsasən, avqustun 29-da Bakıda və Abşeron yarımadasında hava yağ-
mursuz keçəcək. Mülayim şimal-şərq küləyi əsəcək. Gecə 22-26°, gündüz 32-37° isti 
olacaq. Atmosfer təzyiqi 762 mm civə sütunu, nisbi rütubət gecə 70-80, gündüz 45-50 
faiz olacaq. 

Abşeron çimərliklərində dəniz suyunun 
temperaturu: Şimal çimərliklərində: (Sumqa-
yıt, Novxanı, Pirşağı, Nardaran, Bilgəh, Zuğul-
ba) 26-27° isti, Cənub çimərliklərində: (Tür-
kan, Hövsan, Sahil, Şıx) 27-28° isti olacaq.

Azərbaycanın rayonlarında hava yağ-
mursuz keçəcək. Lakin gündüz bəzi dağlıq 
ərazilərdə qısamüddətli yağış yağacağı, şim-

şək çaxacağı ehtimalı var. Gecə və səhər bəzi 
dağlıq ərazilərdə zəif duman olacaq. Mülayim 
şərq küləyi əsəcək, bəzi yerlərdə arabir güc-
lənəcək. Havanın temperaturu gecə 20-25°, 
gündüz 34-38°, dağlarda gecə 13-18°, gündüz 
21-26° isti olacaq. 

Q.QASIMOV  

Çinin Ayda su 
layihəsi

Çinin “Change-5” missiyası Yerə Ay tor-
pağından nümunələr gətirib. Çin Elmlər 
Akademiyasının alimləri müəyyən ediblər 
ki, torpaqdakı mineralların tərkibində çoxlu 
miqdarda hidrogen var və onlar qızdırıldıq-
da digər elementlərlə reaksiyaya girərək su 
buxarı əmələ gətirir. Bildirilib ki, 1 ton Ay 
torpağından təxminən 51–76 kiloqram su is-
tehsal etmək mümkündür. Bu həcm 100-dən 
çox 500 millilitr su şüşəsi və ya 50 nəfər üçün 
içməli suyun gündəlik dozasıdır.

Hazırda Çin Beynəlxalq Ay Tədqiqat Stansi-
yasının (ILRS) tikintisinin əsasını qoyacaq yeni 
texnologiyalar üzərində çalışır. 2035-ci ilə qədər 
Ayın cənub qütbündə "baza stansiyası" qurulacaq. 

Çinin uğurları isə Vaşinqtonu narahat edir. 
NASA-nın rəhbəri Bill Nelson dəfələrlə Pekinin 
kosmik proqramının sürətli inkişafından və Peki-
nin Ayda ən zəngin resurslar olan ərazidə yerləş-
məsindən narahatlığını bildirib.

PÜNHAN  

